LOS HECHOS DE LOS APOSTOLES

La promesa del Espiritu Santo
Hué dan ni rian yanj carta
gariinj asij sini gayé re' huin

re' tsinj gu'naj Tedfilo, ni gata
guntun re' daran' si gui'yaj Jests nga
daran' si digyan sij rian ni ngiii asij
sini yan 2da’' giii guinan' sij xata',
gui'yaj Yan'anj. Ni asij achin nan' sij
xata', ni ganacui sij ni tsinj gu'naj
apostol huin ni sij ni tsinj ga'mi
si-nuguan' sij rian ni ngiii. Ni ga'nin'
Jests sun rian ni si' daj rin' gataj
Espiritu Santo rian sij. 3Ni ngaa
guisij gahui' Jests rian rugutsi,

ni narugiii' sij rian ni tsinj daj. Ni
da'nga' daj digyan yya sij rian ni

si' sisi hua ni'na' yya sij. Hué dan
ni huij xia giii guini'i ni apédstol
man'an Jests. Ni ga'mi sij nga ni

si' xi'f daj nicaj Yan'anj sun rian né'.
4Ni 'ngo giii ngaa nne nuguan'an
Jestis nga ni tsinj daj, ni ga'nin' sij
sun rian ni si' sisi si gahui ni si'
xuman' Jerusalén gan'anj ni si'. Ni
gataj sij gunun ni si":

—Ga no'oj acuan' 4n re' nan da
glii ga'na' Espiritu Santo rian an re'
daj ran' gataj yya chré rian &n re'.
Ni hué daj gataj snan'anj man'anj
gunun a ni é re' nej. °Daj si xanga'
duguata' nnee tsinj gu'naj Juan ni

ngiii nga nnee. Sani gachin chra dgj
glii, ni ga'na' Espiritu Santo gatu
ruhua niman 4n re'. —Daj gataj
Jesus gunun ni tsinj apéstol.

La ascensién
6Hué dan ni ngaa nahuin yu' ni
sij, ni nachinj snan'anj ni sij Jests.
Ni gataj ni sij:

—Seifior, hué hora nan huin si
gahuin achij ni Gnj ni tsinj israelita
rian ango ni ngiii, gui'y4j re' ni'. —
Daj gataj ni sij gunun Jests.

"Ni nanicaj Jestus gataj sij:

—Sé si-sun a ni é re' huin si guini'i
a ni é re' daj da'nga' ga aj. Urin
chré' ni'i un giii gui'yaj sij si huin
ruhua sij. 8Sani ngaa ga'na' Espiritu
Santo gatu chruhua niman &n re',
ni gahuin nucuaj niman 4n re' xi'{
si-sun man'an Yan'anj. Ni gahuin
a ni é re' ni tsinj ga'mi xi'ij riqui
xuman' Jerusalén nga daran' ni
xuman' ngaj estado Judea nga
estado Samaria nej, ni da' ganun
nin' xungiii nej. —Daj gataj Jesus
gunun ni tsinj daj.

9Ngaa nj hua gue guiman ni sij
guini'yaj ni sij, ni nan' Jests xata',
gui'yaj Yan'anj. Ni ga'na' 'ngo nga
xata' nardn nji a gan'anj Jesus. Ni
nun ga'ue guini'i ni sij rian Jests ga

ménj. 1°Ni ngaa guimén ni sij ni'yaj
ni sij ne' xata' nj a huaj Jests, ngaa
ni gurugiii' hujj tsinj nun atsij gatsi
guiniquin' nungiiej si' xi'nij ni sij.
1INij gataj nungiiej si' gunun ni sij:
—Ni un sin gahuin ni niquin' a
ni é re' ni'yaj 4 re' xata' huin in
re' tsinj 'na' estado Galilea 1nj.
Hué gue Jests gahui nan' sij xata',
gui'yaj Yan'anj. Ni rtn' gahuin ngaa
nan' sij xata', ni da'nga' daj gahuin
ga'na' ruhua' yin sij aj. —Daj gataj
nungiiej tsinj daj gunun ni sij.

Eleccién del sucesor de Judas

12Ngaa ni nanij ni sij dacan gu'naj
Olivos. Ni gan'anj ni sij gatdj ni sij
xuman' Jerusalén. Ni ngaj nichrun'
xuman' daj nga dacan gu'naj Olivos.
Ni hué gue ducuénj daj huin si ga'ui'
ley permiso si gache ni sij 'ngo giii
naranj ruhua ni sij. ¥Ni ngaa nasij
ni sij xuman' daj, ni gahui ni sij
ango chra hue' nata' xata' rian man
ni sij. Ni nne Pedro nga Juan nej,
Jacobo nej, Andrés nej, Felipe nej,
Tomads nej, Bartolomé nej, Mateo
nej, Jacobo da'nij Alfeo nej, Simén
Zelote nej, Judas jnanj Jacobo ne;j.
14Ni 'ngo hua ruhua niman ni sij
nahuin chre' ni sij gachinj jni'yaj
ni sij rian Yan'anj. Ni da'nga' daj
gui'yaj ni yun'unj xana nga Maria
huin unj nni Jests nga ni jndnj
Jests nej.

15Ni ni giii daj ni naxuman Pedro
guiniquin' sij dani ni tsinj nicaj
dugiii' nga Jesus. (Ni guiman 'ngo
si ciento t4 co ni tsinj nahuin chre'
yu'uj daj.) 16Nj gataj Pedro gunun
ni sij:

—Asjj hua né ni ga'mi Espiritu
Santo rian xi' David huin in re'

jnan. Ni ga'mi David nuguan' daj
huin nuguan' xi'{ tsinj gu'naj Judas.
Ni hua nian sisi gahuin yya daj ran'
ga'mi sij xi'f nuguan' daj. Ni hué
Judas digyan 'ngo chrej ga'na' ni
tsinj guida'a Jesus nej aj. 17 Ni asij
sini ni guinicaj dugiii' Judas nga né'.
Ni hué sij huin tsinj gui'yaj sun nga
né' nej aj.
18’Nj san'anj guiri' sij gudu'uej sij
Jests daj, ni guirdnj sij 'ngo yo'éj.
Hué dan ni ganatdj Judas gan'anj sij
rian yo'6j nga chra sij. Ni gahui xiri'
sij. 19Ni gunun daran' ni tsinj man
xuman' Jerusalén daj guiran' Judas.
Ni dugu'naj ni sij si-nuguan' ni sij
yo'6j daj Acéldama. Ni nuguan' daj
huin ruhuaj gata Yo'6j Tun. 29Daj
si gataj libro gu'naj Salmos huin si-
nuguan' Yan'anj:
Guisij nahuin quij qui'yanj naco
rian gane ducud sij.
Ni a 'ngo tsinj si gane ruhuaj
man;.
Gataj libro daj. Ni gataj ruhua' yin
libro daj:
Nacaj ango si' si-sun sij, ruhu3j
aj.
Daj gataj libro gu'naj Salmo aj.
21-22’Nj man ni tsinj nicaj dugiii'
nuguan'an nga né' daran' ni giii
gane Jesus scanij né' asjj giii
duguata' nnee Juan Jesus, nj da
jnahuij sij nan' sij xata', gui'yaj
Yan'anj. Hué dan ni da'ui né' nano'
né' 'ngo tsinj guini'i daran' si
gui'yaj Jests, gahuin si' 'ngo tsinj
nata' nga né' rian ni ngiii xi'f si
gand'nij yya Jestis. —Daj gataj
Pedro gunun ni sij.
23Ngaa ni ga'mi ni sij si-xugiii
huij tsinj daj. Ni gu'naj 'ngo sij
José Barsabdés. Ni hué daj gu'naj sij

Justo nej. Ni ango sij gu'naj Matias.
24Ngaa nji gachinj jni'yaj daran' ni
sij rian Yan'anj. Ni gataj ni sij:

—Sefor, hué re' ni'i daj hua niman
daran' ni ngiii. Xi'f daj digyan
re' un go'ngo nungiiej sij nacui
re'. 2°Ngaa ni ganacaj sij sun nan
gahuin sij 'ngo apdstol ga'mi sij
si-nuguan' Jesucristo rian ni ngiii.
Daj si guinij Judas rian si-gaquin'
man'an sij. Ni gan'anj sij rian
gan'anj ni'ya niganj nin' sij. —Hué
daj ga'mi ni sij gunun Yan'anj.

26Ni garun ni sij si-xugiii hujj tsinj
daj. Ni guiri' ni sij si-xugiii tsinj
gu'naj Matias. Ni hué asij hora daj
guinicaj dugiii' si' nga ango xan
tsinj apéstol huin ni tsinj ga'mi si-
nuguan' Jesucristo rian ni ngti.

La venida del Espiritu Santo

Ni ngaa guisij giii gahuin

gui'yanj gu'naj Pentecostés,
ni nahuin chre' daran' ni sij 'ngo
yu'yj. 2Ni nasinunj gunun ni sij
ga'na' xata' huin garin. Daj ran' 'yaj
'ngo nane nucuaj da'nga' daj gahuin
aj. Ni gahuin garin nin' gachra'
chruhua hue' rian man ni sij. 3Ni
gurugiii' yan'an. Ni daj rtan' hua
yy6' huaj aj. Ni gura' da'aj yan'an
chra go'ngo ni sij. 4Ni gara chruhua
cj niman daran' ni sij, gui'yaj
Espiritu Santo. Ni gaxi'i ni sij ga'mi
ni sij ango ni snan'anj daj digyan
Espiritu Santo si ga'mi ni sij.

5Ni ni giii daj, ni man ni tsinj

israelita xuman' Jerusalén. Ni huin
ni sij tsinj huin ruhua guinico'
Yan'anj. Ni 'na' ni sij chruhua daran'
ni xuman' man chruhua xungiii. 6Ni
ngaa gunun ni ngiii si garin daj, ni
nahuin chre' ni sij. Ni nun ni'i ni

sij ni' un xi'i gahuin garin ga ménj.
Daj si gunun go'ngo ni sij si-nuguan'
ni sij si ga'mi ni si'. “Ni nun ri'
ruhua ni sij si ga'mi ni sij. Ngaa ni
ga'mi ni man'an ni sij:

—Sé ni tsinj 'na' estado Galilea
huin daran' ni tsinj a'mi nan mi".
8Ni un sin huin ni unun ni man'an
né' a'mi ni sij si-nuguan' ni man'an
né' Gnj. °Daj si hué né' huin ni tsinj
'na' Partia nga Media nej, Elam
nej, Mesopotamia nej, nga Judea
nej, Capadocia nej, Ponto nej, Asia
nej, 19Frigia nej, Panfilia nej, Egipto
nej, ni xuman' ngaj chruhua Libia
nichrun' Cirene nej. Ni 'na' go'ngo
né' xuman' Roma nej. Ni da'aj
né' huin xanga' tsinj israelita. Ni
ango da'aj né' huin ni tsinj xacaj
si-ducuanj ni tsinj israelita. 1 Ni
hua tsinj 'na' Creta nej, nga Arabia
nej. Ni unun daran' né' a'mi ni sij
si-nuguan' da go'ngo né'. Ni ataj ni
sij sisi sa' nin' ruhua 'yaj man'an
Yan'anj. —Daj gataj ni tsinj daj.

12Nj gara yan'anj ruhua daran' ni
sij. Ni nun ri' ruhua ni sij si ga'mi ni
sij. Ni nachinj snan'anj ni man'an ni
sij dugtii' sij. Ni gataj ni sij:

—Ni un sin huin ruhuaj gata
daran' nan 4nj. —Daj gataj ni sij.

13Sanj ga'mi ducu ango ni sij
ni'yaj sij ni si'. Ni gataj ni sij:

—Hua xini ni si' daj da' 'yaj ni sf'
daj, ataj ni sij aj.

Primer discurso de Pedro

14Ngaa ni naxuman Pedro nga
xan tsinj nicaj dugiii' nga sij. Ni
nucuaj ga'mi sij. Ni gataj sij:

—Tsinj israelita nga tsinj nne
xuman' Jerusalén huin in re' aj. Sa'
ruhua gunun a ni é re' nga nuguan'

ga'mi aj. Ni xacaj 4 re' cuenta xi'{
si gahuin da aj. 1Sé si hua xini ni
tsinj man nan sisi gani ruhud re'
da manj. Daj si ga un nigan' nénj.
16Sanj yu'uj nan ni'yaj ni inj daj
run' gataj tsinj gu'naj Joel huin si'
'ngo tsinj ga'mi si-nuguan' Yan'anj
asij na:

17 Giii huaj ganahuij xungiii, ni
ga'ni Espiritu Santo ga'na'
rian daran' ni ngiii man
chruhua xungiii.

Ni da'ni sno'o a ni é re' nga ni
da'nj xana 4 re' ga'mi ni
sij nuguan' sa' si-nuguan'
man'anj gunun ni ngii.

Ni guini'i ni tsinj hua lij 'ngo
da'nga' digydn man'anj rian
ni sij.

Ni ni tsinj achij, ni ga'nin' nnej
ni sij.

18 Ni ni giii daj ga'nin' xangaj
Espiritu Santo ga'naj rian ni
tsinj nga ni yun'unj xana 'yaj
sun rianj.

Ni ga'mi ni sij si-nuguan'anj
rian ni ngiii.

19Ni gahuin yan'anj ruhua ni ngiii

xi'f nuguan' digyanj ne' xata'
rian ni sij.

Ni ne' nica' chruhua xungiii,
ni digyanj si hua tun nej, si
hua yan'an nej, si hua gatse'
guini'i ni ngii.

20Nj gahuin rumi' rian giii.

Ni yahui gahuin si hua tun.

Ni hué daj gahuin asij achin
guisij giii ga'naj huinj Sefior.

Ni ga nico gahuin giii daj.

Ni 'ueé gahuin giii daj ne;j.

21 Sani daran' ni ngiii achinj
jni'yaj rianj, ni ganaca ni sij.

254

Hué nan huin si-nuguan' Yan'anj
huin nuguan' ga'mi tsinj gu'naj Joel
asij na.
22’Ngaa ni gunun sa' 4 re' nuguan'
ga'mi huin in re' ni tsinj israelita:
Hua ni'i sa' & re' xi'{ Jests tsinj 'na’
xuman' Nazaret. Ni garan' ruhua
Yan'anj guini'i sij Jests. Ni gui'yaj
Jests nico sun sa' guini'i ni é re',
gui'yaj Yan'anj. Ni gui'yaj Yan'anj
sisi digyén si' ango rasun sa' scanij
a ni é re' nej. 23Sanj digyéan 'ngo
tsinj daj chrej sisi ga'na' guida'a
ni sij Jesuds. Ni garij ni tsinj da'ui
gaquin' gaquij Jesus rian rugutsi. Ni
dagahui' ni sij si', gui'yaj a ni é re'".
Sanj asij riqui doj, ni gani ruhua
Yan'anj sisi hué daj guiran' yya si".
Ni guini'i sini Yan'anj sisi hué daj
guiran' sij. 24Sani gana'nij Jesus,
gui'yaj Yan'anj. Ni si ga'ue 'ngo
gahui' sij ga ménj. Daj si nun ga'ue
guna sij scanij ni niman ga mén,j.
25°Nj asij né doj ga'mi xi' David
xi'f Jestis. Ni gataj sij:
Guini'inj sisi niganj guiniquin'
Sefor rianj anj.
Ni xi'f si niquin' sij xi'ni, ni nitaj
si 'ya guxu'ui ga ménj.
26 Xi'{ daj ni gahuin nia' niman,;.
Ni ga'mi nimanj 'ngo nuguan'
nia' ruhua nej.
Daj si gahuin yya ruhu3j sisi
gui'yaj sa' Yan'anj ngaj.
27Nj nun duna man'an re' nimanj
rian achin' niman.
Ni nun duna man'an re' sisi
guchru nnee cii manj.
Daj si huéj huin tsinj sa' niman
rian Yan'an,j.
28 Ni digyan re' 'ngo chrej rian
gaché gane nigan.

Ni hua nia' ruhudj xi'i si nné re'
ngaj.

Daj gataj xi' David asij na.

29°Ni ga'ue gataj yyaj gunun a ni
é re' huin in re' jnénj né' sisi gahui'
yya xi' David. Ni gachin' yya sij,
ruhudj. Ni hua gue si-ctj sij man
chruhua yu'yj da giii acuan' nga
né'. 30Nj gahuin xi' David tsinj
ga'mi si-nuguan' Yan'anj. Ni guini'i
David sisi hua gataj yya Yan'anj sisi
gahuin achij 'ngo da'nij da'ni si'ni
sij. Ni hué si' gahuin 'ngo rey ne;j.
31Hué dan nj hua guini'i x{' David
si gahuin nga Cristo. Daj si ga'mi
sij sisi gana'nij Cristo. Ni gataj sij
sisi nun duna Yan'anj niman Cristo
chruhua yu'uj ménj. Ni nun guchru
nnee ctj si' guingaj si' chruhua
yu'uj ménj, gataj xi' David.

82°Nj hua yya gané'nij Jesus,
gui'yaj Yan'anj. Ni daran' Ginj huin
tsinj guini'i sisi xanga' yya gana'nij
sij. 33Ni nachi nicaj Yan'anj Jesus
nan' sij xata' gane 'ueé sij ra'a sa'
man'an Yan'anj xanga'. Ni hua gataj
yya Yan'anj sisi ga'ui' sij Espiritu
Santo rian Jesis. Hué dan ni ga'nij
Jesus Espiritu Santo ga'naj rian
anin' inj daj ran' guini'i a ni é re',
ni da' ran' gunun a ni é re' nej.

34’Nj sé xi' David huin si gahui
nan' xata' ménj. Sani gataj si":

Ni gataj Yan'anj gunun Cristo
huin tsinj nicaj sun rianj sisi
gane 'ueé Cristo ne' chrej ra'a
sa' Yan'anj

35 da gahuin ni tsinj unun' nga
Cristo daj 'ngo riguiya' guta'
Cristo dacdj si'.

Daj gataj David asij nd.

86Hué dan nj tsinj israelita huin a

ni é re'. Ngaa ni guini'i a ni é re' sisi

Jesus gahuin Sefior, gui'yaj Yan'anj.
Ni gahuin sij Cristo, gui'yaj Yan'anj
nej. Ni hué sij huin tsinj godéco' a
ni é re' rian rugutsi aj. —Hué daj
gataj Pedro gunun ni sij.

87Hué dan ni ngaa gunun ni sij
nuguan' daj, ngaa ni ganani nico
ruhua niman ni sij. Ni nachinj
snan'anj ni sij Pedro nga ango ni
tsinj huin apéstol huin ni tsinj nicaj
dugiii' nga Pedro. Ni gataj ni sij:

—Jnénj né', un sin gui'yaj Gnj,
ruhua 4 re' inj. —Daj gataj ni sij
gunun ni si'.

38Ngaa ni nanicaj Pedro gataj si":

—Ganani ruhua a ni é re' xi'i
si-gaquin' a ni é re'. Ni gata' nnee
daran' a ni é re' nga si-xugiii man'an
Jesucristo. Ngaa ni guinicaj Yan'anj
'ngo niman nico xi'f si-gaquin' ani é
re'. Hué dan ni riqui Yan'anj Espiritu
Santo ga'naj rian 4n re' aj. 3°Daj si
hué daj gataj yya Yan'anj sisi riqui
sij Espiritu Santo rian &n re', ni rian
da'nij a ni é re' nej, ni nga rian daran'
ni ngiii nne gan' nej, huin ni sij daran'
ni tsinj gaquinj Yan'anj ga'na' ni sij. —
Daj gataj Pedro gunun ni ngiii daj.

40Ni gui'yaj fuerza Pedro nga ga'i
ango ni nuguan' nej. Ni ga'nin' sij
'ngo ducudnj rian ni si', ni gataj sij:

—Nacaj 4 re' ni man'an an re'
scanij ni tsinj man yyaj. Daj si 'yaj
quij ni sij. —Gataj Pedro.

41Hué dan ni gata' nnee ni tsinj
nahuin ra'a si-nuguan' Pedro. Ni
giii daj nahuin chre' 'ngo si hua'nij
mi ni ngiii guxuman ruhua ni'i si-
nuguan' Pedro. Ni guinicaj dugiii' ni
sij nga ni tsinj hua guxuman ruhua
ni'i man'an Jesucristo.

42Ni daran' ni sij hua njica ruhua
nga nuguan' digydn ni tsinj huin

apostol rian ni sij. Ni nahuin dugiii'
daran' ni sij nej. Ni gura' da'aj ni sij
chrachranj xa nuguan'an ni sij nej.
Ni gachinj jni'yaj ni sij rian Yan'anj
nej.

La vida de los primeros cristianos

43Ni guxu'ui' daran' ni ngiii ni'yaj
ni sij ni rasun sa' nico gui'yaj ni
tsinj huin apéstol.

44Ni man nuguan'an daran'
ni ngiii guxuman ruhua ni'yaj
Jesucristo. Ni si'yaj go'ngo ni sij
gahuin si'yaj daran' ni sij. 4°Ni
gudu'ue ni sij do'6j ni sij nga si'yaj
ni sij. Ngaa ni gura' da'aj ni sij
san'anj daj ran' achin rian go'ngo
ni sij. 46Ni uyan hua ruhua ni sij
nahuin yu' ni sij daran' giii chruhua
nuhui nico. Ni hua nia' ruhua ni
sij xa nuguan'an ni sij chrachrinj
ducud go'ngo dugiii' sij. Ni hua sa'
niman ni sij. 4’Ni ga'mi sa' 'ueé ni
sij rian Yan'anj. Ni ga'mi sa' ni ango
ni ngiii xi'f ni sij nej. Ni go'ngo giii,
ni gahuin nico doj ni tsinj guinicaj
dugiii' nga ni sij, gui'yaj man'an
Sefior. Daj si nacaj yya Yan'anj ango
ni sij ran' huaj.

Curacién de un cojo

Ni 'ngo giii ni gan'anj Pedro

nga Juan nuhui nico. Ni guisij
ga hua'nij di'ni. Ni hué hora daj
huin hora achinj jni'yaj ni ngiii rian
Yan'anj. 2Ni yu'uj daj nicaj ni sij 'ngo
tsinj yacuan gan'anj ni sij nuhui
daj. Hué daj hua sij asij ga'nga sij.
Ni ya'yoj nicaj ni sij si' huan'anj
sij rian nuhui daj. Ni une' ni sij
tsinj daj rian nuhui rian atdj ni sij
chruhua nuhui. Ni rian atgj ni sij
daj gu'naj Rian Hue' Nia'. Ni 'yaj

tsinj daj caridad rian ni tsinj atgj
chruhua nuhui. 3Ni ngaa guini'i
tsinj yacuan daj sisi huaj gatu Pedro
nga Juan chruhua nuhui, nj gachinj
sij caridad rian nungiiej si'. 4Ni
guini'yaj sa' Pedro nga Juan rian
tsinj daj. Ngaa ni gataj Pedro:

—Guini'yaj re' rian nungiiej Gnj. —
Gataj Pedro gunun tsinj yacuan daj.

SHué dan ni ni'yaj sa' tsinj daj
rian nungiiej si' xi'f si gani ruhua
sij sisi ga'ui' nungiiej si' doj rian sij,
ruhua sij. 6Sanj gataj Pedro gunun
sij:

—Nitaj si nica san'anj plata nga
oro riquij manj. Sani ga'ue riquij
si nica ridn re'. Ata ridn re' nga si-
xugiii Jesucristo tsinj 'na' xuman'
Nazaret sisi naxuman re' gache re'
nanj. —Daj gataj Pedro.

"Ngaa ni guida'a Pedro ra'a sa'
sij nachi nicaj si' sij. Ni 'ngo hora
gahuin nucuaj da'man sij nga x4
dacdj sij. 8Ni giiéj sij ganiquin' sij. Ni
gaxi'i sij gachéj sij. Hué daj ni gattj
sij chruhua nuhui nga nungiiej si'.
Ni gachéj sij, ni giiéj sij. Ni ga'mi sa'
'ueé sij rian Yan'anj. °Ngaa ni guini'i
daran' ni ngiii sisi gachéj sij ga'mi
sa' 'ueé sij rian Yan'anj. 1°Ni guini'i
daran' ni ngiii sisi hué tsinj daj huin
tsinj nne achinj caridad rian atdj ni
ngiii chruhua nuhui daj huin yu'yj
gu'naj Rian Hue' Nia'. Ni gan'anj
ruhua ni sij xi'f si ganahuin tsinj
yacuan daj.

Discurso de Pedro en el
poértico de Salomén
1INi tsinj ganahuin daj, ni nitaj si
na'nij ra'a sij si guida'a sij Pedro nga
Juan nico' ran sij nungiiej si'. Ni xi'i
si gan'anj ruhua ni ngiii, ni gan'anj

daran' ni sij gahuin chre' ni sij rian
nungiiej si' 'ngo yu'uj hua ni'nij

chruhua nuhui rian gu'naj Salomén.

12Ni ngaa guini'i Pedro ni ngiii, ni
gataj sij gunun ni si":

—Ni un sin huin ni gan'anj ruhua
ni é re' xi'{ si gahuin nan huin ni
é re' ni tsinj israelita inj. Ni un
sin huin nj ni'yaj 4 re' Gnj Gnj. Sé
si-nuguan' nungiiej Gnj gui'yaj si
gachéj tsinj nan manj. Si gunucuaj
nungiiej inj gui'yaj tinj nahuin
tsinj yacuan nan ga manj. Sé xi'i
si hua sa' nungiiej inj gachéj tsinj
nan ménj. 3Ni nico' x{' Abraham
nga xi' Isaac nga xi' Jacob man'an
Yan'anj xanga'. Ni hué Dan'anj anin'
xi' daj gui'yaj sisi hua 'ueé nin'
da'nij sij Jesas. Ni naga'ui' a ni é re'
Jests rian ni tsinj nicaj sun giienda
dagahui' ni sij. Ni nun gara xina ni
é re' sisi tsinj gu'naj Pilato nachi
Jestis mén,j.

14°’Ni nun ga'uej a ni é re' si
nachi Pilato tsinj hua sa' nin' huin
sij Jestis. Ni hua nica niman sij
nej. Sani gachinj a ni é re' si nachi
Pilato 'ngo tsinj dagahui' niman.
15Ni hué daj ni dagahui' a ni é re'
tsinj 'yaj hua ni'na' né'. Sanj Yan'anj
gui'yaj sisi gand'nij Jesis scanij
ni niman. Ni hué nj huin ni tsinj
guini'i si gand'nij si'. 16Hué tsinj
nan ganahuin sa', gui'yaj man'an
si-xugiii Jests xi'{ si xuman ruhua
ni 4nj ni'i ni tnj man'an Jesus. Ni
ni'i a ni é re' sij. Ni 'ngo ganahuin
sa' nin' sij. Ni guini'i sa' daran' ni é
re' si gahuin da aj.

17°Jnanj né', yyaj ni'inj sisi nun
guini'i a ni é re' nga ni tsinj nicaj
sun rian an re' si gui'yaj 4 re' ngaa
dagahui' a ni é re' man'an Jesas

manj. 18Sani hué daj gui'yaj Yan'anj
si gahuin yya daj rtin' gataj daran'
ni tsinj ga'mi si-nuguan' sij asij
hua na. Daj si gataj ni si' si hué daj
guiran' Cristo.

19°Ganani ruhua 4 re'. Ni nanicaj
ruhua a ni é re' xi'{ si-gaquin' a
ni é re'. Ngaa ni naruhui Yan'anj
si-gaquin' a ni é re'. Hué dan
ni naran ruhua ni é re', gui'yaj
Sefior. 29Ngaa ni ga'na' ruhua' yin
Jesus rian 4n re', gui'yaj Yan'anj. Ni
hua digyén Yan'anj rian 4n re' si
gahuin si' Cristo. 2! Ni hua nian sisi
gane Jesucristo xata' da guisij giii
nagui'yaj naca Yan'anj daran' rasun
man. Ni hué daj gui'yaj Yan'anj si
ga'mi ni tsinj huin sa' huin ni tsinj
ga'mi si-nuguan' man'an sij gane
ni sij asij nd. 22Nj gataj Moisés
gunun ni x{": “Sefior huin Yan'anj
nico' a ni é re' gui'yaj sisi gahui
'ngo tsinj scanij a ni é re'. Ni ga'mi
sij si-nuguan' Yan'anj daj rtn' a'mi
man'anj. Ni gunun a ni é re' daran'
si gataj sij rian an re'. 22Ni daran' ni
tsinj na'uej ruhua gunun si gataj si',
ni guere' ni sij. Ni gahuin nini ni sij
rian ni tsinj israelita.” Hué daj gataj
Moisés gunun ni x{' asij hua né.
24Nj daran' ni tsinj ga'mi si-nuguan'
Yan'anj asij ngaa ga'mi tsinj gu'naj
Samuel da ne' chrej rian nej, ni
ga'mi ni sij xi'f ni giii nan.

25’Ni hué a ni é re' huin da'nij
ni tsinj ga'mi si-nuguan' Yan'anj.
Ni xi'{ a ni é re', ni gui'yaj yya
Yan'anj 'ngo nuguan' nga xi a ni
é re'. Daj si gataj Yan'anj gunun
xi' Abraham: “Gahuin nia' ruhua
daran' xi'nin' ni ngiii man chruhua
xungiii, gui'yaj da'nij re' aj.” Daj
gataj Yan'anj gunun Abraham. 26Ni

ganda'nij Jesus, gui'yaj Yan'anj. Ni
ga'nij Yan'anj ga'na' sini yan si' rian
&n re' sisi nanicaj ruhua 4 re' xi'f
si-gaquin' a ni é re'. Ngaa ni ga'ue
gui'yaj Yan'anj sindyj rian 4n re'. —
Daj gataj Pedro gunun ni tsinj 'na'
ni'yaj daj ganahuin tsinj yacuan daj.

Pedro y Juan ante el concilio
Ni diaj hua gue a'mi Pedro
nga Juan rian ni ngiii, ni
ga'na' ni chrej nga ni tsinj a'nin'
rian ni snado man dugumi rian
nuhui nga ni tsinj saduceo 'na' ni
sij rian niquin' nungiiej si'. 2Ni
nun gahuin nia' ruhua ni sij ngaa
gunun ni sij nuguan' digyan Pedro
nga Juan rian ni ngiii sisi gana'nij
ni niman xi'f si gané'nij Jesucristo.
3Ni guida'a ni sij nungiiej si'. Ni
garij ni sij ducuaga' nungiiej si' 'ngo
yan'. Daj si guisij gahuin di'nj. 4Ni
guxuman ruhua nico ni ngiij gunun
si-nuguan' Pedro. Ni hué daj guisij
'ngo si un'un' mfi tsinj guxuman
ruhua ni'i Jesucristo.
5Ango giii ni nahuin chre' ni tsinj
a'nin' nga ni tsinj huin achij nej,
nga ni tsinj digyén ley nej, xuman'
Jerusalén. ®Ni nne tsinj gu'naj Anas
huin si' tsinj a'nin' rian ni chrej nga
tsinj gu'naj Caifas nej, Juan nej, nga
Alejandro nej, nga daran' ni tsinj
huin dugiii' ni chrej a'nin' nej. "Ni
gani ni sij Pedro nga Juan dani ni
sij. Ngaa ni nachinj snan'anj ni sij
nungiiej si'. Ni gataj ni sij:

—Daj hua tsinj riqui sun, ni gui'yaj
nungiiej é re' da tnj. Ni un tsinj si-
xugiii ga'mi nungiiej é re', ni gui'yaj
nungiiej é re' da inj. —Gataj ni sij.

8Hué dan ni gara niman Pedro,
gui'yaj Espiritu Santo. Ni gataj sij:

—Ni tsinj a'nin' rian ni ngiii nga ni
tsinj huin achij huin in re'. °Nachinj
snan'anj 4n re' nungiiej inj xi'{ 'ngo
sinduj gui'yaj nungiiej Ginj nahuin
'ngo tsinj yacuan. Ngaa ni guini'i a
ni é re' daj hua si gui'yaj nahuin sij,
ruhua 4 re'. 19Ngaa ni gunun sa' &
re' nga daran' ni tsinj israelita sisi
si-xugiii Jesucristo Nazareno gui'yaj
sisi ganahuin sa' tsinj yacuan nan
huin tsinj niquin' rian &n re'. Ni hué
man'an Jestis goddco' a ni é re' rian
rugutsi garij a ni é re' gaquij ra'a
sij. Sani gand'nij sij scanij ni niman,
gui'yaj Yan'anj. 21 Hué Jests huin
yej sa' guere'ej tsinj 'yaj hue' huin
man'an 4n re'. Sanj yyaj ni gahuin
Jests yej sa' doj rian daran' ni yej
'njj si-cqj hue'. 12Ni nitaj ni a 'ngo
tsinj ga'ue gahuin nucuaj ganacaj
né'. Nun riqui Yan'anj ango si-xugiii
tsinj ga'na' chruhua xungiii ga'ue
ganacaj né' ga manj. —Daj gataj
Pedro gunun ni sij.

13Ngaa ni guini'i ni tsinj daj ga'mi
sa' Pedro nga Juan. Nj hua guini'i
ni sij si nun digui'yun nungiiej si'
yanj. Ni tsinj nasinunj chre huin
nungiiej si' nej. Xi'f daj ni gan'anj
ruhua ni sij. Ngaa nj xacaj sa' ni sij
cuenta si hua gachéj nungiiej si' nga
Jests. 14Ni guini'i ni sij sisi niquin'
tsinj ganahuin daj nga nungiiej
sij. Ngaa nj nun ri' ruhua ni sij daj
gataj ni sij.

15Ngaa nj ga'nin' ni sij sun sisi
gahui hua'nij ran' tsinj daj rian ni
tsinj 'yaj junta daj sisi ga'ue ga'mi
ni dugiii' man'an ni sij daj gui'yaj ni
sij nga anin' ni si'. 16Ni gataj ni sij:

—Daj gui'yaj né' nga nungiiej tsinj
da anj. Daj si ni'i sa' daran' ni tsinj
man xuman' Jerusalén sisi gui'yaj

El Nuevo Testamento en el triqui de San Martin Itunyoso © La Liga Biblica 1996, 2009



259

nungtiej sij 'ngo si sa' nico. Ni si
ga'ue gato' sisi sé si xanga' huin
manj. 1" Nitaj si hua sa'aj si gaxa'ni
nuguan' nan scanij ni ngiii. Hué
dan ni duxu'ui' né' nungiiej sij.
Ngaa ni ni giii ne' rian, ni si ga'mi
nungiiej sij si-xugiii Jests rian 'ngo
ni ango ni ngiii ménj. 1¥Ngaa ni
gaquinj ni sij ga'na' Pedro nga Juan.
Ni nin' ruhua ga'nin' ni sij sun rian
nungiiej si' sisi ni a 'ngo nuguan' si
ga'mi nungiiej si' xi'f Jesds ménj. Ni
si digyan nungiiej si' nga si-xugiii
Jestis ga manj.

19Sanj nanicaj Pedro nga Juan
gataj nungiiej si' rian ni sij:

—Sa' dagahuin Gnj rian 4n re',
asi sa' dagahuin tnj rian Yan'anj
ga ni'. Daj ani ruhua 4 re' ga anj.
208 ga'ue ga'nin' ruhua nungiiej
Unj si ga'mi Gnj xi'f si guini'i tnj nga
xi'{ si gunun Gnj manj. —Daj gataj
Pedro nga Juan rian ni sij.

21Ngaa ni duxu'ui' ni tsinj a'nin'
daj nungiiej sij. Ni na'nij ni si' chrej
nungtiej sij. Daj si nun nari' ni
si' un sin xi'i gui'yaj ni sij castigo
nungiiej si'. Daj si ga'mi sa' 'ueé
daran' ni ngiii rian Yan'anj giienda
xi'f si gahuin nga tsinj yacuan daj.
22Nj tsinj ganahuin sa' daj, gui'yaj
Yan'anj, ni huaj sij 'ngo si yo' hujj
xia.

Los creyentes piden
confianza y valor
23Ngaa ni gan'anj sa' Pedro nga
Juan. Ni guisij nungiiej sij rian
man ni dugiii' sij. Ni nata' nungiiej
sij daran' nuguan' gataj ni chrej
a'nin' nga ni tsinj huin achij gunun
nungiiej sij. 24Ni ngaa gunun daran'
ni sij nuguan' daj, ngaa ni 'ngo hua

ruhua ni sij gachinj jni'yaj ni sij
rian Yan'anj. Ni gataj ni sij:

—Hué re' huin Sefior huin achij
yya nin'. Ni gui'y4j re' xata' nga
rian yo'6j nej, nnee yan'anj nga
daran' rasun man nin' gachra' nej.
25Ni gui'y4j re' sisi ga'mi David
si-nuguan' re' huin si' 'ngo tsinj
gui'yaj sun ridn re' asij na. Ni gataj
si":

Ni un sin huin ni a'man ruhua
ni ngiii man chruhua xungiii
nan Unj.

Ni un sin ani yun ruhua ni sij
ga'i nuguan' 4nj.

26 Ni naran' dugiii' ni rey nga

ni tsinj nicaj sun chruhua
xungiiji nan giienda si gunun'
ni sij nga Sefior, ni nga tsinj
ganacaj ni ngiii huin Cristo.
Daj gataj si'.
27’Xanga' nahuin yu' rey Herodes
nga Poncio Pilato nej, nj tsinj
nico' ango Yan'anj nej, nga ni tsinj
israelita xuman' nan gataj ruhua
ni sij nga da'nij re' huin si' Jests
tsinj hua sa' chruhua niman. Ni
huin si' 'ngo tsinj gune' man'dn re".
28Sani ngaa achin gahuin sayun
daj, gui'yaj ni sij, ni hua gui'yaj sini
re' sisi hué daj gahuin. Ni hua gataj
sinf re' sisi hué daj gui'yaj ni sij.
29°Sefior, yyaj ni guini'i man'dn re'
daj a'mi huue ni sij rian 4nj. Ngaa
ni gui'ydj re' sisi gahuin nucuaj ni
Unj ga'mi ni Gnj si-nuguan' man'an
re' rian ni ngiii huin ni Gnj tsinj
'yaj sun rian re'. 39Ni chracuij
re' sisi xi'i si-fuerza man'an re', ni
ganahuin ni tsinj a'nan' gui'yaj
ni Gnj. Ni hué daj chracuij re' sisi
gui'yaj ni anj si sa' hua nga si-
xugiii da'nij re' Jesus huin si' tsinj

sa' chruhua niman. —Ni hué daj
gachinj jni'yaj ni dugiii' Pedro nga
Juan rian Yan'anj.

31Ni ngaa guisij ganahuij gachinj
jni'yaj ni sij, ngaa ni guisiqui' hue'
rian nahuin chre' ni sij. Ni gara
niman daran' ni sij nga nuguan' sa',
gui'yaj Espiritu Santo. Ni nahuin
nucuaj ni sij ga'mi ni sij si-nuguan'
Yan'anj gunun ni ngiii.

Todas las cosas en comiin

32Ngaa ni guyan hua ruhua
daran' ni tsinj guxuman ruhua ni'i
Jesus. Ni a 'ngo ni sij nun gataj sisi
si'yaj urin sij huin si'yaj sij ménj.
Sanj ni rasun mén rian ni sij huin
si'yaj daran' ni sij, gataj ni sij. 33Ni
nucuaj ga'mi ni ap6stol huin ni tsinj
ga'mi si-nuguan' Jests rian ni ngiii
sisi gand'nij Sefior Jesus. Ni gui'yaj
Yan'anj nico sinduj xi'f daran' ni sij
nej.

34Ni a 'ngo ni tsinj nitaj si ran'
yaco scanij ni sij manj. Daj si daran'
ni tsinj hua do'éj ni sij nga ducué
ni sij, ni gudu'uej ni sij do'éj sij nga
ducua sij. Ni nicaj ni sij san'anj daj
ga'na' ni sij. 3°Nj ga'ui' ni sij san'anj
daj rian ni apéstol huin ni tsinj
ga'mi si-nuguan' Jests. Ni gura'
da'aj ni si' ran' achin rian go'ngo
ni sij.

36Ni hua 'ngo tsinj gu'naj José
huin si' 'ngo tsinj levita. Ni ga'nga
si' 'ngo yu'uj gu'naj Chipre. Ni ni
tsinj ga'mi si-nuguan' Yan'anj
dugu'naj ni sij man'an si' Bernabé.
87Ni hua yo'6j rian Bernabé daj. Ni
gudu'uej sij. Ni nicaj sij san'anj daj
ga'na' sij. Ni naga'ui' sij ra'a ni tsinj
ga'mi si-nuguan' Jesucristo rian ni
ngiii.

Ananias y Safira
Ni hua 'ngo tsinj gu'naj
Ananfias. Ni nica sij gu'naj

Safira. Ni gudu'uej nungiiej
nica sij 'ngo yo0'6j. 2Ni daga'mi
dugiii' nungiiej nica sij sisi garij
hui nungiiej sij da'aj san'anj guiri'
nungiiej sij. Hué dan ni gan'anj
Ananfias ga'ui' sij san'anj guna daj
ra'a ni ap6stol huin ni tsinj ga'mi
si-nuguan' Jesucristo rian ni ngiii.
3Ngaa ni gataj Pedro gunun sij:

—Ananias, ni un sin huin nj gatgj
sichre Satanas chruhua niman re',
ni ga'mi nne re' rian Espiritu Santo
Gnj. Ni garij hui re' da'aj san'anj si
gudu'ué re' yo'dj daj. #Ni asij achin
gudu'ué re', ni sé do'¢j re' huin ga
mi'. Ni ngaa guisij guru'ué re', ni sé
si-san'dnj re' huin ga mi'. Ni un sin
huin nj gani ruhud re', ni garij hui
re' san'anj da nj. Sé rian ni ngiii
ga'mi nne re' manj. Sani ga'mi nne
re' rian man'an Yan'anj anj. —Daj
gataj Pedro.

5Ni ngaa gunun Ananias nuguan'
daj, ni ganatdj sij gahui' sij. Ngaa
ni guxu'ui' nin' ruhua daran' ni
ngiii ngaa gunun ni sij daj guiran'
Ananfas. ®Ngaa ni ganiquin' ni
tsinj hua lij. Ni nari'yanj ni sij atsij
niman daj. Ni nicaj ni sij gan'anj sij.
Ni gachin' ni sij.

"Hué dan ni chra hua'nij hora, ni
gattj nica tsinj gahui' daj chruhua
hue'. Ni nun guini'i unj daj gahuin
guiran' nica unj gahui' si' ménj.
8Ngaa nji nachinj snan'anj Pedro
unj. Ni gataj sij:

—Gataj yya re' sisi hué naanj huin
nin' san'anj guida'a nungiiej nica re'
ngaa gudu'uej nungiiej é re' yo'dj aj.

—Hué daj huin si nachinj snan'anj
Pedro.

—Hué daj huin du'ue gudu'uej tnj
nénj. —Gataj unj gunun Pedro.

9Ngaa ni gataj Pedro:

—Ni un sin huin ni daga'mi dugiii'
nungiiej é re' sisi digya' yun'unj
nungtiej é re' Espiritu Santo Gnj. Ni
tsinj niquin' rian hue' hua nicaj ni
sij gan'anj gachin' ni sij stanga nica
re'. Ni yyaj ni guinicaj ni sij man'an
re' gan'anj re' ne' chrej xe'. —Daj
gataj Pedro.

10Nj hora daj ganatdj unj rian
niquin' Pedro gahui' unj. Ni ngaa
gatyj ni tsinj hua lij daj, ni guini'i ni
sij sisi hua gahui' unj. Ngaa ni guiri
ni sij niman daj gan'anj gachin' sij
hué gue xi'nij stanga nica unj. ' Ni
guxu'ui' nin' ruhua daran' ni tsinj
guxuman ruhua ni'yaj Jesas nga
daran' ni ngiii gunun nuguan' da
nej.

Muchas sefiales y maravillas

12Ni nico si sa' gui'yaj ni tsinj
ap6stol huin ni tsinj ga'mi si-
nuguan' Jesucristo rian ni ngiij. Ni
ganahuin ni ngiii, gui'yaj ni sij. Ni
'ngo hua ruhua daran' ni sij nahuin
yu' ni sij chruhua nuhui nico
chruhua corredo gu'naj Salomén.
13Ni nun gujsij ruhua ango ni tsinj
guinicaj dugiii' ni sij nga ni tsinj
nico' Yan'anj xi'{ si xu'ui' ni sij.
Sani ga'mi sa' daran' ni ngiii xi'{ ni
tsinj nico' Jesus daj. *Ni guxuman
ruhua nico ni tsinj nga ni ngiii xana
nej ni'i ni sij Sefior. Ni gahuin nico
ni ngiii nico' Jests. ®Hué dan ni
guiri ni ngiii daran' ni tsinj a'nan'
du'ua chrej. Ni gurdj ni sij rian
nna nga huéj. Hué daj gui'yaj ni sij

glienda ngaa guisij Pedro gachin si',
ni ga'ui' si-gaxun' si' xir4j go'ngo
tsinj a'nan' daj. Ni ganahuin ni s{',
ruhua ni sij. 16Nji ga'na' ga'i ni ngiii
maén rian ni xuman' ngaj nichrun'
xuman' Jerusalén. Ni nicaj ni sij

ni ngiiji a'nan' nga ni ngiii chran'
yun'unj ni nane xi'i chruhua niman
ga'na' ni sij. Ni ganahuin daran' ni
sij.

Pedro y Juan son perseguidos
17Hué daj ni gahuin xicoj ruhua
ni dugiii' chrej a'nin' ni'yaj ni sij ni
tsinj apéstol. Ni ni dugiii' chrej daj
huin ni tsinj gu'naj Saduceo. ¥ Ngaa
ni gan'anj guida'a ni sij ni apéstol.
Ni garij ni sij ducuaga'. °Sani yan'
sa' ga'na' 'ngo angel, gui'yaj Sefor.

Ni na'nij sij rian ducuaga' daj. Ni
guiri sij ni si' xe'. Ni gataj sij:
20_Gan'anj a ni é re' chruhua
nuhui nico guiniquin' re'. Ngaa ni
nata' & re' rian ni ngiii daj ga'ue ga
nj'na' niman ni sij rian Yan'anj anj.

—Daj gataj angel gunun ni apdstol.

21Ni ngaa guisij gunun ni sij
nuguan' daj, ni gatdj ni sij nigan'
chruhua nuhui. Ni gaxi'i ni sij
digyén ni sij rian ni ngiii. Ni hué
hora daj ni guxuman ni dugiii'
chrej a'nin'. Ni gaquinj ni sij daran'
ni tsinj huin achij rian ni tsinj
israelita ga'na' ni si' sisi gui'yaj ni
si' junta nico. Ngaa ni ga'nij ni sij
ni tsinj gan'anj nacaj ni apéstol
nun chruhua ducuaga'. 22Sanj ngaa
guisij ni tsinj ga'nij ni chrej a'nin'
ducuaga', ni nun nari' ni si' ni sij.
Ni nanicaj ni si'. Ni nata' ni si' si
gahuin ducuaga'. 23Ni gataj ni si":

—Hua rénj xanga' rian ducuaga'
nari' inj. Ni niquin' ni snado

dugumi ni sij rian ducuaga' nej. Sani
ngaa na'nij ni Gnj rianj, ni nun nari'
ni 4nj ni sij ga ménj. —Daj gataj ni
tsinj gan'anj daj.

24Ni ngaa gunun chrej a'nin' nga
snado huin achij rian ni snado
dugumi nuhui nuguan' daj, ngaa
ni nun xugiii ruhua nungiiej sij
daj gui'yaj nungiiej sij nga ni tsinj
nico' Jesus. Daj si nun ni'i ni sij
aman guisij guiniquin' nuguan' daj.
25Ngaa ni guisij 'ngo tsinj nata' rian
ni sij. Ni gataj si":

—Ni tsinj ga'nij a ni é re' chruhua
ducuaga', hué ni sij niquin' chruhua
nuhui. Ni digyan ni sij rian ni ngiij,
nata' si'. —Daj gataj tsinj daj.

26Ngaa nji gan'anj snado huin
achij nga ango ni snado 'na' rucu sij,
gan'anj nacaj ni sij ni tsinj apostol.
Sani nun guj'yaj ni sij fuerza rian
ni si'. Daj si xu'ui' ni sij sisi ga'ui' ni
ngiii yej ni sij.

27Ni nicaj ni sij ga'na' ni sij rian
junta nico daj. Ngaa ni nachinj
snan'anj chrej a'nin' ni si'. 28Ni
gataj sij:

—Hua gataj ni Gnj sisi si digyan
&n re' nga si-xugiii tsinj daj ga manj.
Ni un sin huin 'yaj & re' Ginj. Digyan
nin' ni é re' si-nuguan’' ni é re' nin'
gachra' chruhua xuman' Jerusalén.
Ni huin ruhua 4 re' guta' & re' si-tun
man'an tsinj gahui' daj xir4j ni Gnj.
—Daj gataj ni sij.

29Ngaa nj gataj Pedro nga ango ni
tsinj apdstol:

—Hua nian si dagahuin né' rian
Yan'anj daj nga rian ni tsinj aj.
30Yan'anj nico' ni xi' huin si gui'yaj
gand'nij Jests. Hué si' huin tsinj
dagahui' a ni é re' godé6co' a ni é
re' rian rugutsi. 3'Ni Yan'anj gui'yaj

sisi nan' Jests xata'. Ni nne sij ra'a
sa' Yan'anj. Ni gahuin achij nin'
sij, gui'yaj Yan'anj. Ni huin sij tsinj
nacaj né'. Ni nicaj sun sij rian né',
gui'yaj Yan'anj. Ni hué daj gui'yaj
Yan'anj sisi ga'ue nanicaj ruhua ni
tsinj israelita nga xi'f si-gaquin' ni
sij. Ngaa ni guinicaj Yan'anj 'ngo
niman nico xi'f ni sij nej. 32Ni huin
ni Gnj tsinj niquin' nata' rian ni ngiii
xi'f nuguan' daj. Ni hué daj 'yaj
Espiritu Santo. Ni hua ga'nij Yan'anj
ga'na' Espiritu Santo rian daran' ni
tsinj dagahuin si-nuguan' sij. —Daj
gataj Pedro gunun ni sij.

33Ni ngaa gunun ni tsinj nicaj
sun nuguan' daj, ni ducu ga'man
ruhua ni sij. Ni huin ruhua ni sij
dagahui' ni sij ni si'. 3*Sani scanij
ni tsinj nicaj sun daj, ni naxuman
'ngo tsinj fariseo gu'naj si' Gamaliel
huin si' 'ngo maestro digyan si-ley
Yan'anj rian ni ngiii. Ni ga ni'yanj
nin' ruhua ni ngiii nga tsinj daj. Ni
ga'nin' sij sun sisi 'ngo hora le'ej daj
gahui ni apéstol ne' chrej xe'. 3°Hué
dan nj gataj sij gunun ango ni tsinj
nicaj sun daj:

—Tsinj israelita huin né'. Ni ga
cuidado né' nga si gui'yaj né' nga
ni tsinj daj. 36Daj si asij ganij ni
naxuman 'ngo tsinj gu'naj Teudas.
Ni gataj sij sisi huin achij man'an
sij. Hué daj gataj sij. Ni guinico' 'ngo
si gan'anj ciento tsinj rucu sij. Sani
dagahui' ango ni si' sij. Ni gaxa'ni
daran' ni tsinj gunun si-nuguan'
sij. Ni ganahuij si-nuguan' tsinj daj.
37Ne' rucu doj scanij ni giii gui'yaj
ni sij 'ngo yanj censo, ni naxuman
ango tsinj gu'naj Judas huin tsinj
'na' estado Galilea. Ni guinico' ga'i
nin' ruhua ni tsinj man'an si'. Sanji

hué daj dagahui' ni sij si' nej. Ni
gaxa'ni daran' ni tsinj gunun si-
nuguan' si'.

38’Ngaa ni yyaj ni ataj snan'an
gunun a ni é re' sisi si gahuin né'
nga ni tsinj nan méanj. Ni ga'nin'
ruhua né' sisi gan'anj ni sij. Daj
si sisi si-nuguan' ni tsinj huin
nuguan' nico' ni sij, ni sisi 'yaj ni
sij daj ran' ahui chra man'an ni
sij, ngaa ni guere' si 'yaj ni sij aj.
398anij sisi huéj huin si 'na' rian
Yan'anj, ngaa nj si ga'ue gunucuaj
né' guj'yaj gana né' rian ni tsinj
daj. Ga cuidado né' sisi si gunun' né'
nga man'an Yan'anj anj. —Daj gataj
Gamaliel gunun ni sij.

40Ni gardj xina daran' ni sij nga
si-nuguan' si'. Hué dan ni gaquinj ni
sij ga'na' daran' ni apdstol. Ni garij
ni sij nne' xirgj ni si'. Ni ga'nin' ni
sij sun sisi hua yya guej ga'mi ni
sij si-xugiii man'an Jesuds. Hué da'
sij ni na'nij ra'a ni sij gan'anj ni si".
41Ngaa ni gahui ni apdstol rian ni
tsinj nicaj sun. Ni nin' ruhua gahuin
nia' ruhua ni sij xi'f si ga'uej ruhua
Yan'anj sisi guiran' ni sij sayun
xi'f si-xugiii man'an Jesucristo.
42Ni daran' giii man ni sij chruhua
nuhui nico, ni chruhua go'ngo ni
hue'. Ni nun dungj ni sij si digyan
ni sij nuguan' sa' huin si-nuguan'
Jests ga'mi ni sij rian ni ngiii.

Eleccién de siete didconos

Hué dan ni giii daj, ni huaj

gahuin nico ni tsinj guxuman
ruhua guini'i si-nuguan' Jesucristo.
Ni scanij ni tsinj xuman ruhua ni'i
Jesucristo daj, ni gaxi'i ni tsinj a'mi
snan'anj griego ga'mi gaquin' ni sij
xi'f ni tsinj a'mi snan'anj hebreo.

Hechos 5, 6

Ni gataj ni sij sisi nun ga'ui' nico ni
tsinj hebreo xa ni ngiii mmij man
scanij ni tsinj griego daj. 2Ngaa ni
nahuin yu' daran' ni ngiii xuman
ruhua ni'i Yan'anj, gui'yaj ni xuhuij
ni tsinj ap6stol. Ni gataj ni sij:

—Nitaj si hua sa'aj sisi dunaj
ni Gnj si ga'mi ni Gnj si-nuguan'
Yan'anj rian ni ngiii glienda si ga'ui'
ni Gnj si xa ni ngiii manj. 3Hué
dan ni nacui a ni é re' ichij ni tsinj
scanij a ni é re' huin in re' jnénj né'.
Ni gahuin ni sij ni tsinj xi'i a'mi sa'
ni ngiii xi'f ni sij. Ni gahuin ni sij ni
tsinj nun sa' Espiritu Santo niman
ni sij. Ni nacui a ni é re' ni tsinj
ni'i sa'. Ngaa ni duguata ni inj sun
nan ni sij. #Ni ga gachinj jni'yaj ni
Unj rian Yan'anj. Ni digy4n ni Gnj
si-nuguan' Yan'anj rian ni ngiii ne;j.
—Daj gataj ni sij gunun ni ngiii.

5Nj garan' ruhua daran' ni sij
nga nuguan' daj. Ni nacui ni sij
'ngo tsinj daj gu'naj si' Esteban. Ni
huin si' 'ngo tsinj xuman sa' ruhua
ni'i Yan'anj. Ni nun sa' niman
sij Espiritu Santo. Ni nacui ni sij
tsinj gu'naj Felipe nga tsinj gu'naj
Précoro nej, tsinj gu'naj Nicanor nej,
tsinj gu'naj Timén nej, tsinj gu'naj
Parmenas nej, tsinj gu'maj Nicolas
nej, huin si' 'ngo tsinj 'na' xuman'
Antioquia. Ni hua guida'a si' si-
ducuanj ni tsinj israelita. *Ngaa ni
ganiquin' ichij ran' tsinj daj rian ni
tsinj apéstol. Ni guta' ni apédstol ra'a
ni sij rian ni si'. Ni gachinj jni'yaj ni
sij rian Yan'anj si chracuij Yan'anj
ni si' nga sun nacaj ni si".

"Ni gaxa'ni si-nuguan' Sefior. Ni
huaj gahuin nico ni tsinj digui'yun
si-nuguan' Jesucristo chruhua
xuman' Jerusalén. Ni nico ni chrej

guxuman ruhua ni'i Jesucristo nej.
Ni dagahuin ni sij si-nuguan’ si'.

Arresto de Esteban

8Ni sa' gui'yaj Esteban nga si-
fuerza Yan'anj. Ni chracuij Yan'anj
man'an sij sisi gui'yaj sij si sa' scanij
ni ngiii. °Ni hua 'ngo xi'nin' ni tsinj
man chruhua nuhui nico. Ni gu'naj
ni sij ni tsinj Libertados. Ni guinicaj
dugiii' ni si' nga ni tsinj 'na' xuman'
Cirene nga ni tsinj 'na' xuman'
Alejandria nej, ni tsinj 'na' estado
Cilicia nej, ni tsinj 'na' estado Asia
nej. Ni gaxi'i ga'mi 'ngo ango ni sij
gunun' ni sij nga Esteban. 19Sani
nun ga'ue gui'yaj gana ni sij nga
si-nuguan' si' xi'f si gahuin chrun
sa' si', gui'yaj Espiritu Santo. 1Hué
dan ni gui'yaj hui ni sij sisi ga'mi
yya huijj hua'nij tsinj daj sisi hua
gunun ni si' ga'mi quij Esteban xi'i
Moisés nga xi'f Yan'anj ne;j.

12Hué ducudnj daj huin nj ga'mi
quij ni ngiij xi'{ Esteban, gui'yaj ni
tsinj daj. Ni hué daj ga'mi ni tsinj
huin achij nej nga ni tsinj digyan
si-ley Yan'anj rian ni ngiii. Hué dan
ni guida'a ni sij Esteban guxun ni
sij. Ni nicaj ni sij ga'na' ni sij rian
junta nico. 13Ni gana'no' ni sij ni
tsinj guiniquin' nata' nuguan' yya.
Ni gataj ni tsinj ga'mi nuguan' yya
daj:

—Ya'yoj a'mi quij tsinj nan xi'{
nuhui sa' nin' nan nga xi'f si-ley
Yan'anj nej. Ni hua gunun anin'
Gnj si ga'mi sij sisi duguane Jesus
Nazareno nuhui nan. Ni gataj sij sisi
naduna Jesus si-ducuanj né' huin
ducudnj hua ga'nin' Moisés sun rian
né' si gui'yaj né'. —Daj gataj ni tsinj
niquin' nata' nuguan' yya daj.

15Ni guini'yaj sa' daran' ni tsinj
man junta daj rian Esteban. Ni nun
rian sij daj ran' nun rian 'ngo angel.

Defensa y muerte de Esteban
Hué dan ni nachinj snan'anj
chrej a'nin' Esteban. Ni gataj

sij:

—Xanga' huin daran' ni nuguan'
nan ni'. —Daj gataj sij gunun
Esteban.

2Ngaa ni nanicaj Esteban gataj si":

—Jnanj né', da'nuj né', gunun sa'
& re' si ga'mi. Ngaa gane x{' gu'naj
Abraham yo'6j Mesopotamia asij
nun gan'anj sij gane sij xuman'
Harén, ngaa ni gurugiii' Yan'anj
rian sij. Ni hua sa' nin' 'ueé Yan'anj.
3Nj gataj Yan'anj gunun Abraham:

“Gahui re' xanj re' rian nne ni
dugiii' re'. Ni gan'anj re' 'ngo yo'dj
digyanj ridn re'.” Gataj Yan'anj
gunun Abraham. 4Hué dan nj gahui
Abraham x4nj ni tsinj Caldeo
gan'anj sij xuman' Har4n gane sij.
Ni ngaa gahui' chrej sij, ni nicaj
Yan'anj Abraham ga'na' sij yo'6j nan
rian man ni é re' yyaj. °Sani nun
ga'ui' Yan'anj urin xico' yo'éj rian
gurun sij. Sani gataj yya Yan'anj sisi
da rucu, ngaa nj riqui Yan'anj yo'dj
nan rian ni da'nij da'ni si'ni sij gane
niganj nin' ni sij. Ni hué daj gataj
Yan'anj ngaa nitaj da'nij Abraham
manj.

6’Ni hué daj gataj Yan'anj gunun
sij: “Guiman ni da'ni si'ni re' do'éj
ango ni ngiii. Ni gui'yaj sun yun
ni sij rian ni si'. Ni guiran' yaco ni
sij, gui'yaj ni tsinj man yo'6j daj
da guisij gan'anj ciento yo'. 7Sani
ni tsinj rian guji'yaj sun yun ni
da'ni si'ni re', ni gahuin castigo ni

sij, gui'va. Ni ne' rucu, ni gahui ni
da'nj si'nj re' yo'éj daj, gui'ya. Ngaa
ni guinico' ni sij man'anj yu'yj
nan.” Daj gataj Yan'anj gunun x{'
Abraham asijj né.

8’Ni gui'yaj yya Yan'anj 'ngo
nuguan' sa' nga Abraham. Nj ga'nin'
Yan'anj sun sisi guta' ni da'nij
Abraham da'nga' nnee cgj ni sij. Ni
ngaa huaj da'nij sij Isaac itunj giii, ni
guta' sij da'nga' nnee ctj si'. Ni hué
daj gui'yaj Isaac xi'f da'nij sij tsinj
gu'naj Jacob nej. Ni uyan gui'yaj
Jacob nga ni xuhuij da'nij sij ni tsinj
gane asij nd.

9’Ni gahuin xicoj ruhua ni xi{'
guini'i ni sij jndnj ni sij huin tsinj
gu'naj José. Ni gudu'uej ni sij si'
gan'anj si' yu'uj gu'naj Egipto. Sani
huaj Yan'anj nga José. 1°Ni nacaj
Yan'anj José scanij daran' ni sayun
guiran' sij. Ni gui'yaj Yan'anj sisi
garan' ruhua rey gu'naj Faraén ni'i
sij xi' José huin si' rey nicaj sun
yo'6j Egipto. Ni gahuin chrun sa' xi'
José rian rey daj, gui'yaj Yan'anj.
Ni gui'yaj rey Faraén sisi gahuin
x{' José gobernado rian yu'uj gu'naj
Egipto. Ni gahuin sij tsinj nicaj
yun'unj chruhua nin' ducué rey
Faraén ne;j.

11’Ni ngaa daj ga'na' 'ngo xi'na nico
'ngo gue yu'uj gu'naj Egipto nga yu'uj
gu'naj Canaén nej. Ni ga'na' nin'
ruhua sayun rian ni ngiii daj. Ni nun
guiri' ni x{' si xa ni sij. 12Sani gunun
x{' Jacob sisi man strigo Egipto. Ngaa
ni ga'nij sini sij gan'anj ni da'nij sij
yu'uj daj huin ni tsinj daj ni xi". 13Nj
ngaa guisij hujj gan'anj ni sij yu'uj
daj, ni gataj yya José gunun ni sij sisi
jnanj ni sij huin si'. Ngaa ni guini'i
rey Faraén daj hua ni dugiii' xi' José.

Hechos 7

14’Hué dan ni ga'nin' xi' José
nuguan' sisi ga'na' daran' ni dugiii'
chrej sij Jacob gane ni si' yu'uj
gu'naj Egipto. Ni guisij hua'nij xia
xinun' ni ngiii huin ni dugiii' Jacob.
15Hué daj gahuin guiran' xi' Jacob
gan'anj sij yo'6j Egipto. Ni hué yu'uj
daj gane sij gahui' sij. Ni gahui' ni
xi' nej. 1Ni nicaj ni sij niman ni si'
gan'anj ni sij xuman' gu'naj Siquem.
Ni gachin' ni sij chruhua huej hua
guirdnj xi' Abraham nga san'anj
naru'ue si' rian ni da'nij tsinj gu'naj
Hamor xuman' Siquem.

17°Ni ngaa 'ma' gahuin nichrun'
ni giii rin' hua gataj yya Yan'anj
gunun Abraham, ngaa ni gahuin
nico ni tsinj huin ni x{' ni tsinj
israelita. Ni guixi'naj ni sij mén ni
sij Egipto. 18Ni hué daj gui'yaj ni sij
da gattij ango rey Egipto. Ni nun ni'i
si' José ménj. 1°Ni hué rey daj huin
tsinj digya' yun'unj ni dugtii' né' ni
tsinj israelita. Ni chran' yun'unj sij
ni xi'. Ni ga'nin' sij sun sisi duna ni
xi' ni da'nij ni sij lij ne' chrej xe' si
gahui'-i". 2°Ni ngaa daj ga'nga 'ngo
tsin' sno'o gu'naj Moisés. Ni garan'
ruhua Yan'anj ni'i-in' tsin' daj. Ni
hua'nij yahui duguachij chrej sij nga
nni sij ducué nungiiej si'. 2! Ni ngaa
dundj nungiiej si' tsin' daj ne' chrej
xe', ngaa ni ganacaj da'ni xana
rey Faraén tsin' daj. Ni duguachij
un' tsin' daj. Ni gahuin-in' da' ran'
huin da'nij man'an dn'. 22Ni gahuin
chrun Moisés daran' nuguan' ni'i ni
tsinj egipcio. Ni nicaj sun si-nuguan'
sij. Ni gui'yaj sa' sij ne;j.

23’Ni ngaa guisij Moisés hujj xia
yo', ni gani ruhua sij gan'anj ni'yaj
sij daj ran' ni dugiii' sij ni tsinj
israelita. 24Ni ngaa guini'i sij sisi

chran' 'ngo tsinj egipcio 'ngo dugiii'
sij, ngaa ni nacaj sij tsinj huin
dugiii' sij. Ni ga'ui' sij tsinj egipcio
daj xi' si gui'yaj si'. 2°Daj si gani
ruhua Moisés sisi xacaj ni dugiii' sij
cuenta sisi nacaj Yan'anj ni si' xi'{
man'an sij. Sani nun xacaj ni si'
cuenta xi'f si gui'yaj sij méan,j.

26’Ango giii ni guini'i Moisés sisi
unun' huijj tsinj israelita. Ni huin
ruhua sij sisi na'mi sa' nungiiej si'.
Ngaa nj gataj sij: “Dugiii' nungiiej
é re'. Ni un sin huin ni 6' nungiiej
é re' inj.” Gataj Moisés gunun
nungiiej sij. 27 Sani tsinj ¢' dugiii'
daj, nj raj ra'a sij Moisés, ni gataj
sij: “Ni un tsinj ganf so', ni gahuin
so' 'ngo tsinj ga'nin' rian Gnj Gnj,
asi 'ngo guesi huin so' nej ga ni'.
28Ruhué re' dagahui' re' man'anj da'
run' dagahui' re' 'ngo tsinj egipcio
guqui nan ni'.” Daj gataj sij gunun
Moisés. 2°Ni ngaa gunun Moisés
nuguan' daj, ni gunanj sij gan'anj
sij 'ngo yu'uj gu'naj Madidn. Sanj sé
xanj sij huin ménj. Ni ga'nga hujj
da'ni sno'o sij yu'uj daj.

30’Ni ngaa gachin huijj xia yo', ni
gan'anj Moisés 'ngo yu'uj huin quij
gui'yanj naco nichrun' quij gu'naj
Sinai. Ni guini'i sij 'ngo coj tanj rian
anun yan'an. Ni gurugiii' 'ngo édngel
scanij yan'an daj guini'i sij. 31 Ni
gan'anj ruhua Moisés nga si guini'i
sij daj. Ni ngaa gan'anj nichi sij
guini'yaj sa' sij, ni gunun sij ga'mi
si-nane man'an Sefior. 32Ni gataj
Sefior: “Huéj huin Dan'anj ni xi re'
gane ni sij asij hua n4. Huéj huin
Dan'anj Abraham nga Isaac nej,
Jacob nej.” Daj gataj Yan'anj gunun
Moisés. Ngaa ni gaxi'i nagunénj
Moisés xi'f si guxu'ui' sij. Ni nun

guisij ruhua sij guini'yaj sij coj da
manj. 33Ngaa ni gataj Sefior gunun
sij: “Guiri so' dacénj so'. Daj si rian
niquin' so' huin yo'6j sa' rian nne
man'anj. 3*Xanga' hua guini'inj daj
ran' ni tsinj nico' man'anj sayun
man ni sij Egipto. Ni guniinj si
uchej ni sij xi'f sayun daj. Ni 'na'
man'anj sisi ga ni'nij rian ni sij rian
sayun ran' ni sij. Xi'f daj gahua' so'
si ga'ni gan'anj so' Egipto aj.” Gataj
Sefior gunun Moisés.

35’Hué dan nj nun garan' ruhua
ni dugiii' Moisés guini'i ni sij si'. Ni
gataj ni sij gunun si": “Ni un tsinj
gani so', ni gahuin so' 'ngo tsinj
ga'nin' rian ni Gnj Gnj, asi 'ngo giiesi
huin so' ga ni'.” Hué daj gataj ni
sij. Sani ga'nij Yan'anj sisi gahuin
Moisés 'ngo tsinj a'nin' nico scanij
ni tsinj israelita nacaj sij ni si'. Ni
hué daj gui'yaj Yan'anj nga Moisés
ngaa guini'i sij 4ngel niquin' scanij
coj tanj daj. 36Nj hué Moisés huin
si guiri ni tsinj israelita Egipto. Ni
hué man'an sij gui'yaj si sa' Egipto.
Ni hué daj gui'yaj sij rian gu'naj
Mar Rojo nga quij qui'yanj naco
ngaa achéj ni tsinj israelita huijj xia
yo' yu'uj daj. 3’Ni hué Moisés huin
si gataj gunun ni tsinj israelita:
“Yan'anj gui'yaj sisi gahui 'ngo tsinj
scanij a ni é re'. Ni ga'mi si' si-
nuguan' Yan'anj. Ni da'nga' rin' 'yaj
man'anj, ni hué daj gui'yaj si' nej.
Gunun a ni é re' si-nuguan' si'.” Daj
gataj Moisés.

38’Ni hué Moisés gahuin tsinj
huaj nga daran' ni tsinj israelita
ne' quij gui'yanj naco ngaa gachéj
ni sij nga dngel. Ni 4ngel daj huin
si ga'mi nga Moisés ne' quij gu'naj
Sinai nej. Ni gachéj 4ngel nga ni

xi' nej. Ni ga'ui' Yan'anj ni nuguan'
hua nj'na' rian Moisés sisi digyan si'
ni nuguan' daj rian né', ni ga ni'na’
né'. 39Sanj nun ga'uej ruhua ni xi'
dagahuin ni sij si-nuguan' Moisés.
Ni danicaj ni sij ne' rucu si'. Ni huin
ruhua ni sij nanicaj ni sij Egipto.
40Ni gataj ni sij gunun tsinj gu'naj
Aarén: “Guj'yaj re' 'ngo yan'anj sisi
guita diaj rian né' gache né'. Daj si
nun ni'i né' si ran' Moisés tsinj guiri
né' Egipto.” Daj gataj ni sij gunun
Aarén. 4'Hué dan ni gui'yaj ni sij
'ngo yan'anj nari ra'a ni sij. Ni hua-&'
daj ran' hua 'ngo cero le hua-4'. Ni
dagahui' ni sij ni xucu gui'yaj ni sij
'ngo gui'yanj rian yan'anj nari ni sij
daj. Ni gahuin nia' ruhua ni sij nga
yan'anj gui'yaj ra'a ni sij daj.

42’Hué dan nj gahuin nini man'an

Yan'anj xanga' rian ni sij. Ni duna
Yan'anj ni sij si guinico' ni sij ni
yati' man xata' nga yahui nej, giii
nej. Ni hué daj garun ni tsinj ga'mi
si-nuguan' Yan'anj asij hua na. Ni
garun ni sij rian yanj huin si-libro
Yan'anj. Ni gataj ni sij:
Ni tsinj israelita huin in re'.
Sé rian man'anj dagahui' a ni
é re' xucu ngaa gane ni é re'
huij xia yo' quij gui'yanj naco
manj.

43 Sani nicaj a ni é re' nuhui atsij
gane yan'anj gu'naj Moloc
gachéj a ni é re'.

Ni nicaj & re' yan'anj huin
yati' gui'yaj ra'a 4 re' gu'naj
Renfén.

Ni gui'yaj & re' nungiiej yan'anj
daj sisi guinun yan'anj a ni é
re'.

Hué xi'f daj ni ga'ni a ni é re'
gan'anj &n re' 'ngo yu'uj ne'

Hechos 7

rian xuman' Babilonia gane a
ni é re', gui'ya aj.
Daj gataj Yan'anj. Ni hué daj garun
ni tsinj ga'mi si-nuguan' Yan'anj asij
hua na.
44’Ni nicaj ni xi' hue' atsij ducua
Yan'anj xanga' ngaa huaj ni sij quij
qui'yanj naco daj. Ni hue' daj gane
Yan'anj ga'mi sij rian ni xi né". Ni hua
ga'nin' Yan'anj sun rian Moisés sisi
gui'yaj sij nuhui atsij daj. Ni digyan
Yan'anj 'ngo ducuénj daj ga gui'yaj
Moisés nuhui daj. Ni uyan hua nuhui
daj nga nuhui digyan Yan'anj rian
Moisés. 45Ni nahuin ra'a ni xi' nuhui
atsij daj. Ni nicaj ni sij nga tsinj
gu'naj Josué ga'na' ni sij nuhui daj da
do'éj ni tsinj 'na' anéj chrej. Ni guiri
Yan'anj ni si' do'6j ni si'. Ni gatdj ni
x{' rian do'j ni sf', gui'yaj Yan'anj. Ni
nicaj ni sij nuhui atsij daj da guinicaj
rey David sun rian ni sij.
46’Nj garan' ruhua Yan'anj ni'i
rey David. Ni gachinj jni'yaj David
rian Yan'anj sisi ga'ue gui'yaj
man'an sij 'ngo nuhui gahuin ducua
Yan'anj huin Yan'anj guinico' xi'
Jacob. 47Sanj gui'yaj tsinj gu'naj
Salomén nuhui daj. “8Sani nitaj si
nne Yan'anj xanga' chruhua hue'
'vaj ra'a ni tsinj manj. Daj si gataj
'ngo tsinj ngaa ga'mi sij si-nuguan'
Yan'anj asij hua né:
49 Xata' huin 'ngo chrun xila sa'
nne;j.
Ni yo'6j huin 'ngo rdn' huin rian
utaj daco.
Xi'i daj nitaj si huaj si gui'yaj &
re' 'ngo hue' rian ganégj.
Ni nitaj nunj 'yaj sisi gui'yaj & re'
rian naran ruhuaj manj.
50 Daj si man'anj gui'yaj daran' ni
rasun.

Daj gataj Yan'anj rian tsinj ga'mi
si-nuguan' Yan'anj daj.

51’Ni tsinj so'o huin in re'. Ni quij
niman 4n re' nej. Ni nunun a ni é
re' nej. Niganj unun' a ni é re' nga
Espiritu Santo. Ni uyan 'yaj 4 re'
nga ni xi a ni é re' guiman asij na.
52Nj guinico' ni xi a ni é re' daran'
ni tsinj ga'mi si-nuguan' Yan'anj.
Ni dagahui' ni sij ni tsinj ga'mi sini
sisi ga'na' tsinj hua nica niman
huin si' Jestis. Ni naga'ui' a ni é
re' man'an si' ra'a ni tsinj quij hua.
Ni dagahui' a ni é re' man'an si".
53Ni nahuin ra'a 4 re' si-ley Yan'anj
riqui ni dngel rian 4n re'. Sani
nun dagahuin a ni é re' nuguan'
da ménj. —Daj gataj tsinj gu'naj
Esteban rian ni tsinj huin achij
gan'anj junta nico daj.

54Ni ngaa gunun ni sij si-nuguan’
Esteban, nj ducu ga'man ruhua ni
sij da' xa ruj yan' ni sij xi'f Esteban.
55Nj gatj 'ueé Espiritu Santo
niman Esteban. Ni guini'yaj sij
xata'. Ni gurugiii' Yan'anj guini'i
sij. Ni hua sa' nin' 'ueé hua Yan'an,;.
Ni guini'i sij sisi ganiquin' Jests ne'
chrej ra'a sa' man'an Yan'anj ne;j.
56Hué dan nji gataj Esteban:

—Ni'yaj 4 re'. Hua ni'nij xata'
ni'ya. Ni niquin' da'nij ni ngiii ne'
chrej ra'a sa' man'an Yan'anj huin
sij Jestis. —Daj gataj Esteban gunun
ni sij.

57Ngaa ni gaguaj nucuaj nin'
ruhua ni sij. Ni garénj daran' ni sij
rian niquin' Esteban. 58Ni guiri ni
sij si' du'ua xuman' daj. Ni ga'ui' ni
sij yej man'an si'. Ni ni tsinj ga'mi
gaquin' xi'f Esteban, nj guiri ni sij
si-gan' ni sij gurdj acuan' ni sij rian
niquin' 'ngo tsinj hua lij gu'naj sf'

Saulo. %9Diaj hua gue a'ui' ni sij
yej, ni gachinj jni'yaj Esteban rian
Jesucristo. Ni gataj sij:

—Seifior Jests, nahuin ra'a re'
nimanj anj. —Daj gataj Esteban
gunun Jesucristo.

60Hué dan ni guiniquin' raj dacoj
sij, ni gagudj nucuaj sij. Ni gataj sij:

—Sefior, si xacaj re' cuenta nga
gaquin' 'yaj ni sij ylinj manj. —Daj
gataj sij, ni gahui' sij.

Saulo persigue a la iglesia

Ni ga'uej ruhua Saulo sisi

dagahui' ni sij Esteban. Ni
hué gue giii daj, ni gaxi'i ni sij
chran' yun'unj ni sij ni tsinj nahuin
yu' guinico' Yan'anj huin ni tsinj
mén xuman' Jerusalén. Hué dan
ni gaxa'ni daran' ni si' riqui estado
Judea nga estado Samaria nej. Sani
nun gaxa'ni man'an ni tsinj apéstol
ni tsinj ga'mi si-nuguan' Jesds rian
ni ngiii. °Ni gan'anj go'ngo ni tsinj
hua sa' niman gan'anj gachin' ni sij
Esteban. Ni gaco nin' ruhua ni sij
xi'f si'. 3Ni ni giii daj gahuin huue
Saulo chran' yun'unj sij ni tsinj
guinico' Yan'anj. Nj attj sij chruhua
ni hue' xun sij ni tsinj nga ni ngiii
xana garij sij ducuaga'.

Predicacién del evangelio
en Samaria

4Sanj ni tsinj gaxa'ni, ni gachéj
ni sij nin' gachra'. Ni nata' ni sij
si-nuguan' Yan'anj gunun ni ngiii
rian huaj ni sij. °Ni hua 'ngo tsinj
gu'naj Felipe. Ni gan'anj sij 'ngo
xuman' gu'naj Samaria. Ni ga'mi
sij si-nuguan' Cristo xuman' daj. Ni
uyan ruhua ni sij gunun sa' ni sij
si-nuguan' Felipe xi'{ si guini'i ni sij

si sa' gui'yaj Felipe. "Ni ganahuin
ga'i ni ngiii nun nane xi'i niman. Ni
gagudj nucuaj ni nane xi'i daj gahui
niman ni ngiij. Ni ganahuin ga'i
ni ngiii nare' nnee cdj nga ni ngiii
yacuan nej. 8Ngaa ni nin' ruhua
gahuin nia' ruhua ni ngiii man
xuman' daj.

9Ni hua 'ngo tsinj gu'naj Simén. Ni
asij sini nji gui'yaj chre sij. Ni digya'
yun'unj sij ni ngiii man xuman' daj.
Ni gui'yaj sij sisi achij sij doj rian
ni ngiii. 1°Ni gunun sa' daran' ni
tsinj hua lij nga ni tsinj hua achij si-
nuguan' Simén. Ni gataj ni sij:

—Nucuaj si-nuguan' tsinj daj,
gui'yaj man'an Yan'anj. —Daj gataj
ni sij xi'f Simén.

1INi gunun 'ueé ni ngiii nga si
ga'mi tsinj daj xi'i si digya' yun'unj
sij ni ngiii daj. Ni asij hua né gui'yaj
chre sij. 12Sanj ngaa nata' Felipe
nuguan' sa' xi'f si nicaj sun Yan'anj
rian né' nga nuguan' xi'{ Jesucristo,
ni guxuman ruhua ni tsinj man
xuman' daj si-nuguan' Felipe. Ngaa
ni gata' nnee ni tsinj sno'o nga ni
ngiii xana nej. 3Ni guxuman ruhua
man'an Simén nej. Ni gata' nnee sij.
Ni gaxi'i sij guinicaj dugiii' niganj
sij nga Felipe. Ni gahuin yan'anj
ruhua sij nga si sa' nico gui'yaj
Felipe.

14Ni ngaa gunun ni tsinj huin
ap6stol man xuman' Jerusalén
sisi guxuman ruhua ni ngiii man
xuman' Samaria si-nuguan' Yan'anj,
ngaa nji ga'nij ni sij Pedro nga Juan
gan'anj ni'yaj nungiiej si' rian
man ni ngiii daj. °Ni ngaa guisij
nungiiej sij, ngaa ni gachinj jni'yaj
nungiiej sij rian Yan'anj sisi gatu
Espiritu Santo niman ni ngiii

Hechos 8

guxuman ruhua ni'yaj Jesucristo.
16Daj si achin si ga'na' Espiritu
Santo rian ni sij. Maan si gata'
nnee ni sij nga si-xugiii Jesucristo.
17Ngaa nj guta' Pedro nga Juan ra'a
nungiiej si' chra ni sij. Hué dan ni
ga'na' Espiritu Santo rian ni sij aj.

18Ni guini'i Simén sisi gatdj
Espiritu Santo niman ni ngiii ngaa
guta' nungiiej si' ra'a si' chra ni
ngiii. Hué dan ni reque sij ga'ui' sij
san'anj rian nungiiej si'. 1°Ni gataj
sij gunun Pedro nga Juan:

—Riqui nungiiej é re' fuerza daj
rian man'anj. Ngaa nj un tsinj gut3j
ra'aj chra, ni gatu Espiritu Santo
niman si'. —Daj gataj Simén.

20Ngaa nj gataj Pedro gunun
Simén:

—Ni 'ngo ga ni'ya niganj nin'
si-san'dnj re' nga man'an re'. Daj
si ani ruhud re' sisi ga'ue guirdan'
nga si-sdin' si riqui yun Yan'anj
rian né'. 21Sé giienda re' huin sisi
gui'y4j re' da manj. Daj si nitaj si
hua nica nimén re' rian Yan'anj
ménj. 22Nanicaj ruhud re' xi'{
si-gaquin' re'. Ni gachinj jni'y4j
re' rian Yan'anj. Ni si ruhuaj ni
guinicaj Yan'anj niman nico xi'{
nuguan' gani ruhua nimdn re' aj.
23Daj si ni'inj sisi ani xicoj ruhué
re' nga niman re'. Ni anumfi re', 'yaj
nuguan' xi'i nun chruhua nimén re'.

—Daj gataj Pedro gunun Simén.
24Ngaa nj gataj Simoén:

—Gachinj jni'yaj nungiiej é re'
rian Yan'anj rian xi'ij sisi nitaj si
gahuin ngaj rin' gataj nungiiej é re'
guniinj. —Daj gataj Simén gunun
Pedro nga Juan.

25Ni ngaa guisij nata' nungiiej sij
nuguan' sa' xi'{ si-nuguan' Sefior,

ngaa ni guinan' nungiiej sij xuman'
Jerusalén. Ni nata' nungiiej sij
si-nuguan' Yan'anj nuguan' sa'

rian ga'i xuman' rian nne ni tsinj
Samaritano aj.

Felipe y el etiope
26Ngaa ni ga'mi 'ngo si-dngel
Sefior rian 'ngo tsinj gu'naj Felipe.
Ni gataj-a"

—Naxuman re' gan'anj re' ne' sur
chrej huaj xuman' Jerusalén da
xuman' gu'naj Gaza. —Daj gataj
éngel gunun Felipe.

Ni chrej daj gachin 'ngo yo'6j quij
qui'yanj naco.
27Ngaa ni naxuman Felipe, ni

huaj sij chrej. Ni nacaj dugtii' sij nga
'ngo tsinj 'na' yu'uj gu'naj Etiopia.
Ni huin si' 'ngo tsinj nicaj sun rian
yun'unj xana huin reina. Ni gu'naj
unj Candace. Ni 'na' unj Etiopia. Ni
tsinj daj dugumi si-san'anj reina daj.
Ni 'ngo tsinj eunuco huin sij. Ni hua
gan'anj sij xuman' Jerusalén ga'mi
sa' sij rian Yan'anj xanga'. 28Ni huaj
nan' sij xanj sij nne sij chruhua
carreta sij, aya sij si-libro tsinj ga'mi
si-nuguan' Yan'anj asjj nd gu'naj
si' Isaias. 22Ngaa ni gataj Espiritu
Santo gunun Felipe:

—Giijj nichi re' xi'nij carreta daj.

—Daj gataj Espiritu Santo.
30Ni ngaa gan'anj nichi Felipe,

ni gunun sij si aya tsinj etiope daj
si-libro Isafas. Ngaa ni nachinj
snan'anj Felipe si'. Ni gataj sij:

—Undn re' si ay4 re' ni'. —Daj
gataj Felipe.

31Ngaa ni gataj tsinj etiope daj:

—Daj gui'ya ga'ue guninj sisi nitaj
'ngo tsinj nata' guniinj tnj. —Daj
gataj sij.

Ngaa ni gachinj jni'yaj sij sisi
gahui Felipe gane nuguan'an si' nga
sij chruhua carreta.

32Ni nan huin si aya sij rian libro
huin si-nuguan' Yan'anj:

Ni daj ran' dinj du'ua 'ngo
xachij ngaa guisij xuj rian
tsinj dagahui' xuj, ni hué daj
gui'yaj si'.

Ni daj ran' 'yaj 'ngo xachij le'ej
nitaj si agudj xuj ngaa aca ni
sij xuj, ngaa ni hué daj dinj
gahuin du'ua si' nej.

33 Ni guiri' si' si na'aj xi'i si gui'yaj

ni sij nga si".

Ni nun gui'yaj nica ni sij nga si'.

Ni a 'ngo né' si gahuin nucuaj
gataj daj gui'yaj ni tsinj
guimdn nga si' ngaa dagahui'
ni sij man'an si'.

Ni yyaj ni nitaj nnee ctj sij rian
xungiii ménj.

Hué daj hua nuguan' aya tsinj 'na'
etiopia daj.

34Hué dan ni nachinj snan'anj sij
man'an Felipe. Ni gataj sij:

—Gui'y4j re' sinduj gataj re' un tsinj
xi'i a'mi tsinj a'mi si-nuguan' Yan'anj
da tnj. A'mi sij xi'{ man'an sij ni'. Asi
a'mi sij xi'f ango tsinj sa'. —Daj gataj sij.

35Hué dan ni gaxi'i Felipe ga'mi sij. Ni

digy4n sini sij un sin huin ruhuaj gata
nuguan' gaya tsinj etiope daj. Ngaa ni
nata' sij nuguan' sa' xi'{ Jestis gunun
tsinj daj. 3Ni ngaa huaj nungiiej sij
chruhua chrej, ni guisij nungiiej sij
rian nun nnee. Ni gataj tsinj daj:

—Hué nan nun nnee. Ni ga'ue gata'
nnéj ni'. —Daj gataj sij.

37Nj gataj Felipe gunun sij:

—Sisi hua yya xuman ruhud re'
ni'y4j re' Jesis, ni ga'ue nanj. —Daj
gataj Felipe.

Ngaa ni gataj sij:

—Xuman ruhujj sisi Jesucristo
huin da'nij Yan'anj anj. —Daj gataj
sij gunun Felipe.

38Hué dan ni ga'nin' sij sun
sisi ganiquin' carreta. Ni nanij
nungiiej sij chruhua carreta. Ni
gat(j nungiiej sij chruhua nnee. Ni
duguata' nnee Felipe tsinj eunuco
daj. 3°Ni ngaa gahui nungiiej
sij chruhua nnee, ngaa ni nicaj
Espiritu Santo gan'anj-an' Felipe. Ni
nun guini'i tsinj eunuco daj Felipe
ga manj. Sani gahuin nia' ruhua sij
huaj sij chruhua chrej. 4°Ni nanun
rian Felipe xuman' gu'naj Azoto.
Ngaa ni daran' ni xuman' gachin
sij, ni nata' sij si-nuguan' Yan'anj
nuguan' sa' gunun ni ngiii. Ni hué
daj gui'yaj sij da guisij sij xuman'
Cesarea.

Conversiéon de Saulo

Ni giii daj ni nun dunaj tsinj

gu'naj Saulo si gataj sij sisi
dagahui' sij ni tsinj nico' man'an
Sefior Jests. Xi'{ daj nj guisij sij
rian nne chrej a'nin'. 2Ni gachinj sij
yanj ata gataj-a' ruhua-4' sisi hua
permiso gatu sij chruhua si-nuhui
ni tsinj israelita nana'ui' sij daran'
ni tsinj nga ni ngiii xana xacaj si-
chrej Jesus. *Hué dan nj gahui sij
gan'anj sij. Ni ngaa huaj nichrun'
sij guisij sij xuman' Damasco, ni
nasinunj chre guini'i sij guixiguin
'ngo yan'an xxi 'na' xata' xi'nij sij
rian huaj sij. #Ni 'ngo ganatdj sij
rian yo'éj. Ni gunun sij 'ngo nane
gataj-a"

—Saulo, Saulo, un sin huin ni

chran' yun'anj re' yiinj inj. —Daj
ga'mi nane daj gunun Saulo.

Hechos 8, 9

5Ngaa ni nachinj snan'anj Saulo.
Ni gataj sij:

—Ni un sin huin re', Senor, —
Gataj sij.

Ngaa nj ga'mi nane daj. Ni
gataj-a"

—Yiinj huin Jests. Hué man'anj
huin nicé' re'. Ni chran' yun'tnj re'
man'an re' ngaa da'nga' daj 'y4j re'
aj. —Daj gataj sij.

6Ngaa ni nagunénj Saulo xi'{ si
xu'ui' sij. Ni gataj sij:

—Seifior, un sin huin ruhué re' si
gui'ya anj. —Daj gataj Saulo.

Ngaa ni gataj Sefior:

—Nachica re' gatu re' chruhua
xuman' nan. Ni gataj ni sij un sin
huin gui'y4j re' aj. —Daj gataj Jesus
gunun Saulo.

’Ni guxu'ui' nin' ruhua ni tsinj
huaj nga Saulo. Ni a 'ngo nuguan'
nun ga'mi ni sij. Daj si gunun ni sij
ga'mi 'ngo nane. Sani nun gujini'i
ni sij daj hua-4' si nitaj go'ngo tsinj
niquin' ga'mi. 8Ngaa ni ganachica
Saulo rian yo'6j daj. Sani ngaa
nagura' sij rian sij ni'yaj sij, ni nun
ga'ue guini'yaj sij manj. Hué dan
ni guida'a ni si' ra'a sij nicaj ni si'
man'an sij gan'anj ni si' xuman'
Damasco. °Ni guisij hua'nij giii nun
ga'ue guixiguin ni'yaj sij. Ni nun xa
sij nun go'o sij ménj.

10Ni xuman' Damasco nne 'ngo
tsinj digui'yun si-nuguan' Jesucristo.
Ni gu'naj si' Ananfas. Ni gurugiii'
Sefor rian Ananias. Ni gataj sij:
Ananias. —Gataj Sefior gunun

si'.

—Nan nngj, Senior. —Gataj
Ananias gunun Sefior.

11 Ngaa nj gataj Sefior gunun
Ananias:

—Nachica re' gan'anj re' cayu
gu'naj Derecha. Ni ducua tsinj
gu'naj Judas nano' re' 'ngo tsinj 'na’
xuman' Tarso gu'naj si' Saulo. Ni
nne sij achinj jni'yaj sij rianj. 12Ni
ngaa achinj jni'yaj sij, ni gurugiii'
'ngo tsinj gu'naj Ananias rian nne sij,
gui'va. Ni guta' si' ra'a si' chra sij
sisi naxiguin ni'yaj sij, gui'yaj si'. —
Daj gataj Sefior gunun Ananfas.

13Ngaa ni gataj Ananias:

—Sefior, hua guniinj si a'mi ga'i
tsinj daj gui'yaj Saulo 'ngo xi'i nga
ni tsinj sa' nico' man'an re' ni tsinj
man xuman' Jerusalén. 14Ni ne'
nan ga'na' sij nicaj sij 'ngo orde
ga'ui' ni chrej a'nin' rian sij sisi
ga'ue guida'a sij gunumi sij daran'
ni tsinj achinj jni'yaj ridn re' mén ni
sij xuman' nan. —Daj gataj Ananias
gunun Senor.

15Ganj gataj Sefior gunun Ananias:

—Giijj re'. Daj si hua nacuij Saulo
sisi gan'anj sij nata' sij nuguan' sa'
xi'ij rian ni tsinj 'na' anéj chrej nga
ni rey nej, ni tsinj israelita nej. 16Ni
gata rian sij sisi hua nian guiran'
sij nico sayun rian xi'ij. —Daj gataj
Sefior gunun Ananias.

17Hué dan ni gan'anj Ananias. Ni
gat(j sij chruhua hue'. Ni guta' sij
ra'a sij chra Saulo. Ni gataj sij:

—Saulo, gurugiii' Sefior Jests ridn
re' ngaa hudj re' chrej ga'na' re' nan,
jnan. Ni ga'nij sij ylinj ga'ndj ridn
re' sisi naxiguin rundij ridn re'. Ni
gatu Espiritu Santo chruhua nimén
re!, gui'yaj sij. —Daj gataj Ananias
gunun Saulo.

18Ni hué gue hora daj guinij 'ngo
si hua nnee gatsi rundij chraj rian
Saulo. Ni 'ngo naxiguin rian sij.
Ngaa ni naxuman sij gan'anj sij

gata' nnee sij. 1°Hué dan ni xa sij
chra, ni ganari' fuerza sij. Ni guna
sij 'ngo ni giii nga ni tsinj nico’
Jestis man xuman' Damasco.

Saulo predica en Damasco
20Hué dan ni 'ngo gaxi'i Saulo
ga'mi sij chruhua si-nuhui ni tsinj
israelita sisi Jests huin yya da'nij

Yan'anj.

21Nj gara yan'anj ruhua daran'
ni tsinj gunun si-nuguan' Saulo. Ni
gataj ni sij:

—Sé tsinj nan huin tsinj chran'
yun'unj ni tsinj achinj jni'yaj rian
Jesucristo xuman' Jerusalén mi'".

Ni sé si huin tsinj 'na' guida'a gumi
ni tsinj man nan naga'ui' sij rian ni
chrej a'nin' a'. —Daj gataj ni tsinj daj.

22Nj gahuin nucuaj si-nuguan'
Saulo go'ngo giii. Ni nun ri' ruhua
ni tsinj israelita man xuman'
Damasco si gataj ni sij gunun Saulo
xi'f daj gui'yaj fuerza Saulo rian ni
si' sisi Jests huin Cristo.

Saulo escapa de los judios

23Ni ngaa gachin ga'i giii, ni
daga'mi dugiii' ni tsinj israelita sisi
dagahui' ni sij Saulo. ?4Sani gunun
Saulo nuguan' daga'mi dugiii' ni
sij. Ni nugiii nigan' dugumi ni sij
rian gahui ni ngiii xuman' Damasco.
Daj si dagahui' ni sij, ruhua ni
sij. 2>Sanj ne' ni, ni ga'nij ni tsinj
nico' Jesucristo Saulo chruhua 'ngo
xuguti xxi. Ni dinij ni sij si' chra
chran niquin' ganicaj du'ua xuman'
Damasco. Daj ni ganani si'.

Saulo en Jerusalén
26Ni ngaa guisij Saulo xuman'
Jerusalén, nj ruhua sij nahuin yu'

sij nga ni tsinj nico' Jesucristo.
Sanj guxu'ui' daran' ni si' ni'yaj
ni si' Saulo daj. Daj si nun xuman
ruhua ni si' sisi xanga' nico' Saulo
Jesucristo. 27Sani nicaj tsinj gu'naj
Bernabé Saulo guisij sij rian nne
ni apéstol ni tsinj ga'mi si-nuguan'
Jesucristo rian ni ngiii. Ni nata'
Bernabé rian ni si' daj gahuin ngaa
huaj Saulo chruhua chrej guini'i sij
Sefior. Ni nata' si' daj ga'mi Sefior
chruhua chrej gunun Saulo. Ni hué
daj nata' Bernabé daj ga'mi nucuaj
Saulo si-xugiii Jests chruhua
xuman' Damasco ne;j.

28Hué dan ni guna Saulo xuman'
Jerusalén guinicaj dugiii' sij nga ni
tsinj nico' Jesucristo. Ni hua ni'nij
rian sij gattj sij gahui sij xuman'
daj. 2°Ni ga'mi nucuaj sij nga si-
xugiii Sefior. Ni ga'mi Saulo rian ni
tsinj israelita a'mi snan'anj griego.
Sani ga'mi nachej ni si' gunun sij
xi'f si huin ruhua ni si' dagahui'
ni si' Saulo. 3°Ni ngaa xacaj ni
tsinj nico' Jesucristo cuenta, ngaa
ni nicaj ni sij Saulo gan'anj ni sij
xuman' Cesarea. Hué dan ni na'nij
ni sij Saulo da xuman' Tarso.

81Hué dan nj daran' ni tsinj
guxuman ruhua ni'yaj Jesucristo
mén estado Judea nga estado
Galilea nej, estado Samaria nej, ni
gahuin din'inj rian ni sij man ni
sij. Ni gahuin nucuaj niman ni sij
nga si-nuguan' Yan'anj. Ni achéj

cuidado ni sij nga si-nuguan' Sefior.

Ni gahuin nico ni sij xi'{ si chracuij
Espiritu Santo ni sij.

Curacién de Eneas
32Nj achéj Pedro nin' gachra'
huaj guini'i sij sisi daj hua nne ni

Hechos 9

tsinj nico' Yan'anj. Ni gan'anj sij
guini'i sij ni tsinj sa' nico' Yan'anj
man xuman' Lida nej. 33Nj yu'uj
daj nacaj dugiii' sij nga 'ngo tsinj
gu'naj Eneas. Ni guisij itunj yo' ngaj
si' rian nna si nare' nnee ctj si'.
34Ngaa nj gataj Pedro gunun si'":

—Eneas, hua ganahuin sa' re',
gui'yaj Jesucristo. Nachica re'. Ni
nagui'yaj sa' re' si-nnd re' aj. —Daj
gataj Pedro.

Hué dan ni 'ngo hora ni nachica
Eneas.

35Nj guini'i daran' ni ngiii man
xuman' Lida nga xuman' Sarén daj
nahuin sa' si'. Ni nanicaj ruhua ni
sij guinico' ni sij Senor.

Dorcas es resucitada

36Ni ngaa daj ni nne 'ngo
yun'unj xana digui'yun si-nuguan'
Jesucristo 'ngo xuman' gu'naj Jope.
Ni gu'naj in' Tabita. Ni snan'anj
griego gata ruhuaj Dorcas. Ni ya'yoj
nne Gn' 'yaj sa' tun'. Ni chracuij tn'
ni ngiii niqui. 3"Ni giii daj ga'nan'
Dorcas, ni gahui' Gn'. Ni duguane
ni ngiii tn'. Ni guryj ni sij man'an
un' chruhua cuarto hue' nata' xata'.
38Ni nichrun' ngaj xuman' Jope
nga xuman' Lida. Ni ngaa gunun ni
tsinj nico' Jesucristo sisi nne Pedro
xuman' Lida, ngaa ni ga'nij ni sij
huij tsinj gan'anj gataj nungiiej si'
gunun Pedro:

—Si gahuin rén re' ga'na' re'
xuman' Jope manj. —Gataj nungiiej
sij gunun Pedro.

39Hué dan ni naxuman Pedro
gan'anj si' nga nungiiej sij. Ni ngaa
guisij si', ni nicaj ni sij gan'anj ni
sij cuarto rian ngaj yun'unj xana
gahui' daj. Ni ganicaj daran' ni

ngiii xana mmij xi'nij Pedro. Ni aco
daran' ne digyan ne ni snecu nga ni

reto si gui'yaj Dorcas ngaa gane 4n'.

40Ngaa nj gahui daran' ni ngiii ne'
chej xe', gui'yaj Pedro. Ni ganiquin'
r4j dacoj sij gachinj ni'yaj sij rian
Yan'anj. Hué dan ni ni'yaj sij niman
daj. Ni gataj sij:

—Tabita, nachica re'. —Gataj sij
gunun Un'.

Ngaa nj nagura' in' rian Gn'. Ni
ngaa guini'i in' Pedro, ni nagane
un'. 41 Ngaa ni guida'a Pedro ra'a
un'. Ni naxuman an', gui'yaj Pedro.
Ngaa ni gaquinj sij ga'na' ni tsinj
sa' nico' Jesucristo nga ni ngiii
xana mmij nej. Ni digy4n Pedro sisi
hua nj'na' Dorcas rian ni ngiii daj.
42Hué dan ni nani ni ngiii cuento
xi'f yun'unj xana gané'nij daj nin'
gachra' chruhua xuman' Jope. Ni
guxuman ruhua nico ni ngiii ni'i
ni sij Sefior. 43Ni gahuin ran Pedro
ga'i giii xuman' Jope daj ducué
'ngo tsinj nagui'yaj ninaj nnij xucu
gu'naj si' Simén.

Pedro y Cornelio

1 Ni xuman' Cesarea nne
'ngo tsinj gu'naj Cornelio.

Ni huin si' snado capitdn a'nin' rian
'ngo xi'nin' snado gu'naj Italiano.
2Ni nico' 'ueé sij Yan'anj. Ni hua
cuidado ni ducua tsinj daj rian
Yan'anj. Ni a'ui' nico sij san'anj rian
ni ngiii niqui. Ni niganj gachinj
jni'yaj sij rian Yan'anj nej. 3Ni 'ngo
glii daj ngaa guisij ga' hua'nij di'nj,
ni guini'i Cornelio sisi gurugiii'
'ngo &ngel ga'nij Yan'anj rian sij.
Ni gatdj-a' rian nne sij. Ni gataj-&'
gunun sij:

—Cornelio. —Gataj angel daj.

4Ni guxu'ui' nin' ruhua Cornelio
ni'yaj sij dngel daj. Ni gataj sij:

—Ni un sin huin ruhua re', Senor.
—Daj gataj Cornelio.

Ni gataj angel:

—Hua gunun sa' Yan'anj si achinj
jni'y4j re'. Ni ni'i Yan'anj si 'yaj sa'
re' si a'ui' re' rian ni ngiii niqui nej.
5Yyaj ni ga'nij re' ni tsinj gan'anj
xuman' Jope sisi naquinj ni si' ga'na'
'ngo tsinj gu'naj Simén Pedro nan.
6Ni nne tsinj daj ducud tsinj gu'naj
Simén huin si' 'ngo tsinj nagui'yaj
ninaj nnij xucu. Ni nichrun' du'ua
nnee yan'anj nne ducud si'. Ni ngaa
ga'na' Pedro, ni nata' si' gunun re'
un sin huin guji'y4j re'. —Daj gataj
&ngel gunun Cornelio.

"Hué dan ni ngaa gan'anj angel
daj, ni gaquinj Cornelio ga'na' hujj
tsinj 'yaj sun rian sij nga 'ngo snado
nico' Yan'anj nej. Ni snado daj huin
tsinj 'yaj sun rian sij nej. 8Ni ngaa
guisij nata' Cornelio gunun anin'
sij si guini'i sij, ngaa ni ga'nij sij
gan'anj anin' si' xuman' Jope.

9Ni 'ngo gaxuj ango giii ngaa huaj
ni sij chrej gahuin nichrun' anin' sij
xuman' Jope, ni gahui Pedro chra
hue' gachinj jni'yaj sij rian Yan'anj.
10Ni ducu achin xi'na riqui sij, ni
ruhua sij xa sij chra. Sani diaj 'yaj
xugiii ne' nia xa sij, ni gurugiii' 'ngo
rasun rian sij, gui'yaj Yan'anj. 1*Ni
guini'i Pedro sisi naxi'nij xata'. Ni 'na'
guinij 'ngo si hua atsij xxi manta.

Ni anumi-i' chra gan'anj squina 'na'
guinij-i' rian Pedro. 12Ni chruhua
manta daj min daran' rian ni xucu
nun gan'anj ra'a nga ni xucu duguaca
riqui achéj rian yo'6j nej, nga ni xataj
achéj xata' nej. 13Ni gunun Pedro
ga'mi 'ngo nane. Ni gataj nane daj:

—Naxuman sg', ni dagahui' sg'
xa so'. —Daj gataj nane daj gunun
Pedro.

14Sanj gataj Pedro:

—Si ga'ue man, Sefor. Nitaj aman
xaj go'ngo ni rasun xi'i da manj,
Sefor. —Daj gataj Pedro.

15N;j gataj ruhua' ytn Sefior
gunun Pedro:

—Sisi gahuin sa' 'ngo rasun,
gui'yaj Yan'anj, ngaa ni si gataj re'
sisi hua xi'i huaj ménj. —Daj gataj
Yan'anj gunun Pedro.

16Hué nan gahuin guisij hua'nij.
Ngaa ni nahui manta daj nan'-an'
xata'.

17Ni ngaa nun ri' ruhua Pedro
xi'f si guini'i sij, ngaa ni guxuman
anin' ni tsinj ga'nij Cornelio guisij
anin' sij rian hue'. Daj si 'na' anin'
sij nachinj snan'anj sij un hue' huin
ducud Simén. ¥Ngaa ni gaquinj
anin' sij nachinj snan'anj sij sisi nne
ango Simén gu'naj Pedro hue' daj.
19Ni ngaa hua gue ani ruhua Pedro
xi'f ni rasun gurugiii' rian sij daj,
ngaa ni gataj Espiritu Santo gunun
sij:

—Ni'yaj so'. Niquin' hua'nij tsinj
nand' so'. 29Naxuman so' nanij
so'. Ni gan'anj so' nga ni sij. Ni si
gahuin ruhud so' gan'anj so' nga ni
sij manj. Daj si man'anj a'nij ni sij
huaj ni sij rian nné so'. —Daj gataj
Espiritu Santo rian Pedro.

21Ngaa ni nanij Pedro, ni gataj sij
rian ni tsinj ga'nij Cornelio ga'na":

—Hugj huin tsinj nano' a ni é re'.
Ngaa nj un sin huin nj 'na' anin' re'
Unj. —Daj gataj Pedro.

22Ni gataj anin' sij:

—Hua 'ngo snado capitdn gu'naj

sij Cornelio. Ni hua nica niman sij.

Hechos 10

Ni hua cuidado sij rian Yan'anj nej.
Ni a'mi sa' daran' ni tsinj israelita
xi'f sij nej. Ni gataj 'ngo angel sa'
sisi gaquinj sij gan'anj man'an re'
ducua sij gunun sij si gataj man'dn
re' gunun sij. —Daj gataj anin' sijj
gunun Pedro.

23Ngaa ni gui'yaj Pedro sisi gatu
anin' sij chruhua hue'. Ni gunjj
ni sij nga si' yan' daj. Ni ango giii
nachica Pedro gan'anj si' nga anin'
sij. Ni guinicaj dugiii' go'ngo ni
tsinj nico' Jesucristo man xuman'
Jope gan'anj ni si' nga anin' sij.
24Ni ango giii guisij ni sij xuman'
Cesarea. Ni ana'uij Cornelio si ga'na'
ni sij. Ni hua gaquinj sij ga'na' ni
dugiii' sij nga ni tsinj guinicaj dugiii'
nga sij sisi nahuin yu' ni si' nga sij.

25Ni ngaa guisij Pedro ducué
Cornelio, ni gahui Cornelio nahuin
ra'a si'. Ni ganiquin' r4j dacoj si'
ne' rian Pedro sisi ga'mi sa' si' rian
Pedro. 26Sani naxuman Cornelio,
gui'yaj Pedro. Ni gataj Pedro:

—Naxuman re' si huéj huin 'ngo
tsinj nga re'. —Gataj Pedro gunun
Cornelio.

2THué dan nj ga'mi Pedro nga
Cornelio. Ni gatdj sij chruhua hue'. Ni
nari' sij nico ni ngiii man nahuin yu'.
28Nj gataj Pedro gunun ni ngiii daj:

—Ni'i a ni é re' sisi hua yaij si
da'a dugiii' ni 4nj nga ni tsinj 'na'
anéj chrej, si hué ni Gnj huin tsinj
israelita. Ni na'ue gatu ni Gnj ducua
ni sij nej. Sani digy4n Yan'anj
rianj sisi si ga'ue gata sisi quij hua
ango ni ngiii 'na' anéj chrej man;.
29Xi'{ daj ngaa gaquinj ni é re', ni
ga'uej ruhuaj ga'naj. Yyaj ni ruhuaj
guini'inj un sin huin, nj gaquinj a ni
é re' ga'na' yiinj. —Daj gataj Pedro.

30Ngaa nj nanicaj Cornelio gataj
sij:

—Hué hora acuan' nan guisij
gan'anj giii, ni nne man'anj ducuaj.
Ni gui'ya ayuno nej. Ni ga' hua'nij
di'ni gachinj jni'ya rian Yan'anj.

Ni gurugiii' 'ngo tsinj ganiquin'
rianj nun atsij hua guiran rian. 31Ni
gataj sij guniinj: “Cornelio, hua
gunun sa' Yan'anj si gachinj jni'y4j
re'. Ni ni'i Yan'anj si 'yaj sa' re' si
a'uf' re' rian ni ngiii niqui. 32Ngaa
ni ga'nij re' tsinj gan'anj xuman'
Jope sisi naquinj sij ga'na' 'ngo tsinj
gu'naj Simén Pedro. Ni nne tsinj
daj ducud ango Simén huin si' 'ngo
tsinj nagui'yaj ninaj nnij xucu. Ni
nichrun' du'ua nnee yan'anj nne
ducud si'. Ni ngaa ga'na' Pedro, ni
ga'mi si' ridn re'.” Daj gataj tsinj
daj guniinj. 33Hué dan ni rd'yanj
ga'ni ni tsinj guchi' nano' re'. Ni sa'
gui'véj re' gardj xind re' ga'na' re'
aj. Yyaj ni man daran' ni Gnj rian
Yan'anj huin ruhua ni 4nj gunun ni
Unj daran' nuguan' ga'nij Yan'anj
nata' re' gunun ni 4nj. —Daj gataj
Cornelio gunun Pedro.

34Ngaa nj gaxi'i Pedro gataj sij:

—Yyaj ni guiri' ruhujj. Xanga' ni
uyan hua daran' né' rian Yan'anj
anj. 3Ni nada'a Yan'anj daran' ni
tsinj man nin' gachra' chruhua
xungiii huin ni tsinj ga cuidado
rian Yan'anj nga ni tsinj 'yaj nica
nej. 36Ni gataj Yan'anj 'ngo nuguan'
sa' gunun ni tsinj israelita sisi
gahuin din'inj ruhua ni sij, gui'yaj
Jesucristo. Hué si' huin tsinj nicaj
sun rian daran' ni ngiij. 3’Ni ni'i a
ni é re' sisi guchi' nuguan' daj nin'
gachra' estado Judea rian man ni
tsinj israelita. Gaxi'ij asij estado

Galilea ngaa guisij nata' Juan sisi
hua nian gata' nnee ni ngiii. 38Ni
ga'na' Espiritu Santo rian Jests
huin tsinj 'na' xuman' Nazaret,
gui'yaj Yan'anj. Ni nicaj si-nuguan'
Jests fuerza, gui'yaj Yan'anj nej.
Ni gachéj Jests gui'yaj sa' sij. Ni
ganahuin ni ngiii chran' yun'unj
sichre, gui'yaj Jesus xi'i si nne
Yan'anj nga sij.

39’Hué ni Gnj huin tsinj guini'i
daran' si gui'yaj Jests estado
Judea nga xuman' Jerusalén ne;j.
Da' sij goddco' ni sij si' rian rugutsi
dagahui' ni sij man'an Jests. 4°Sani
chra hua'nij giii gana'nij Jests,
gui'yaj Yan'anj. Ni narugiii' Jesus
rian ni nj, gui'yaj Yan'anj nej. 4'Ni
nun narugiii' sij rian daran' ni ngiii
maénj. Sani narugiii' sij rian ni Gnj
huin ni 4nj ni tsinj hua ganacui
Yan'anj ganiquin' inj nata' Gnj xi'{
Jesus rian ni ngiii. Ni ngaa guisj
gana'nij Jesus, ni xa ni Gnj go'o
ni Gnj nga sij. 42Ni ga'nij Jests
gan'anj ni inj ganata' tinj rian ni
ngiii sisi Yan'anj gui'yaj sisi hué
Jests huin giiesi rian ni ngiii hua
ni'na' nga rian ni ngiii gahui' nej. Ni
ga'nin' Jests sun rian ni Gnj sisi hué
daj ga'mi ni nj rian ni ngiij. 43Ni
daran' ni tsinj ga'mi sa' si-nuguan’
Yan'anj asij nd, ni huin ni sij ni tsinj
niquin' nata' xi'{ Jesis nej. Ni gataj
ni sij sisi guinicaj Yan'anj niman
nico xi'f si-gaquin' daran' ni tsinj
xuman ruhua ni'i si-xugiii Jests.
—Daj gataj Pedro gunun ni dugiii'
Cornelio.

44Diaj a'mi Pedro, ni ga'na'
Espiritu Santo rian daran' ni
ngiii gunun nuguan' daj. 4°Ni ni
tsinj israelita guxuman ruhua

ni'yaj Jesucristo ga'na' nga Pedro,
ni gahuin yan'anj ruhua ni si' sisi
ga'na' Espiritu Santo rian ni ngiii
'na' anéj chrej daj. 46Daj si gunun
ni si' sisi ga'mi ni dugiii' Cornelio
snan'anj naca, gataj ni sij sisi sa'
nin' ruhua hua Yan'anj anj.

47Ngaa ni gataj Pedro rian ni tsinj
ga'na' nga sij:

—Ni daj rtn' ga'na' Espiritu Santo
rian ni anj hué daj ga'na' Espiritu
Santo rian ni ngiii nan nej. —Daj
gataj Pedro gunun ni sij.

48Ngaa nji ga'nin' si' sun sisi gata'
nnee ni dugiii' Cornelio nga si-
xugiii Jesucristo. Ngaa sij ni gachinj
jni'yaj ni sij rian Pedro sisi guna si'
'ngo ni giii nga ni si".

Informe de Pedro a la
iglesia de Jerusalén
1 Ni gunun ni tsinj apéstol
ni tsinj ga'mi si-nuguan'

Jesucristo nga ango ni tsinj nico'
Jesucristo man estado Judea sisi
guinico' ni ngiii 'na' anéj chrej
si-nuguan' Yan'anj nej. ?Ni ngaa
guisij Pedro xuman' Jerusalén, ni
ga'na' go'ngo ni tsinj israelita hua
guxuman ruhua ni'i Jesucristo
gunun' ni sij nga si'. *Ni nachinj
snan'anj ni sij Pedro. Ni gataj ni sij:

—Ni un sin huin ni gatdj re' ducua
'ngo tsinj 'na' anéj chrej x4 re' chra
nga ni si' Gnj. —Daj gataj ni sij.

4Hué dan ni gaxi'i Pedro nata' sij
daran' ni nuguan' gachin asijj sini
yan. Ni gataj sij:

5—Cuanj ni nng&j xuman' Jope
achinj jni'ya rian Yan'anj. Ni digyan
Yan'anj 'ngo rasun rianj. Ni guini'inj
'ngo si hua atsij xxi manta 'na' xata'.
Ni anumi-{' chra gan'anj squina 'na'

Hechos 10, 11

guinij rian nnégj. ®Ni guini'yaj sa'aj
si man chruhuaj. Ni chruhua manta
daj mén daran' rian ni xucu nun
gan'anj ra'a nga ni xucu huee mén
riqui quij nej, nga ni xucu duguaca
riqui achéj rian yo'6j nej, nga ni
xataj achéj xata' nej. “Ni guniinj si
ga'mi 'ngo nane. Ni gataj nane daj:
“Naxuman so'. Ni dagahui' so' xa so'
aj.” Daj gataj nane daj guniinj. 8Sani
gataj man'anj: “Si ga'ue man, Sefior.
Nitaj aman x3j ni rasun xi'i da
man, Sefior.” Daj gata gunun Sefor.
9Hué dan ni gataj ruhua' ytn Sefior
guniinj: “Sisi gahuin sa' 'ngo rasun
gui'yaj Yan'anj, nji si gatdj re' sisi
hua xi'i huaj manj.” Daj gataj Sefior
guniinj. 19Hué nan gahuin guisij
hua'nij. Da' sij ni nahui manta daj
nan'-an' xata'.

11’Hué hora daj guisij hua'nij tsinj
'na' xuman' Cesarea ga'na' nano' ni
sij man'anj. Ni ga'nij 'ngo tsinj nne
Cesarea ga'na' ni sij rianj. Ni guisij
ni sij rian hue'. 2Nj gataj Espiritu
Santo guniinj sisi si gahuin ruhuaj
gan'an nga anin' sij. Ni hué daj
gan'anj ango huatan' ni tsinj xuman
ruhua ni'i Yan'anj huin ni tsinj
niquin' nan. Ni gatdj ni Gnj chruhua
ducué 'ngo tsinj daj. 13Ngaa ni nata'
tsinj daj daj ran' guini'i sij 'ngo
angel niquin-in' guini'i sij ducua sij.
Ni gataj 4ngel daj gunun sij: “Ga'nij
re' ni tsinj gan'anj xuman' Jope sisi
gaquinj sij ga'na' Simén Pedro. 14Ni
nata' si' nuguan' ridn re' daj ga'ue
nacaj Yan'anj ni ducua 4 re'.” Daj
gataj dngel gunun tsinj daj, gataj si'
guninj.

15’Nj ngaa gaxi'ij ga'mi rian ni sij,
ngaa nj ga'na' Espiritu Santo rian
ni sij daj rdn' ga'naj asjj sini rian

ni man'an né'. 2®Ngaa ni gananun
ruhu3j daj gataj Sefior Jesus: “Daj
xanga' duguata' nnee Juan ni
ngiii nga nnee. Sani ga'na' man'an
Espiritu Santo rian 4n re'.” Gataj
Sefior gunun né'. 7 Hué dan nj sisi
ga'ui' Yan'anj Espiritu Santo rian
ni ngiii daj daj ran' riqui sij rian
né' huin né' ni tsinj xuman ruhua
ni'i Jesucristo, ngaa ni un sin huin
man'anj sisi guniinj nga Yan'anj dnj.
—Daj gataj Pedro gunun ni tsinj
israelita daj.

18Ni ngaa gunun ni sij si-nuguan'
Pedro, ngaa ni dinj gahuin du'ua
ni sij. Ni ga'mi sa' 'ueé ni sij rian
Yan'anj. Ni gataj ni sij:

—Xanga' 'yaj Yan'anj sisi hua
ni'nij rian ni tsinj 'na' anéj chrej sisi
nanicaj ruhua ni sij xi'f si-gaquin' ni
sij. Ni ga'ue gane niganj ni sij nga
Yan'anj nej aj. —Daj gataj ni sij.

La iglesia en Antioquia

19Ni ngaa guisij dagahui' ni sij
Esteban, ngaa ni gaxi'i ni sij chran'
yun'unj ni sij ni tsinj xuman ruhua
ni'i Jesucristo. Xi'{ daj ni gaxa'ni ni
si' gunénj ni si' da' estado Fenicia
nga estado Chipre nej, xuman'
Antioquia nej. Ni ga'mi ni sij si-
nuguan' Jesucristo rian urin ni tsinj
israelita. 29Sanj scanij ni sij man
go'ngo ni tsinj 'na' estado Chipre
nga estado Cirene. Ni ngaa gatdj ni
tsinj daj xuman' Antioquia, ni ga'mi
ni sij nuguan' sa' xi'f Jesucristo rian
ni tsinj 'na' anéj chrej huin ni tsinj
a'mi snan'anj griego. 2!Ni chracuij
Sefior ni tsinj ga'mi si-nuguan'
Yan'anj daj. Xi'f daj ni guxuman
ruhua nico ni ngiii nuguan' daj. Ni
guinico' ni sij Sefior.

22Nj ngaa gunun ni tsinj xuman
ruhua ni'i Jesucristo mén Jerusalén
nuguan' daj, ngaa ni ga'nij ni sij tsinj
gu'naj Bernabé gan'anj si' xuman'
Antioquia. 22Nj ngaa guisij Bernabé,
ni guini'i sij daj gui'yaj Yan'anj sinduj
rian ni si". Ni nin' ruhua gahuin nia'
ruhua sij. Ni ga'ui' sij 'ngo ducudnj
sisi 'ngo ga nica ruhua daran' ni sij
guinico' ni sij Sefior. 24Ni Bernabé
huin 'ngo tsinj sa'. Ni nun sa' Espiritu
Santo niman sij. Ni guxuman sa'
ruhua sij ni'i sij Yan'anj nej. Ni gahuin
nico doj ni ngiii guinico' Sefor. 2°Hué
daj sij ni gan'anj Bernabé xuman'
Tarso, gan'anj nano' sij Saulo. Ni ngaa
nari' sij si', ni nicaj sij si' ga'na' sij
xuman' Antioquia. 26Hué dan nj 'ngo
gue yo' guiman nungiiej sij nga ni
tsinj xuman ruhua ni'yaj Jesis man
xuman' daj. Ni hué ni tsinj man
xuman' Antioquia huin ni tsinj gaxi'i
asij sini dugu'naj Cristiano ni tsinj
xuman ruhua ni'i Jesucristo aj.

27Ni ngaa daj ni gahui go'ngo ni
tsinj a'mi si-nuguan' Yan'anj xuman'
Jerusalén gan'anj ni sij xuman'
Antioquia. 28Nj naxuman 'ngo ni
tsinj daj gu'naj sij Agabo. Ni nata'
sij nuguan' ga'ui' Espiritu Santo
rian sij sisi ga'na' 'ngo xi'na nico
daran' xuman' ngaj rian xungiii. Ni
ngaa gane rey Claudio, ni gachin
yya xi'na daj ran' gataj tsinj gu'naj
Agabo. 2°Nj gani ruhua ni tsinj nico'
Yan'anj min xuman' Antioquia
chracuij ni sij ni tsinj nico' Yan'anj
mén estado Judea. Ni chracuij ni sij
daj ga'ue ga'ui' da' go'ngo ni sij. 30Ni
hué daj gui'yaj ni sij. Ni ga'nij ni sij
ofrenda daj gan'anj nga Bernabé nga
Saulo ga'ui' nungiiej si' ra'a ni tsinj
huin achij man xuman' Jerusalén.

Jacobo, muerto; Pedro, encarcelado
1 Ni ni giii daj gaxi'i rey
Herodes chran' yun'unj sij

ni tsinj nico' Jestis. Ni ga'nin' sij sun
sisi guida'a ni tsinj nico' sij go'ngo
ni si'. 2Ni gui'yaj sij sisi dagahui' ni
sij tsinj gu'naj Jacobo jnanj Juan
nga espada. 3Ni ngaa guini'i sij sisi
garan' ruhua ni tsinj israelita sisi
dagahui' sij Jacobo, ngaa ni ga'nin'
sij sun sisi guida'a ni sij Pedro ne;j.
Hué daj gahuin ni giii man ni sij
gui'yanj xa ni sij chrachtnj nitaj si
'nij levadura. 4Ni ngaa guisij guida'a
ni sij Pedro, ngaa nj garij Herodes
ducuaga' si' rian man gan'anj xi'nin'
snado dugumi si'. Da gan'anj snado
'vaj 'ngo xi'nin' ni man'an ni si'. Ni
gani ruhua Herodes sisi guiri sij
Pedro digyén sij si' rian ni ngiii da
gachin gui'yanj pascua, ruhua sij.
SHué dan nji dugumi ni sij Pedro
nun si' ducuaga'. Sani nugiii nigan'
gachinj jni'yaj ni ngiii xuman ruhua
ni'yaj Jests rian Yan'anj xi'f Pedro.

Pedro es liberado de la carcel

6Ni ne' ni giii huin ruhua Herodes
guiri si' Pedro ne' guni'yanj rian ni
ngiii, ni ngaj Pedro atoj sij. Ni atoj
Pedro scanij huij snado. Ni anumi sf'
huij aga' cadena ngaj si'. Ni niquin'
ango ni snado rian ducuaga' dugumi
ni si'. “Hué dan nj gurugiii' 'ngo angel
ga'nij Sefor ga'na' rian ngaj Pedro. Ni
xiguin chruhua ducuaga', gui'yaj 'ngo
yan'an. Ni disiqui' &ngel xirj Pedro. Ni
jnanun ruhua sij si'. Ni gataj &ngel:

—Nachica yoo re'. —Daj gataj dngel.

Hué dan ni guinij cadena anumi
ra'a Pedro rian yo'6j. 8Ni gataj
angel:

Hechos 12

—Numi ran re' riqui re', ni nari
re' dacanj re' dacéj re' aj. —Hué daj
gataj angel.

Ni gui'yaj Pedro daj rin' gataj
angel daj. Ngaa nj gataj ruhua' yan
angel:

—Ri'yanj re' reto man'an re', ni
guinico' re' man'anj. —Daj gataj
angel gunun Pedro.

9Ngaa ni gahui Pedro guinico' sij
angel daj. Ni nun guini'i sij sisi hué
daj xanga' huin si 'yaj angel. Daj
si gani ruhua sij si digydn Yan'anj
'ngo rasun guini'i man'an sij, ruhua
sij. 19Hué dan nj gachin nungiiej
sij &ngel huij yu'uj rian niquin' ni
snado dugumi rian hue'. Ngaa ni
ngaa guisij nungiiej sij rian sajuan
huin-in' aga' hierro, ngaa ni naxi'nij
man'an-an'. Ni ne' rucu rian sajuan
daj ngaj man'an xuman' daj. Hué
dan nj gahui nungiiej sij gachéj sij
'ngo cayu. Ngaa ni ga ni'ya yan'anj
&ngel. Ni gundj urin Pedro aj. 1 Hué
dan nj gardj da'nga' ruhua Pedro. Ni
gataj sij gunun man'an sij:

—Yyaj ni ni'i xangaj sisi ga'nij
Seflor 'ngo &ngel ga'nej sij man'anj
ra'a rey Herodes nga ra'a ni tsinj
israelita. Daj si huin ruhua ni s’
gui'yaj ni si' xi'i ngaj. —Daj gataj
Pedro.

12Ni ngaa xacaj Pedro cuenta, ni
gan'anj sij ducua Maria nni Juan,
gu'naj si' Marcos nej. Ni nahuin yu'
nico ni ngiiji hue' daj achinj jni'yaj
ni sij rian Yan'anj. 13Ngaa ni guita
ra'a Pedro rian hue'. Ni gahui 'ngo
tsin' xana gu'naj Rode guini'i tn'
un sin 'na’' ita ra'a rian hue' tnj. 1Ni
ngaa ganani'i yun'unj daj si-nane
Pedro, ngaa ni nun na'ni 4n' rian
sajuan xi'{ si gahuin nia' ruhua

yun'unj daj si 'na' Pedro. Ni gundnj
un' ne' chrej chruhua gan'anj nata'
Un' sisi niquin' Pedro rian sajuan.
15Sani gataj ni sij gunun Gn"

—Si sintinj sa aj. —Gataj ni sij.

Sani 'ngo gataj yya an' sisi niquin'
yya Pedro rian hue' gunun ni sij.
Ngaa ni gataj ni sij:

—Sé Pedro huin ménj. Angel
dugumi sij huin-in'. —Daj gataj ni
sij.

16Sanj hua ita ra'a gue Pedro
rian sajuan. Ni ngaa gand'nij ni sij,
ni guini'i ni sij si'. Ngaa ni ducu
gahuin yan'anj ruhua ni sij. 17 Sani
dugunun Pedro ra'a sij sisi dinj
gane du'ua ni sij. Ngaa ni nata'
sij sisi daj gui'yaj Sefior guiri s’
ducuaga' sij. Ni gataj sij:

—Nata' ni é re' nuguan' nan
gunun jnin' Jacobo nga ango ni
tsinj xuman ruhua ni'i Yan'anj anj.

—Daj gataj Pedro.

Hué dan ni gahui sij gan'anj sij
ango yu'uj.

18Ni ngaa guixiguin, ni ducu
ganani ruhua ni snado si nun
guini'i ni sij daj gahuin nga Pedro.
19Hué dan ni ga'nin' Herodes sun
sisi ga nano' ni sij Pedro. Sani nun
nari' ni sij. Ngaa nj gachinj snan'anj
Herodes ni snado man dugumi
Pedro ni a gan'anj si'. Sani nun
guini'i ni si'. Hué dan ni ga'nin' sij
sun sisi dagahui' ni sij ni snado
mén dugumi daj. Hué daj sij ni
gahui rey Herodes estado Judea
gan'anj gane sij xuman' Cesarea.

Muerte de Herodes
20Nj ga'man ruhua Herodes ni'yaj
sij ni tsinj nne xuman' Tiro nga
xuman' Sidén. Ni uyan hua ruhua

ni tsinj man nungiiej xuman' daj
guisij ni si' rian sij. Ni ganari' ni
tsinj daj 'ngo chrej gana'mi ni sij
nga tsinj gu'naj Blasto huin si' 'ngo
tsinj nicaj yun'unj rian rey Herodes
xi'f si ga'ui' hui ni sij san'anj nahuin
ra'a si'. Ni gachinj jni'yaj ni sij sf'
sisi na'mi man'an rey nga ni sij. Daj
si nahuin ra'a ni sij si xa ni sij rian
do'6j rey daj. 2Hué dan nj gui'yaj
yya Herodes 'ngo giii ga'mi sij rian
ni tsinj daj. Ngaa ni hué giii daj
guinun Herodes atsij sa' gan'anj

sij gane sij chrun sa' chruhua
ducuasun huin palacio. Ni ga'mi

sij si-nuguan' sij rian ni tsinj daj.
22Hué dan nji gaxi'i ni sij gagudj ni
sij. Ni gataj ni sij:

—Sé si-nuguan' 'ngo tsinj huin
nuguan' a'mi tsinj nan ménj. Hué
si-nuguan' sij huin nuguan' a'mi 'ngo
yan'anj anj. —Daj gataj ni sij gagudj
ni sij xi'i rey daj.

23Hué gue hora daj ni ga'nan'
Herodes, gui'yaj 'ngo dngel ga'nij
Yan'anj ga'na'. Daj si nun guinun
yan'anj sij rian Yan'anj xi'i nuguan'
ga'mi ni tsinj da ménj. Hué dan ni xa
xildj sij, ni gahui' sij, gui'yaj xil4j aj.

24Hué dan nj giii daj, ni gaxa'ni
si-nuguan' Yan'anj gan'anj-an' nin'
gachra'. Ni gahuin nico doj ni ngiii
guinico' nuguan' daj. 2°Ni ngaa
ganahuij si-sun tsinj gu'naj Bernabé
nga Saulo, ngaa ni gahui nungiiej sij
Jerusalén nanicaj nungiiej sij xuman'
Antioquia. Ni nicaj nungiiej sij Juan
gan'anj sij. Ni gu'naj si' Marcos nej.

Bernabé y Saulo comienzan
su primer viaje misionero
1 Ni scanij ni tsinj xuman
ruhua ni'yaj Jestis xuman'

Antioquia, ni man ni tsinj a'mi
si-nuguan' Yan'anj. Ni man ni tsinj
digyan si-nuguan' Yan'anj rian ni
ngiii nej. Hué ni sij huin Bernabé
nga Simén gu'naj si' Negro nej,
Lucio 'na' Cirene nej, Manaén huin
jnénj gan'an rey Herodes huin tsinj
nicaj sun estado Galilea nej, nga
Saulo nej. 2Ni 'ngo giii daj, ni ga'mi
sa' ni sij rian Sefhor ngaa 'yaj ayuno
ni sij. Hué dan ni gataj Espiritu
Santo gunun ni sij:

—Gui'yaj nini a ni é re' Bernabé
nga Saulo. Daj si aquin sisi gui'yaj
sun nungiiej si' rianj anj. —Gataj
Espiritu Santo.

3Hué dan ni ngaa guisij gui'yaj
ayuno ni sij gachinj jni'yaj ni sij
rian Yan'anj, ngaa ni guta' ni sij ra'a
ni sij rian nungiiej si'. Ngaa ni ga'nij
ni sij gan'anj nungiiej si'.

Los apéstoles predican en Chipre
4Ni ga'nij Espiritu Santo gan'anj
nungiiej sij. Ngaa ni guisij nungiiej
sij xuman' Seleucia. Ni xuman' daj

gahui nungiiej sij 'ngo rio achéj
rian nnee. Ni guisij nungiiej sij

'ngo yu'uj gu'naj Chipre. °Ni ngaa
guisij nungiiej sij xuman' Salamina,
ni gaxi'i nungiiej sij ga'mi sij
si-nuguan' Yan'anj rian ni ngiii
nahuin yu' chruhua si-nuhui ni tsinj
israelita. Ni huaj tsinj gu'naj Juan
nga nungiiej sij huin si' 'ngo tsinj
chracuij nungiiej sij. 5Ni gachin
nin' ni sij da hua nun gue isla daj
huin-in' 'ngo yo0'6j nun dani nnee
yan'anj. Ni guisij ni sij da' xuman'
Pafos rian nari' ni sij 'ngo tsinj
chrun huin si' 'ngo tsinj israelita
gu'naj si' Barjests. Ni a'mi yya si’'
sisi a'mi si' si-nuguan' Yan'anj.

"Ni nicaj dugiii' tsinj chrun daj

nga gobernado gu'naj si' Sergio
Paulo huin si' 'ngo tsinj sica' a'mi.
Ni gaquinj gobernado daj ga'na'
Bernabé nga Saulo si huin ruhua sij
gunun sij si-nuguan' Yan'anj xanga'.
8Sani na'uej ruhua tsinj chrun

daj si guxuman ruhua gobernado
guini'i si' si-nuguan' Yan'anj ménj.
Ni nuguan' Elimas huin ruhuaj gata
'ngo tsinj chrun.

9Hué dan ni ga'na' nucuaj
Espiritu Santo rian Saulo gu'naj si'
Pablo nej. Ni guini'yaj sa' Pablo rian
Elimas. 19Nj gataj sij:

—Tsinj digya' yun'unj nin' ruhua
huin so'. Tsinj quij huin so' nej.
Da'nij sichre huin so' nej. Tsinj
unun' nga daran' ni si sa' huin so'
nej. Ni na'uej ruhud so' si gache
nica ni ngiii chruhua si chrej Sefior
manj. 1 Yyaj ni gui'yaj Sefior 'ngo
castigo so'. Ni gahuin duri so'. Ni
hua go'ngo giii, ni si ga'ue guini'i
so' giii manj. —Daj gataj Pablo
gunun si'.

Ni 'ngo hora gahuin rumi' rian
Elimas. Ni ga'na' nano' sij 'ngo tsinj
guida'a ra'a sij gan'anj sij si gahuin
duri sij.

12Ni ngaa guini'i gobernado si
gahuin, ni guxuman ruhua sij ni'i
sij Sefior. Ni gahuin yan'anj ruhua
sij guini'i sij nuguan' digy4n Sefior
rian sij.

Pablo y Bernabé en
Antioquia de Pisidia
13Ni gahui ni dugiii' Pablo gatuj
anin' sij chruhua 'ngo rio chéj rian
nnee gan'anj anin' sij 'ngo xuman'
gu'naj Perge. Ni ngaj xuman' daj
estado Panfilia. Sani dundj Juan

nungiiej sij, ni nanicaj si' xuman'
Jerusalén. *Hué dan ni gahui
nungiiej sij xuman' Perge guisij sij
xuman' Antioquia ngaj-4' estado
Pisidia. Ni gat(ij nungiiej sij
chruhua si-nuhui ni tsinj israelita
giii nardnj ruhua ni si'. Ni gan'anj
gane nungiiej sij. 1°Ni ngaa guisij
gaya ni sij si-ley Moisés nga si-libro
garun ni tsinj ga'mi si-nuguan'
Yan'anj asij hua né, hué dan ni gataj
snan'anj ni tsinj a'nin' man chruhua
nuhui daj gunun nungiiej sij:

—Jnénj né, sisi hua 'ngo nuguan'
nicaj nungiiej é re' gui'yaj sisi nari'
ruhua ni ngiii nahuin yu' nan, ngaa
ni ga'mi nungiiej é re' gunun ni
sij. —Daj gataj ni tsinj daj gunun
nungiiej sij.

16Hué dan ni naxuman Pablo, ni
dugunun si' ra'a si' sisi dinj gahuin
du'ua ni sij. Ni gataj si":

—Gunun sa' daran' a ni é re'
si ga'mi huin a ni é re' ni tsinj
israelita nga ni tsinj hua cuidado
rian Yan'anj. 1" Huin né' ni tsinj
israelita nico' né' Yan'anj xanga'.
Ni ganacui Yan'anj ni xi' asij nd.
Ni guixi'nanj nico ni sij, gui'yaj
Yan'anj ngaa guimdn ni sij ne'
Egipto. Hué daj sij, ni guiri Yan'anj
nga si-fuerza sij ni tsinj daj Egipto.
Daj si sé yo'6j Egipto huin do'éj ni
sij manj. 18Sani nun dagahuin sa' ni
sij rian Yan'anj ngaa gachéj ni sij
quij qui'yanj naco. Sanj 'ngo si hujj
xia yo' ga'nin' ruhua Yan'anj nga si
gui'yaj ni sij quij qui'yanj daj. 1°Ni
dagahui' Yan'anj ichij xi'nin' ni tsinj
guimdn yu'uj gu'naj Canaan sisi
riqui sij yo'6j daj nahuin ra'a ni xi'.
20Da' sij ni 'ngo si gan'anj ciento téj
yahuij xia chi' yo' guinicaj sun ni

gliesi rian ni tsinj israelita, gui'yaj
Yan'anj. Ni hué daj gahuin da' giii
gane tsinj gu'naj Samuel huin si'
tsinj ga'mi si-nuguan' Yan'anj.

21’Hué dan ni gachinj ni xi' 'ngo
rey guinicaj sun rian ni sij. Ni
garun sun Yan'anj tsinj gu'naj Saul.
Ni hujj xia yo' gahuin si' 'ngo rey.
Ni huin si' da'nij tsinj gu'naj Cis.
Ni nico' si' xi'nin' Benjamin. 22Hué
daj sij ni ga'nej Yan'anj sun nicaj
Sadl. Ni garun sun sij David gahuin
si' rey. Ni gataj sa' Yan'anj xi'f si":
“Nari'ij David da'nij Isai. Ni hua nia'
ruhudj nga sij. Ni gui'yaj sij daran'
si garan' ruhuaj.” Daj gataj Yan'anj
xi'f David.

23’Nj hua gataj yya Yan'anj sisi
ga'nga 'ngo da'ni si'ni David. Ni hua
yya ga'nga sij, gui'yaj Yan'anj. Ni
ga'nij Yan'anj si ga'na' nacaj si' ni
ngiij israelita. Ni gu'naj si' Jests.
24Ni ngaa achin ga'na' Jess, ni
ga'mi tsinj gu'naj Juan si-nuguan'
Yan'anj rian daran' ni ngiii israelita.
Ni gataj si' sisi ganani ruhua ni ngiii
daj xi'f si-gaquin' ni sij. Ni gata'
nnee ni sij, gataj si'. 2°Ni ngaa huaj
gahuin nichrun' ganahuij Juan nga
si-sun sij, ni gataj sij: “Sé man'anj
huin si ani ruhua ni é re' manj. Ne'
ructj, ni ga'na' ango tsinj. Ni na'aj
rianj guirij nnij correa 'nij dacénj
sij xi'f si nin' ruhua huin achij sij.
Daj si huin achij nin' ruhua sij.” Daj
gataj Juan gunun ni ngiii.

26°Jnanj né', huin a ni é re' da'ni
si'ni xi' Abraham. Ni man ni tsinj
ga cuidado rian Yan'anj scanij ni é
re' nej. Ni ga'nij Yan'anj nuguan' sa'
nan 'na' rian né'. Ni nuguan' nan
ataj daj nacaj Yan'anj né'. 27 Daj
si ni tsinj man xuman' Jerusalén

nga ni tsinj a'nin' rian ni sij, ni nun
nani'i ni sij Jestis manj. Ni nunun
ni sij si-nuguan' ni tsinj ga'mi si-
nuguan' Yan'anj asij na. Ni daran'
giii narénj ruhua né', nj aya ni sij
nuguan' daj chruhua si-nuhui ni sij.
Ngaa ni ngaa gataj ni sij sisi hua
nian gahui' Jesis, ngaa ni guisij
gahuin yya daj ran' hua gataj
ni tsinj ga'mi si-nuguan' Yan'anj,
gui'yaj ni sij. 28Ni ngaa nitaj si xi'i
huin si gahui' Jests, ni gachinj
jni'yaj ni sij rian Pilato sisi gahui'
si', gui'yaj Pilato. 2°Ni ngaa guisij
gui'yaj ni sij daran' si gataj ni tsinj
ga'mi si-nuguan' Yan'anj xi'{ Jests,
ngaa nji dinij ni sij si' rian rugutsi.
Ni gan'anj gachin' ni sij si' riqui 'ngo
huej. 39Sani gané'nij Jests scanij
ni niman, gui'yaj Yan'anj. 3Ni ga'i
glii narugiii' Jests rian ni tsinj
guinicaj dugiii' nga sij ngaa gan'anj
sij estado Galilea guisij sij xuman'
Jerusalén. Yyaj ni hué ni tsinj daj
huin ni tsinj a'mi xi'{ Jesis rian ni
ngiii.

32’Ni nata' ni Ginj nuguan' sa'
gunun a ni é re' sisi hua gahuin
yya daj ran' gataj yya Yan'anj rian
ni x{' huin ni tsinj guimén asij na.
33Ni hué daj hua gui'yaj Yan'anj
rian da'nij ni si' huin mun'an'. Ni
guisij gahuin yya nuguan' daj ngaa
gand'nij Jesus, gui'yaj Yan'anj. Ni
hué daj hua nica rian libro Salmo
hujj nej. Ni ataj-4" “Hué re' huin
da'ni. Yyaj ni gahuin chréj re'
man'anj.” Daj ataj Salmo daj. 34Ni
hua gui'yaj Yan'anj sisi gana'nij
Jests. Ni si guchru nnee ctj sij
ga manj. Ni xi'f daj hua ga'mi
Yan'anj nuguan' nan: “Riquij ridn
re' nuguan' sa' gataj yyaj rian David

xi'f re'. Ni hua xanga' nuguan' daj
nej.” Gataj ruhua' yan Yan'anj
rian Jesus. 3°Ni hué daj gataj rian
ango Salmo nej: “Si dundj re' sisi
guchru nnee cdj tsinj hua sa' nin'
ridn re'.” Daj gataj David xi'{ Jesus
rian Salmo daj gunun Yan'anj.
36Ni gui'yaj David si garan' ruhua
Yan'anj xi'f ni dugiii' sij ngaa hua
ni'na' sij chruhua xungiii. Ngaa ni
gahui' sij. Ni gachin' ni sij si' rian
ngaj ni xi si'. Ni guchru nnee cgj si'".
87Sani tsinj gana'nij, gui'yaj Yan'anj,
ni nun guchru nnee cj si' manj.

38°Jnanj ne', xacaj & re' cuenta sisi
yyaj, ni nata' ni Gnj nuguan' rian
an re' sisi xi'i si gui'yaj Jests, ni
ga'ue guinicaj Yan'anj 'ngo niman
nico rian si-gaquin' né'. 3¥Ni nun
ga'ue gui'yaj yya si-ley Moisés xi'i
si-gaquin' né'. Sanj xi'{ Jests, ni
ga'ue gui'yaj yya Yan'anj nga daran'
si-gaquin' go'ngo tsinj xuman ruhua
ni'i man'an si'. “°Hué dan nj ga
cuidado ni é re' sisi si gahuin nga
4 re' daj ran' gataj ni tsinj ga'mi
si-nuguan' Yan'anj asij na. Ni gataj
ni sij:

41 Ni'yaj 4 re' huin in re' ni tsinj

a'mi quij xi'{ Yan'anj.

Gan'anj ruhua ni é re'.

Ni 'ngo ga ni'ya niganj ni é re'
nej.

Daj si ni giii nne a ni é re', ni
gui'ya 'ngo rasun nico.

Ni sisi hua 'ngo tsinj nata' daj
gui'ya, sani si guxuman
ruhua ni é re' si-nuguan' si'.

Daj gataj Yan'anj rian ni tsinj gane
asij nd. —Daj gataj Pablo gunun ni
tsinj nahuin yu' nuhui daj.

42Ni ngaa gahui nungiiej sij
si-nuhui ni tsinj israelita, ngaa

ni gachinj ni tsinj 'na' anéj chrej
sisi hué daj ga'mi ruhua' ydn ni
sij xi'f nuguan' daj ango tunj giii
ngaa naranj ruhua ni sij. “3Ni ngaa
ganahuij nahuin yu' ni sij chruhua
nuhui, ngaa ni guinico' nico ni
tsinj israelita Pablo nga Bernabé.
Ni hué daj guinico' ango ni tsinj
huaj guxuman ruhua ni'i si-chrej ni
tsinj israelita nej. Ni ga'ui' nungiiej
sij chrej rian ni si' sisi 'ngo gahuin
nica ruhua ni si' nga si-chrej
Yan'anj xi'f sinduj gui'yaj Yan'anj
rian ni sij.
44Ngaa nji ango tunj giii huin
gilii nardnj ruhua ni sij, ni nahuin
yu' ruhua' yan ni sij. Ni huaj guisij
daran' ni ngiii mén xuman' daj
ga'na' gunun si-nuguan' Yan'anj.
45Sani ngaa guini'i ni tsinj israelita
sisi nahuin yu' nico ni ngiii, ngaa ni
gahuin xicoj ruhua ni sij. Hué dan
ni gaxi'i gunun' ni sij nga si-nuguan'
Pablo. Ni ga'mi quij ni sij nej. “6Sani
nun guxu'ui' Pablo nga Bernabé
ni'yaj nungiiej sij ni tsinj israelita. Ni
gataj nungiiej sij:
—Hua si-chrej Ginj ga'mi sini anj
si-nuguan' Yan'anj rian ni é re'
huin in re' ni tsinj israelita. Sani
na'ue nada'a ni é re' nuguan' daj.
Ni na'uej ruhua ni é re' gane niganj
ni é re' nga Yan'anj nej. Ngaa ni
gan'anj Ginj rian ni ngiii 'na' anéj
chrej. 4"Ni hué daj ga'nin' Sefior
sun rian ni anj. Ni gataj sij:
Gui'ya sisi gahuin re' 'ngo
yan'an guixiguin rian ni ngiii
'na' anéj chre;j.
Ngaa ni ganacaj Yan'anj ni ngiii
mén da' xi'{ xungiii, gui'vj re".
Daj gataj Sefior gunun Gnj. —Gataj
Pablo nga Bernabé.

48Nj ngaa gunun ni ngiii 'na' anéj
chrej nuguan' gataj Pablo, ngaa ni
gahuin nia' ruhua ni sij. Ni ga'mi
sa' ni sij xi'{ si-nuguan' Sefior nej.
Ni daran' ni ngiii hua nacui Yan'anj
sisi gane niganj ni sij nga Yan'anj,
ni guxuman ruhua ni sij ngaa
gunun ni sij si-nuguan' Yan'anj anj.
49Ngaa nj gaxa'ni si-nuguan' Sefior
nin' gachra' rian ngaj ni xuman'
daj. 509Sanj garij ni tsinj israelita
'ngo nuguan' yya riqui ni ngiii xana
huin achij hua cuidado rian Yan'anj,
ni riqui ni tsinj huin achij man
chruhua xuman' daj. Ni gaxi'i ni
si' chran' yun'unj ni si' Pablo nga
Bernabé. Ni guiri ni si' x&nj ni si'
nungiiej sij. ' Hué dan ni nagunan'
nungiiej sij yo'dj yaj dacéj nungiiej
sij. Hué-é' huin 'ngo da'nga' digyan
nungiiej sij rian ni si' sisi da'ui ni
si' gaquin' xi'f si nun gunun ni sf'
si-nuguan' Yan'anj. Ngaa ni gan'anj
nungiiej sij xuman' Iconio. 52Sani
nin' ruhua gahuin nia' ruhua ni
tsinj xuman ruhua ni'i Jestis mén
xuman' Antioquia. Ni ga'na' nucuaj
Espiritu Santo rian ni sij nej.

Pablo y Bernabé en Iconio

1 Hué dan nj gattij nuguan'an
Pablo nga Bernabé chruhua

si-nuhui ni tsinj israelita xuman'
Iconio. Ni ga'mi sa' nungiiej sij
si-nuguan' Yan'anj rian ni tsinj daj.
Xi'f daj ni guxuman ruhua nico ni
tsinj israelita nga ni tsinj griego
ni'yaj ni sij Jests. 2Sanij ni tsinj
israelita na'uej ruhua gunun si-
nuguan' Jests, ni garij ni si' nuguan'
nne riqui ni tsinj 'na' anéj chrej sisi
gani quij ruhua ni tsinj 'na' anéj
chrej daj ni'yaj ni si' ni tsinj xuman

ruhua ni'i Jests. 3Xi' daj ni gundj
Pablo nga Bernabé nico giii xuman'
daj. Ni nun guxu'ui' nungiiej sij
ga'mi sij si-nuguan' Yan'anj rian ni
ngiii. Ni gui'yaj nungiiej sij si sa' nin'
ruhua ni'yaj ni ngiii. Ni hué ducudnj
daj huin digyan Yan'anj si chracuij
Yan'anj nungiiej sij ga'mi nungtiej sij
xi'f sinduj 'yaj Yan'anj rian ni ngiii.
4Sani ni ngiii man xuman' daj,
ni man nachej ni sij. Ni da'aj ni sij
nico' ni tsinj israelita. Ni ango da'aj
ni sij nico' ni tsinj apéstol, ni tsinj
ga'mi si-nuguan' Jesucristo. >Hué
dan ni 'ngo daga'mi dugiii' ni tsinj
israelita nga ni tsinj 'na' anéj chrej
nga ni tsinj huin achij rian ni sij
sisi gui'yaj quij ni sij rian Pablo nga
Bernabé. Ni ga'ui' ni sij yej nungiiej
si', ruhua ni sij. ®Sani ngaa gunun
Pablo nga Bernabé nuguan' daj, ni
gunanj nungiiej sij gan'anj sij xuman'
Listra nga xuman' Derbe. Ni nungiiej
xuman' daj ngaj estado Licaonia. Ni
ganicaj nungiiej sij ni xuman' ngaj
nichrun' nga nungiiej xuman' daj.
"Ni ga'mi nungiiej sij si-nuguan’
Yan'anj huin nuguan' sa' rian ni ngiii.

Pablo es apedreado en Listra

8Ni xuman' Listra nne 'ngo tsinj
yacuan si na'ue gache sij si asij
ga'nga sij hua sij daj. Ni nitaj aman
gachéj sij. °Ni gunun tsinj daj si
ga'mi Pablo. Hué dan nj guini'yaj
sa' Pablo rian sij. Ni guini'i si' sisi
ga'ue guxuman ruhua sij ganahuin
sa' sij, ruhua si'. 1°Ngaa nj ga'mi
nucuaj Pablo gataj sij gunun tsinj
yacuan daj:

—Naxuman re', ni guiniquin' nica
re' aj. —Daj gataj Pablo gunun tsinj
daj.

Hechos 14

Hué dan ni naxuman sij giiéj sij. Ni
gachéj sij. ' Ni ngaa guini'i ni ngiii
si gui'yaj Pablo, ngaa ni gagu4j ni
sij si-snan'anj man'an ni sij huin-in'
nuguan' Licaonia. Ni gataj ni sij:

—Gurugti' ni yan'anj 'na' xata'
rian né'. Ni nahuin ni sij daj ran'
hua mun'an'. —Daj gataj ni sij rian
xi'f Pablo nga Bernabé.

12Ni dugu'naj ni sij Bernabé
yan'anj Jupiter. Ni dugu'naj ni sij
Pablo yan'anj Mercurio xi'f si hué
si' huin tsinj ga'mi doj aj. 3Ni nne
si-nuhui dan'anj ni sij Japiter du'ua
xuman' xanj ni sij. Ni nne 'ngo
chrej rian yan'anj daj. Ni nicaj si'
ni sicuj nga yaj gui'yaj ninin' si'. Ni
ga'na' si' rian atj ni ngiii xuman'
daj. Ni huin ruhua chrej daj nga ni
ngiii dagahui' ni sij sicuj rian Pablo
nga Bernabé. Daj si gani ruhua ni
sij sisi yan'anj huin nungiiej si'.

14Sanj ngaa xacaj cuenta Bernabé
nga Pablo si gui'yaj ni sij, ngaa
ni gutsi' nungiiej sij si-gan' sij. Ni
gunanj nungiiej sij gatyj sij scanij ni
ngiii gagudj sij. 1°Ni gataj nungiiej
sij:

—Jnénj né', un sin huin ni 'yaj 4
re' nan Gnj. Hué tsinj huin nungiiej
Unj nga & re'. Ni 'na' Ginj nata' anj
si-nuguan' Yan'anj rian 4n re' sisi
duna 4 re' ni rasun nitaj si ni'yanj
nan. Ni guinico' a ni é re' Yan'anj
hua nj'na' si hué sij gui'yaj xata' nga
y0'6j nej, nnee yan'anj nej, daran'
ni rasun mén nej. ®Ni daran' ni
yo' gachin, ni ga'nin' ruhua Yan'anj
sisi gache daran' ni ngiii si-chrej
man'an ni sij. *’Sani rian xi'{ si sa'
gui'yaj Yan'anj, ni digyén sij un sin
huin man'an sij. Daj si hué Yan'anj
huin si a'nij guman 'na' aman' daj

Hechos 14, 15

da xira' daran' rasun sa' ri' né' xa
né'. Ni huin nia' ruhua né', 'yaj
Yan'anj nej. —Daj gataj nungiiej sij
gunun ni si'.

18Sanj hua gue huin ruhua ni sf'
dagahui' ni si' sicuj rian nungiiej sij.
Sani ga'nin' ruhua ni si', gui'yaj ni
nuguan' ga'mi nungtiej sij.

19Ngaa ni guisij go'ngo ni tsinj
israelita 'na' xuman' Antioquia
nga xuman' Iconio nej. Ni garij ni
si' nuguan' yya riqui ni ngiii man
nahuin yu' daj. Xi'{ daj ni ga'ui' ni
sij yej Pablo. Hué dan nj ganucuaj
ni sij si' guiri ni sij x4nj ni sij. Ni
gani ruhua ni sij sisi hua gahui' si'.
20Sani ngaa ganicaj ni ngiii xuman
ruhua ni'i Jesis xi'nij Pablo, ni
nachica sij gattj ruhua' yan sij
chruhua x4nj ni sij. Ni ango giii
ni gahui nungiiej sij Bernabé guisij
nungiiej sij xuman' Derbe.

2INj ga'mi nungiiej sij si-nuguan’
Yan'anj xuman' Derbe. Ni gahuin
nico ni ngiii guxuman ruhua
ni'i Jests xuman' daj. Hué dan ni
nanicaj nungiiej sij xuman' Listra
nga xuman' Iconio nej, xuman'
Antioquia nej. 22Ni hué ni xuman'
daj, ni gahuin nucuaj niman ni
ngiii nico' Jests, gui'yaj Pablo
nga Bernabé. Ni gui'yaj fuerza
nungiiej sij sisi ga gue guxuman
ruhua ni sij ni'i ni sij man'an Jests.
Ni gataj nungiiej sij sisi hua nian
guiran' nico sayun, da ni ga'ue
gatu né' rian nicaj sun Yan'an;.
Gataj nungiiej sij gunun ni ngiii
nico' Yan'anj da aj. 23Ni narij sun
nungiiej sij ni tsinj gahuin achij
go'ngo yu'yj rian nahuin yu' ni
ngiii xuman ruhua ni'yaj Jests. Ni
gui'yaj nungiiej sij ayuno gachinj

jni'yaj ni sij rian Sefior sisi dugumi
Sefior ni si'. Daj si hua guxuman
ruhua ni si' ni'yaj ni si' sij.

El regreso a Antioquia de Siria

24Ngaa nji gachin nungiiej sij
estado Pisidia. Ni guisij nungiiej
sij da' estado Panfilia. 2°Ni ga'mi
nungiiej sij si-nuguan' Yan'anj rian
ni ngiii man xuman' Perge. Ngaa ni
gan'anj nungiiej sij xuman' Atalia.
26Nj hué xuman' daj, ni gahui
nungiiej sij chruhua rio achéj rian
nnee guinan' nungiiej sij xuman'
Antioquia. Ni hué xuman' daj huin
rian gachinj jni'yaj asij sini ni
tsinj xuman ruhua ni'i Jesucristo
sisi gui'yaj Yan'anj sinduj nga sun
gui'yaj Pablo nga Bernabé. Ni yyaj
guisij gui'yaj nungiiej sij sun daj.
27Ni ngaa guisij nungiiej sij xuman'
Antioquia, ni nahuin yu' ni ngiii
xuman ruhua ni'i Jesucristo, gui'yaj
nungiiej sij. Ni nata' nungiiej sij
daran' si gui'yaj sa' Yan'anj nga
nungiiej sij. Ni nata' nungiiej sij daj
riqui Yan'anj sisi guxuman ruhua
ni ngiii 'na' anéj chrej guini'i ni sij
man'an Jesucristo. 28Ni gunéj Pablo
nga Bernabé nico ni giii nga ni
tsinj guxuman ruhua ni'i Jesucristo
xuman' daj.

El concilio en Jerusalén

1 Ni ngaa daj ni ga'na' go'ngo
ni tsinj 'na' estado Judea

guisij ni sij xuman' Antioquia. Ni
gaxi'i ni sij digyan ni sij ni tsinj
nico' Jesucristo sisi hua nian guta'
da'nga' nnee cgj ni si' daj ran'
a'nin' si-ley Moisés sun. Ni sisi nun
gui'yaj ni si' daj, ni si ga'ue nacaj
Yan'anj ni si', gataj ni sij. 2Hué

dan ni gunun' Pablo nga Bernabé
nga ni tsinj digyén nuguan' daj.
Ngaa nji narij sun ni tsinj xuman
ruhua ni'yaj Jesucristo mén xuman'
Antioquia Pablo nga Bernabé nga
ango ni jnénj ni si' sisi gan'anj anin'
sij xuman' Jerusalén gui'yaj yya
daran' ni sij nuguan' daj rian ni
tsinj apdstol nga rian ni tsinj huin
achij man da nej.

8Ngaa ni ga'nij ni tsinj nico'
Jesucristo man xuman' Antioquia
gan'anj Pablo nga Bernabé xuman'
Jerusalén. Ni gachin nungiiej sij
dani estado Fenicia nga estado
Samaria nej. Ni nata' nungiiej sij sisi
hua dunij ni ngiii 'na' anéj chrej si-
chrej ni sij. Ni nanico' ni sij man'an
Yan'anj xanga'. Ni ngaa gunun
ni tsinj nico' Jesucristo nuguan'
daj, ngaa ni gahuin nia' ruhua
daran' ni sij. #Ni ngaa guisij Pablo
nga Bernabé xuman' Jerusalén, ni
guinicaj dugiii' nungiiej sij nga ni
tsinj xuman ruhua ni'yaj Jests nga
ni tsinj apéstol nej, ni tsinj huin
achij nej. Ni ga'mi sa' ni tsinj daj
nga nungiiej sij. Ni nata' nungiiej
sij daran' si gui'yaj Yan'anj nga
nungiiej sij.

5Ni man go'ngo ni tsinj fariseo
xuman ruhua ni'i Jests. Ni
naxuman ni si', ni gataj ni si":

—Hua nian si guta' da'nga' nnee
cyj ni tsinj 'na' anéj chrej daj.
Ni hua nian si ga'nin' né' sun sisi
dagahuin ni si' si-ley Moisés nej. —
Daj gataj ni sij.

6Ngaa ni nahuin yu' ni tsinj
ap6stol nga ni tsinj huin achij nej,
sisi guini'i ni sij daj hua nuguan'
daj. “Ni ngaa guisij ga'mi ga'mi ni
sij, ni naxuman Pedro gataj si':

Hechos 15

—Jnénj né', hua ni'i a ni é re'
sisi asij n4 dgj ganacui Yan'anj
ylinj scanij né' sisi gan'anj ga'mi
nuguan' sa' rian ni ngiii 'na' anéj
chrej. Ngaa ni guxuman ruhua ni
sij guini'i ni sij Jesucristo. 8Ni ni'i
Yan'anj niman daran' né'. Ni daj
ran' ga'ui' Yan'anj Espiritu Santo
ga'na' rian né', ni hué daj ga'ui'
sij Espiritu Santo ga'na' rian ni
ngiii 'na' anéj chrej. Hué ducudnj
daj digyan Yan'anj sisi ganada'a
sij ni ngiii da nej. °Rian Yan'anj
nitaj si hua nini ni ngiii daj nga né".
Uyan huin daran' né' rian Yan'anj.
Ni gahuin sa' niman ni ngiii daj,
gui'yaj Yan'anj xi'f si guxuman
ruhua ni sij ni'i ni sij Jesucristo daj
ran' gui'yaj sij nga né'.

10°Yyaj ni un sin huin ni huin
ruhua ni é re' xacaj 4 re' da'nga' rian
Yan'anj tnj. Daj si huin ruhua 4 re'
sisi dagahuin ni tsinj 'na' anéj chrej
rian si-ducuanj Moisés huin 'ngo
nuguan' hua ya'i. Ni na'ue dagahuin
sa' né' nga ni xi né' nuguan' hua ya'i
daj. Ni sé si-ducuanj Moisés gui'yaj
sisi nacaj Yan'anj né' ménj. Sani
nacaj Yan'anj né' xi'f sinduj gui'yaj
Jesucristo nga né' nga ni ngiii 'na’
anéj chrej. —Daj gataj Pedro gunun
ni tsinj israelita daj.

12Hué dan nj dinj gahuin du'ua
daran' ni sij. Ni gunun ni sij si
ga'mi nungiiej tsinj gu'naj Bernabé
nga Pablo daj rin' digyan Yan'anj
da'nga' xi'i nungiiej sij rian ni ngiii
'na' anéj chrej. Ni ga'mi ni sij xi'f si
sa' gui'yaj Yan'anj nej. 13Ni ngaa
guisij ga'mi Bernabé nga Pablo,
ngaa nj gataj tsinj gu'naj Jacobo:

—Jnénj né', gunun sa' & re' si-
nuguan'anj. *Hua nata' jnan'

Simén daj gui'yaj sini Yan'anj
sinduyj rian ni ngiii 'na' anéj chre;.
Ni ganacui Yan'anj 'ngo ni ngiii 'na'
anéj chrej sisi guinicaj dugiii' ni si'
nga man'an sij. 1°Hué nuguan' nan
'ngo uyan hua nga si garun ni tsinj
ga'mi si-nuguan' Yan'anj asij nd. Ni
gataj ni si' rian si-nuguan' Yan'an;:
16 Ni ngaa guisij ni nanicaj ruhua'
yunj.
Ni nagui'yaj sa' ruhua' yiinj hue'
gane rian gane xi' David.
Ni ganahuin sa' hue' re'e daj,
gui'ya.
17 Ni hué daj guj'ya sisi nano' ango
ni ngiii man'anj huinj Sefior.
Ni hué daj gui'yaj daran' ni ngiii
'na' anéj chrej nico' man'an,j.
18 Ni asij n4 hua gata sisi gui'ya ni
nuguan' nan.
Daj gataj si-nuguan' Yan'anj garun
ni sij asij né.
19’Hué dan ni giiendaj ni si chran'
yun'unj né' ni tsinj 'na' anéj chrej
huin ni tsinj nanicaj ruhua guinico'
man'an Yan'anj xanga', ruhudj
aj. 20Maan si gui'yaj né' 'ngo yanj
ga'nij né' huaj rian ni tsinj daj gataj
né' sisi si xa ni sij nia a'ui' ni ngiii
rian ni yan'anj gui'yaj ra'a ni ngiii.
Ni si gui'yaj ni sij gaquin' nga ango
yun'unj xana ménj. Ni si xa ni sij
nnee xucu dugudj ni sij x4 xd' manj.
Ni si xa ni sij tun ménj. Hué daj
gataj né' rian ni tsinj da aj. 21Daj si
asij né ni man ni tsinj nata' si-ley
Moisés chruhua si-nuhui ni tsinj
israelita. Ni aya ni sij nuguan' daj
go'ngo ni xuman' ni giii naranj
ruhua ni sij. —Daj gataj Jacobo
gunun ni tsinj nahuin yu' daj.
22Hué dan nj uyan gani ruhua ni
tsinj ap6stol nga ni tsinj huin achij

nga daran' ni tsinj nico' Yan'anj sisi
ganacui ni sij doj ni tsinj scanij ni
sij gan'anj ni si' xuman' Antioquia.
Ni guinicaj dugiii' ni si' nga Pablo
nga Bernabé gan'anj ni si'. Ngaa

ni garij sun ni sij Judas gu'naj

si' Barsabds nej, nga Silas huin
nungiiej si' tsinj huin achij scanij ni
sij. 22Ni ga'nij ni sij 'ngo yanj carta
nga ni tsinj gan'anj daj. Ni gataj
yanj daj:

“Nan huin 'ngo yanj 'yaj ni anj
huin ni Gnj ni tsinj a'mi si-nuguan'
Yan'anj nga ni tsinj huin achij
nej, ni tsinj xuman ruhua ni'yaj
Jesucristo. Ni a'nij ni Ginj 'ngo
nuguan' sa' huaj rian ni é re' huin
in re' ni jnnj ni Gnj. Ni huin in re'
ni tsinj 'na' anéj chrej nne ni é re'
xuman' Antioquia nga estado Siria
nej, estado Cilicia nej. Guruhua
Yan'anj ataj ni Gnj rian an re'. 24Nji
gunun ni inj sisi guisij go'ngo ni
tsinj scanij ni Ginj rian man 4n re'.
Sani nun ga'nij ni nj gan'anj ni sij
ménj. Ni gunun ni Gnj sisi chran'
yun'unj ni sij ni é re' nga si-nuguan'
ni sij. Ni nun ri' ruhua & re' si
gui'yaj 4 re' nga nuguan' daj. Daj
si ataj ni sij sisi guta' 4 re' da'nga'
nnee clj a ni é re'. Ni dagahuin a
ni é re' si-ley Moisés nej. 2°Hué xi'i
daj ni uyan hua ruhua daran' ni dnj
nacui ni inj go'ngo ni tsinj scanij
ni anj guchi' nuguan'an ni sij nga
Bernabé nga Pablo huin nungiiej si'
tsinj 'i ruhua né'. 26Ni nun guxu'ui'
nungiiej tsinj daj gahui' nungiiej sij
xi'f Jesucristo rian hua yai. 2"Hué
dan ni a'nij ni Gnj tsinj gu'naj
Judas nga tsinj gu'naj Silas guchi'
nungiiej si' rian man 4n re'. Ni nata'
snan'anj nungiiej si' un sin huin

ruhua nuguan' 'na' rian yanj carta
nan gataj-a'.

28’Hua sa' huaj rian Espiritu
Santo nga ni Unj sisi si guta' ni
Unj nico sun xirdj a ni é re' ménj.
Maan si dagahuin a ni é re' doj ni
nuguan' nan anj. 2°Ngaa nj si xa
4 re' nnee xucu ga'ui' ni sij rian ni
yan'anj gui'yaj ra'a ni sij manj. Ni
si xa ni € re' tun nej manj. Ni si xa
ni é re' nnee xucu dugudj ni sij xa
x0' manj. Ni si gui'yaj 4 re' gaquin'
nga ango yun'unj xana manj. Ni sisi
dagahuin a ni é re' ni nuguan' nan,
ni dugu'naj 'yaj a ni é re'. Hué dan
ni ga sa' rian ni é re', ruhua ni 4nj.”
Daj garun ni sij rian yanj daj.

80Hué dan ni ga'nij ni sij gan'anj
anin' si' xuman' Antioquia. Ni ngaa
guisij nahuin yu' ni tsinj xuman
ruhua ni'i Jesucristo, gui'yaj anin'
si', nj ga'ui' anin' si' yanj carta daj
ra'a ni tsinj man xuman' daj. 3'Nj
ngaa gaya ni sij yanj daj, ni nahuin
nia' ruhua ni sij, gui'yaj yanj daj.
32Ni nungiiej tsinj gu'naj Judas
nga Silas huin nungiiej si' tsinj a'mi
si-nuguan' Yan'anj. Ni xi'{ si nin'
ruhua ga'mi nungiiej sij si-nuguan'
Yan'anj gunun ni si', ngaa ni nari'
ruhua daran' ni si', gui'yaj nungiiej
sij. Ni gahuin nica ruhua niman ni
si' nga si-nuguan' Yan'anj, gui'yaj
nungiiej sij nej. 33Ni ngaa gachin
ga'i giii, ngaa ni gataj ni jnanj tsinj
man xuman' Antioquia gunun anin'
si' sisi dinj nanicaj anin' si' nan' si'
rian man ni tsinj apéstol huin ni
tsinj ga'nij ga'na' anin' si'. 34Sani
garan' ruhua Silas guna si' gane si'
xuman' Antioquia. 3°Ni gun4j Pablo
nga Bernabé xuman' Antioquia.
Ni digy4n nungiiej sij si-nuguan'

Hechos 15, 16

Yan'anj rian ni ngiii man yu'uj daj.
Ni nata' nico ango ni tsinj nuguan'
sa' nga nungiiej sij nej.

Pablo se separa de Bernabé y

comienza su segundo viaje misionero

36Ni hua 'ngo ni giii gachin, ni
gataj Pablo gunun Bernabé:

—Gun' gan'anj nj'yé' sisi hua
sa' man ni tsinj xuman ruhua ni'i
Jesucristo huin ni tsinj man daran'
ni xuman' rian nata' né' si-nuguan’
Sefior. —Daj gataj Pablo.

37Ni huin ruhua Bernabé guinicaj
si' Juan gan'anj si' nga nungiiej
sij. Ni gu'naj si' Marcos nej. 38Sani
nun ga'uej Pablo sisi gan'anj Juan
Marcos nga nungiiej sij xi'{ si hua
dunjj si' nungiiej sij estado Panfilia.
Ni nun gan'anj gui'yaj sun si' nga si-
sun Yan'anj. 3°Ngaa ni gunun' Pablo
nga Bernabé. Hué dan ni guere'ej
dugiii' nungiiej sij. Ni nicaj Bernabé
Marcos gatdj nungiiej sij chruhua rig
chéj rian nnee gan'anj nungiiej sij
estado Chipre. 4°Ni ganacui Pablo
man'an Silas gan'anj si' nga sij. Ni
gachinj jni'yaj ni tsinj nahuin yu'
daj rian Yan'anj sisi gui'yaj Yan'anj
sinduj rian Pablo nga Silas chruhua
chrej gan'anj nungiiej sij. ' Hué
dan ni gan'anj nungiiej sij gachin
sij estado Siria nga estado Cilicia. Ni
nari' ruhua ni ngiij xuman ruhua
ni'yaj Jesucristo mén nungiiej
estado daj, gui'yaj nungiiej sij.

Timoteo acompaifa a Pablo y a Silas
1 Ngaa ni guisij Pablo nga
Silas xuman' Derbe nga
xuman' Listra. Ni xuman' Listra nne
'ngo tsinj xuman ruhua ni'i Yan'anj
gu'naj si' Timoteo. Ni huin si' da'nij

'ngo yun'unj xana israelita xuman
ruhua ni'i Jesucristo. Ni chrej si'
huin 'ngo tsinj griego. 2Ni a'mi sa'
ni tsinj xuman ruhua ni'i Jesucristo
man xuman' Listra nga xuman'
Iconio xi'{ Timoteo. 3Ni huin ruhua
Pablo sisi guinicaj dugiii' Timoteo
nga sij gan'anj sij. Ngaa nj guta'
Pablo da'nga' nnee ctij Timoteo daj
ran' gui'yaj ni tsinj israelita. Daj si
nitaj si ruhua sij sisi ga'mi ni tsinj
israelita man rian gan'anj sij si hua
ni'i daran' ni sij sisi chrej Timoteo
huin tsinj griego. *Ni daran' rian
ni xuman' gachin nungiiej sij, ni
nata' nungiiej sij nuguan' ga'nij ni
tsinj apéstol nga ni tsinj huin achij
mén xuman' Jerusalén rian ni tsinj
xuman ruhua ni'i Jesucristo huin ni
sij ni tsinj 'na' anéj chrej. Ni gataj
snan'anj nungiiej sij sisi dagahuin
ni si' nuguan' daj. *Ngaa ni gahuin
nica ruhua ni ngiii xuman ruhua
ni'i Jesucristo, gui'yaj nungiiej sij. Ni
da' go'ngo giii, ni huaj gahuin nico
ni ngiij daj.

La visién del varén macedonio

6Ni nun ga'uej ruhua Espiritu
Santo sisi ga'mi nungtiej sij si-
nuguan' Yan'anj estado Asia. Hué
dan nj gachin nungiiej sij estado
Frigia nga estado Galacia. "Ngaa
ni guisij nungiiej sij estado Misia.
Ni gani ruhua nungiiej sij gan'anj
sij estado Bitinia. Sani nun ga'uej
Espiritu Santo gatu nungiiej sij
estado da manj. 8Ngaa ni gachin
nungiiej sij estado Misia. Ni nanij
nungiiej sij xuman' Troas. °Hué dan
ni ne' ni, ni guini'i Pablo 'ngo rasun
gui'yaj Yan'anj. Ni guini'i sij 'ngo
tsinj 'na' estado Macedonia niquin'

si' achinj jni'yaj si' rian Pablo. Ni
gataj si": “Gachin ga'na' re' estado
Macedonia, nj chracuij re' ni Gnj.”
Daj gataj tsinj daj.

10Nij ngaa guisij guini'i Pablo si
digyéan Yan'anj rian sij, ni gui'yaj
xugiii anin' inj gan'anj Gnj estado
Macedonia. Ni gahuin yya ruhua
Unj sisi gaquinj Yan'anj gan'anj Gnj
ga'mi Gnj si-nuguan' Yan'anj rian ni
ngiii man estado daj.

Encarcelados en Filipos

11Hué dan ni xuman' Troas gatj
anin' Gnj chruhua rip gan'anj nica
Gnj guisij Gnj 'ngo yu'uj gu'naj
Samotracia. Ni ango giii ni guisij
unj xuman' Neépolis. 22Hué dan ni
gan'anj anin' Ginj guisij tnj xuman'
Filipos huin-in' 'ngo xuman' nico'
Roma. Ni huin achij-i' daj nga ango
ni xuman' man nichrun' chruhua
estado Macedonia. Ni guiméan ni
unj go'ngo giii xuman' daj. 1¥Ngaa
ni gilii nardnj ruhua ni ngiii israelita,
ni gahui anin' Gnj rian atdj ni ngiii
xuman' daj. Ni gan'anj inj du'ua
'ngo xinéj nnee. Daj si hué yu'uj
daj nahuin yu' ni ngiii israelita
gachinj jni'yaj ni sij rian Yan'an;.
Ni gan'anj guiman inj ga'mi anj
nga ni ngiii xana man nahuin yu'
daj. 1*Ni gunun 'ngo yun'unj xana
gu'naj Lidia. Ni hué 4n' 'na' xuman'
Tiatira. Ni huin Gn' 'ngo yun'unj
du'uej atsij sa' rian rumi' mare. Ni
nico' in' Yan'anj xanga'. Ni chracuij
Sefior sisi gunun sa' tin' si-nuguan'
Pablo. 1°Nj gata' nnee ni ducua un".
Ngaa guisij ni gachinj jni'yaj tn'
rian anin' Gnj gataj in":

—Sisi ani ruhua anin' é re' sisi
xuman yya ruhudj ni'inj Sefior,

ngaa ni ga'na' 4 re' guiman 4an re'
ducu3j. —Hué daj gataj Gn' gunun
anj.
Ni gui'yaj fuerza 4n' sisi guna tnj.
16Ni 'ngo yun ngaa huaj ni Gnj
rian achinj jni'yaj ni ngiii, ngaa ni
nari' dugiii' ni inj nga 'ngo yun'unj
xana hua lij. Ni ni'i 4n' daj guiran'
ni ngiii ni giii ga'na' ne' chrej rian.
Daj si nun nane xji'i niman dn'".
Ni gui'yaj sun tGn' rian ni xuru'ue.
Ni gui'yaj gana nico ni xuru'ue-
é' san'anj 'yaj tin' nga si-sun 4n'.
17Ngaa nj ganico' yun'unj xana hua
lij daj anin' tinj nga Pablo nej. Ni
gagudj in'. Ni gataj in":

—Anin' tsinj nan huin 'yaj sun
rian Yan'anj achij nne xata'. Ni nata'
anin' sij xi'{ si-nuguan' Yan'anj sisi
daj ga'ue ganacaj Yan'anj ni é re'. —
Gataj Gn' gunun ni ngiii.

18Hué daj gui'yaj Gn' ga'i giii. Ni
nun ga'uej ruhua Pablo sisi hué
daj gui'yaj yun'unj xana hua lij daj
ya'yoj. Ngaa ni nanicaj sij gataj sij
gunun nane xi'i nun niman dn' daj:

—A'ni sun ridn re' nga si-xugiii
Jests sisi gahui re' niman Gn' daj. —
Daj gataj Pablo gunun nane xi'i daj.

Ni 'ngo hora gahui nane xj'i
niman 4n' daj.

19Sanj ngaa guini'i ni xuru'ue
sisi nitaj si huaj gui'yaj gana ni sij
san'anj nga yun'unj xana daj, ngaa
ni guida'a ni sij Pablo nga Silas
nicaj ni sij gan'anj ni sij rian ni tsinj
nicaj sun mén ni si' yu'ue nico. 2°Ni
digyén ni si' nungiiej sij rian ni
gliesi. Ni gataj ni si":

—Hué nungtiej tsinj nan huin tsinj
israelita. Ni chran' yun'unj nungiiej
sij x4nj né'. 21 Ni si ga'ue guida'a né'
gui'yaj né' daj rtn' digyén nungiiej

sij rian né'. Daj si huin né' tsinj
Romano. —Hué daj gataj ni sij.

22Hué dan ni chran' ni ngiii man
xuman' daj Pablo nga Silas. Ngaa ni
ga'nin' ni giiesi sun sisi guiri ni sij
si-gan' nungiiej si'. Ni gari ni sij rutsi
xirdj nungiiej si'. 23Ni ngaa guisij
garij nin' ruhua ni sij rutsi nungiiej
si', ngaa nj garij ni sij ducuaga'. Ni
ga'nin' ni sij sun rian tsinj dugumi
rian ducuaga' sisi dugumi sa' si'.
24Ni ngaa gunun sun si', ni garij si'
da' daqui ducuaga' nungiiej sij. Ni
garij si' dacdj nungiiej sij ruguecha’
téj yu'uj.

25Nj yan' sa' ni achinj jni'yaj
Pablo nga Silas rian Yan'anj. Ni ardj
nungiiej sij chra' rian Yan'anj nej.
Ni nanun chraquij ango ni tsinj
man ducuaga' chra' daj. 26Hué dan
ni 'ngo hora ga'na' 'ngo ytn nucuaj.
Ni nagunénj xi'f ducuaga'. Ni hué
'ngo hora daj naxi'nij daran' ni rian
hue'. Ni ganachi cadena anumi daran'
ni tsinj man chruhua ducuaga' daj.
2THué dan ni gananun ruhua tsinj
dugumi rian ducuaga'. Ni ngaa guini'i
sij sisi hua ni'nij ni rian ducuaga',
ngaa nji guiri sij si-espada sij. Ni
dagahui' sij man'an sij, ruhua sij. Daj
si gani ruhua sij sisi hua gunénj ni
tsinj man ducuaga', ruhua sij. 28 Sani
gagudj Pablo. Ni gataj si' gunun sij:

—Si gui'yaj xi'i so' man'an so' si
man che' ni Ginj nan anj. —Daj gataj
Pablo gunun sij.

29Ngaa nj gachinj tsinj dugumi
ducuaga' 'ngo yan'an. Ni gundnj sij
gat(j sij chruhua ducuaga'. Ni dri'i
sij ganiquin' r4j dacoj sij rian Pablo
nga Silas. 3°Hué dan ni guiri sij
ne' chrej xe' nungiiej si'. Ni nachinj
snan'anj sij nungiiej si'. Ni gataj sij:

—Daj gui'ya, ni ganacaj Yan'anj
yiinj inj. —Daj gataj tsinj daj.

31Ngaa ni gataj nungiiej sij:

—Guxuman ruhua re' ni'i re'
Sefior Jesucristo, ni ga'ue ganacaj
Yan'anj so' nga ni ducué so' nej. —
Daj gataj nungtiej sij.

32Hué dan ni ga'mi nungiiej sij
si-nuguan' Sefior rian ni ducua tsinj
daj. 33Ni hué gue hora huin yan'
daj, ni gui'yaj gono'o tsinj dugumi
ducuaga' daj rian guiran' xi'i xirgj
nungiiej si'. Ngaa sij ni gata' nnee
ni ducua sij. 3#Hué dan nj nicaj
sij nungiiej si' gan'anj sij ducua sij.
Ni gani sij mesa rian nungiiej si'.
Ni ga'ui' sij xa nungiiej si'. Ni nin'
ruhua gahuin nia' ruhua ni ducua
sij xi'{ si guxuman ruhua ni sij ni'i
ni sij Yan'anj.

35Ni ngaa guixiguin ango giii, ni
ga'nij ni giiesi ni policia rian tsinj
dugumi ducuaga' gunun sun si'
nachi si' Pablo nga Silas.

36Hué dan ni nata' si' si-nuguan’
ni policia rian Pablo. Ni gataj si":

—Ga'nin' ni giiesi sun rianj sisi
ganachij nungiiej é re'. Yyaj ni ga'ue
gan'anj din'inj nungtiej é re' aj. —
Daj gataj si'.

37Sanj gataj Pablo gunun ni
policia daj:

—Achin gataj ni giiesi sisi da'ui
nungiiej inj gaquin'. Sani hua
sini garij ni sij rutsi xir4j anj rian
daran' ni ngiii. Ni hué daj gui'yaj
ni sij nunj si tsinj romano huin tnj.
Ni garij ni sij ducuaga' Gnj. Ni yyaj
ni huin ruhua ni sij nachi hui ni
sij Gnj ni'. Si ga'ue manj. Gataj &
re' si ga'na' ni man'an ni sij guiri
sij nungiiej tinj. —Daj gataj Pablo
gunun ni policia.

38Hué dan ni gan'anj ganata' ni
policia si-nuguan' Pablo rian ni
gliesi. Ni guxu'ui' ni sij ngaa gunun
ni sij sisi tsinj romano huin nungiiej
si'. 39Hué dan nj ga'na' ni giiesi
daj rian Pablo nga Silas. Ni gataj
snan'anj ni sij sisi guinicaj nungiiej
si' 'ngo niman nico xi'f ni sij. Ngaa
ni guiri ni sij nungiiej si' chruhua
ducuaga'. Ni gachinj jni'yaj ni sij
sisi gahui nungiiej si' xuman' daj.
40Ngaa nj ngaa gahui nungiiej
sij ducuaga', ni gan'anj nungiiej
sij ducud yun'unj gu'naj Lidia. Ni
ganacaj dugiii' nungiiej sij nga ni
ngiii nico' Jesucristo. Ni nahuin nia'
ruhua ni si', gui'yaj nungiiej sij. Hué
dan nj gahui nungiiej sij xuman' daj
gan'anj sij.

El alboroto en Tesalénica

1 Ni gan'anj nungiiej sij
xuman' Anfipolis nga

xuman' Apolonia nej. Ngaa ni guisij
nungiiej sij xuman' Tesalénica rian
nne 'ngo si-nuhui ni tsinj israelita.
2Nj gattj Pablo chruhua nuhui
daj si hué daj gu'yun sij gui'yaj sij
da go'ngo giii nardnj ruhua ni si'.
Ni chra hua'nij semana, ni gachéj
ga'mi ni tsinj man nuhui daj nga
Pablo. 3Ni digyén Pablo si-nuguan'
Yan'anj rian ni sij sisi hua nian
guiran' Cristo sayun gahui' si'. Ngaa
sij ni gana'nij si' scanij ni niman. Ni
gataj Pablo:

—Hué gue Jests daj tsinj xi'i a'mi
man'anj rian 4n re' hué si' huin
Cristo. —Daj gataj Pablo gunun ni
sij.

4Ni guxuman ruhua doj ni tsinj
israelita ni'i ni sij Jesucristo. Ni
guinicaj dugiii' ni sij nga Pablo nga

Silas. Ni hué daj guxuman ruhua
nico ni tsinj griego huin ni tsinj
nico' Yan'anj xanga' nga ni ngiii
xana huin rian ne;j.

5Sanj gahuin xicoj ruhua ango ni
tsinj israelita huin ni si' tsinj nun
guxuman ruhua ni'i Jesucristo. Ni
nahuin yu' ni si' go'ngo ni tsinj quij
hua achéj yun yu'ue daj. Ni nahuin
yu' ni tsinj quij hua daj 'ngo xi'nin'
xxi ni nglii. Hué dan ni ducu ga'mi
ni ngiii daj. Ni gan'anj nano' ni
sij ducud tsinj gu'naj Jas6n Pablo
nga Silas sisi guiri ni sij ga'ui' ni
sij ra'a ni ngiii nahuin yu' man daj.
6Sani rian nun nari' ni sij nungiiej
si', ngaa ni ganucuaj ni sij tsinj
gu'naj Jas6n nga ango ni tsinj nico'
Jesucristo gan'anj ni sij rian ni tsinj
nicaj sun xuman' daj. Ni gagudj ni
sij. Ni gataj ni sij:

—Hué ni tsinj nan huin si chran'
yun'unj ni ngiii man da' hua gue
chruhua xungiii nan. Ni yyaj ni 'na'
ni sij x4nj né' nej. ’Ni ga'ui' Jas6n
ducud si' gane nungiiej sij. Ni nun
dagahuin ni tsinj daj si-ley rey
César. Daj si ataj ni sij sisi hua ango
rey huin si' Jestis. —Daj gataj ni
tsinj israelita gunun ni tsinj nicaj
sun.

8Ni ngaa gunun ni ngiii nga ni
tsinj nicaj sun nuguan' daj, ni
ducu gan'anj ruhua ni sij. °Sani
ga'ui' Jasén nga ango ni tsinj nico'
Jesucristo san'anj huin fianza rian
ni tsinj nicaj sun. Hué dan ni na'nij
ra'a ni si' ni sij, ni gan'anj ni sij.

Pablo y Silas en Berea
10Hué dan nj guisij ne' ni, ni
'ngo ga'nij ni tsinj nico' Jesucristo
gan'anj yoo Pablo nga Silas xuman'

Berea. Ni ngaa guisij nungiiej sij,
ni gatqj sij chruhua si-nuhui ni
tsinj israelita. ' Ni sa' doj ni tsinj
israelita man xuman' Berea daj nga
ni tsinj man xuman' Tesalénica. Daj
si gahuin nia' ruhua ni sij nada'a
ni sij si-nuguan' Yan'anj. Ni ya'yoj
digui'yun ni sij nuguan' garun ni
tsinj ga'mi si-nuguan' Yan'anj asij
né. Daj si ruhua ni sij guini'i ni sij
sisi hué gue ran' a'mi Pablo a'mi
nuguan' daj. 12Hué daj ni guxuman
ruhua nico ni tsinj ni'i ni sij
Jesucristo. Ni guxuman ruhua nico
ni tsinj griego nej, nga ni ngiii xana
griega huin rian nej.

13Sani ngaa gunun ni tsinj
israelita man xuman' Tesalonica
sisi nata' Pablo si-nuguan' Yan'anj
rian ni ngiii man xuman' Berea,
ngaa ni gan'anj ni sij xuman' daj.
Ni daga'mi ni sij ni ngiii sisi nitaj si
hua sa' si 'yaj Pablo. Ngaa ni nahuin
yu' nico ni ngiii, gui'yaj ni sij. Ni
ga'mi nin' ruhua ni si' xi'{ Pablo.
14Sani 'ngo ga'nij ni tsinj nico'
Jesucristo gan'anj Pablo da' du'ua
nnee yan'anj. Ni gunéj nungiiej tsinj
gu'naj Silas nga Timoteo xuman'
Berea. 1°Ni ni tsinj nicaj dugiii' nga
Pablo, ni nicaj ni sij si' gan'anj ni sij
da' xuman' Atenas. Ni ga'nij Pablo
nuguan' ga'na' nga ni tsinj daj sisi
ga'na' yog Silas nga Timoteo rian
nne sij. Ngaa ni nan' ni tsinj daj
xanj ni sij huin xuman' Berea.

Pablo en Atenas
16Hué dan ni ngaa ano'oj Pablo
ga'na' Silas nga Timoteo xuman'
Atenas, ni ganani ruhua sij guini'i
sij sisi man nin' ruhua yan'anj
gui'yaj ra'a ni sij. 1'Xi'i daj ni

gachej ga'mi Pablo nga ni tsinj
israelita man chruhua si-nuhui ni
si', ni nga ango ni ngiii hua xacaj
si-ducuanj ni si'. Ni hué gue daj
ga'mi sij nga ni tsinj mén yu'ue nej.
18Ni man ni tsinj chrun ga'i rian ni
rasun xuman' Atenas daj. Ni da'aj
ni sij digui'yun nuguan' tsinj gu'naj
Epicuro. Ni ango da'aj ni sij gu'naj
estoico. Ni man ni sij unun' ni sij
nga Pablo. Ni gataj go'ngo ni sij:

—Ni un sin huin a'mi tsinj nan, ni
a'mi nin' ruhua sij Gnj. —Daj gataj
ni sij gunun ni dugiii' ni sij.

Ni gataj ango ni sij:

—Run' hua sisi a'mi sij xi'{ ni
yan'anj gurugiii' naca nénj. —Hué
daj gataj ni sij si a'mi sa' Pablo xi'{
Jests rian ni sij.

Ni a'mi sij sisi gand'nij Jests,
gui'yaj Yan'anj.

19Hué dan ni nicaj ni sij Pablo
gan'anj ni sij 'ngo dacan gu'naj
Aereépago. Ni nachinj snan'anj ni
sij Pablo. Ni gataj ni sij:

—Ga'ue gunun ni Gnj nuguan'
naca nicéj re' digyan re' rian ni ngiii
ni'. 29Daj si a'mi re' ango nuguan'
'na' anéj chrej. Xi'i daj, ni huin
ruhua ni Gnj guini'i ni 4nj un sin
huin ruhuaj gata nuguan' daj. —Daj
gataj ni sij gunun Pablo.

21(Ni hué daran' ni tsinj nne
xuman' Atenas nga ni tsinj 'na' anéj
chrej man yu'uj daj nej. Ni ninanj ni
nuguan' huin ruhua ni sij nata' naca
ni sij. Ni ninanj ni nuguan' naca
huin ruhua ni sij gunun ni sij nej.)

22Hué dan ni ganiquin' Pablo
scanij ni tsinj man dacan gu'naj
Aereépago daj. Ni gataj sij:

—Gunun ni soj tsinj man xuman'
Atenas nan si ga'mi. Hua ni'inj sisi

man nin' ruhua yan'anj nun yan'anj
ni é re' aj. 22Daj si ngaa gachinj
x4nj a ni é re', ni guini'inj ni yu'yj
rian man ni yan'anj nico' a ni é re'.
Ni guini'inj niquin' 'ngo nna yej. Ni
garun ni é re' letra rian nna daj. Ni
letra daj ataj: “yan'anj nun ni'i ne"”,
ataj letra nun rian nna daj. Hué dan
ni yan'anj nun yan'anj ni é re' daj,
yan'anj nun ni'i ni é re', sanj huej
huin si a'mi rian ni é re'.

24’Ni hué Yan'anj xanga' gui'yaj
xungiii nga daran' ni rasun man nej.
Ni huej huin Sefior a'nin' xata' nga
rian xungiii man nica' nan nej. Ni
nitaj si nne Yan'anj chruhua nuhui
'yaj ni ngiii manj. 2°Ni nitaj si ni'yanj
sij go'ngo si gui'yaj ni ngiii rian sij
maénj. Daj si hué man'an sij 'yaj si
hua ni'na' daran' né'. Ni 'yaj Yan'anj
sisi nardnj si-nane né' nej. Ni riqui
sij daran' rasun sa' rian né' nej. 26Ni
xi'f urin tsinj gui'yaj Yan'anj daran'
ni ngiii. Ni hué tun daj gui'yaj sij da
go'ngo xi'nin' ni ngiii sisi guiman
ni sij nin' gachra' chruhua xungiii.
Ni digyéan sini Yan'anj sisi undaj
yo' ga'ue guiman go'ngo xi'nin' ni
ngiii. Ni digy4n Yan'anj ni a huin
'ngo yu'uj ga'ue gane go'ngo xi'nin'
nej. 27Nj hué daj gui'yaj Yan'anj sisi
nano' né' man'an sij. Ni si ruhuaj ni
nari' niman né' man'an Yan'anj. Sani
sé si gan' nne man'an Yan'anj nga
ga'ngo né' manj. 28Daj si 'yaj Yan'anj
si hua nj'no'. Ni hué sij 'yaj daj ga'ue
guisiqui' né' nej. Ni 'yaj Yan'anj
daj ga'ue guiman né' nej. Ni hué
daj gataj 'ngo tsinj huin poeta nne
si' scanij ni é re'. Ni gataj si': “Huin
né' da'nij Yan'anj.” Hué daj gataj
'ngo dugiii' ni é re' aj. 29Ngaa nj sisi
huin né' da'nij Yan'anj xanga', ni si

gani ruhua né' sisi daj rtn' hua oro
nga plata nej, yej nej, ni hué daj hua
man'an Yan'anj xanga' manj. Daj si
'vaj ni sij dan'anj ni sij daj ran' aran'
ruhua ni sij.

80°Nj asij sini ngaa nun guini'i
ni ngiii man'an Yan'anj xanga',
ni ga'nin' ruhua Yan'anj ni'i si' si
gui'yaj ni sij. Sani yyaj ni a'nin'
Yan'anj sun rian daran' ni ngiii man
nin' gachra' chruhua xungiii sisi
ganani ruhua ni sij xi'f si-gaquin' ni
sij. Ni guinico' ni sij man'an Yan'anj
xanga'. 31Daj si hua gani Yan'anj
'ngo giii ngaa nagui'yaj nica yya sij
chruhua xungiij nan. Ni hua nacui
Yan'anj 'ngo tsinj nagui'yaj nica
yya daj. Ni xi'f si gand'nij si' scanij
ni niman, gui'yaj Yan'anj, ni ga'ue
guxuman ruhua daran' né' nji'yaj né'
man'an sij. —Daj gataj Pablo gunun
ni tsinj man xuman' Atenas.

32Ni ngaa gunun ni sij xi'{ si
gana'nij ni niman, ngaa nj ga'mi
ducu da'aj ni sij. Sanj gataj ango ni
sij:

—Gunun ruhua' yan ni anj xi'{ si
atéj re' nan. —Hué daj gataj ni sij
gunun Pablo.

33Ngaa nj gahui Pablo dani ni
sij. 34Sani hua go'ngo ni sij guinicaj
dugiii' ni sij nga Pablo. Daj si
guxuman ruhua ni sij ni'yaj ni sij
Jesucristo. Ni hua 'ngo tsinj daj gu'naj
si' Dionisio. Ni huin si' 'ngo tsinj nicaj
dugiii' nga ni tsinj nahuin yu' yu'yj
gu'naj Are6pago. Ni guxuman ruhua
'ngo yun'unj xana gu'naj Damaris nej,
nga ango ni sij nej.

Pablo en Corinto
1 Hué daj sij ni gahui Pablo
xuman' Atenas gan'anj sij

Hechos 17, 18

xuman' Corinto. 2Ni hué xuman'
daj ni nari' dugiii' sij nga 'ngo tsinj
israelita gu'naj si' Aquila. Ni 'na’
si' estado Ponto. T4 doj giii gahui
nungiiej nica si' Priscila estado
Italia guisij nungiiej si' xuman'
Corinto. Daj si hua ga'nin' rey
Claudio sun sisi gahui ni ngiii
israelita xuman' Roma. Ni gan'anj
ni'yaj Pablo rian nne nungiiej nica
tsinj daj. 3Ni xi'f si uyan hua sun
gui'yaj Pablo nga si-sun nungiiej
nica si', ngaa ni gundj Pablo nga
nungiiej si' gui'yaj sun nuguan'an
ni sij. Daj si 'yaj ni sij hue' atsij.
4Ni daran' giii naranj ruhua ni ngiii
israelita, nj huan'anj Pablo si-nuhui
ni si'. Ni gachej ga'mi sij nga ni sf'
nga ni tsinj griego nej. Ni 'ueé ga'mi
sij sisi guxuman ruhua ni si' ni'yaj
ni si' Jesucristo.

5Ni ngaa guxuman nungiiej tsinj
gu'naj Silas nga Timoteo gahui
nungiiej si' estado Macedonia, ngaa
ni ya'yoj 'ngo ga'mi 'ueé Pablo nata'
sij si-nuguan' Yan'anj rian ni ngiii
israelita. Ni gataj sij sisi Jests huin
Cristo. 8Sani nun ga'uej ni tsinj daj
nga si-nuguan' Pablo. Ni ga'mi quij
ni sij rian si'. Hué dan ni nagunan'
Pablo yo'éj nun rian si-gan' sij. Ni
hué daj digyan sij 'ngo da'nga' sisi
gan'anj sij xi'f si na'uej ni si' nga si-
nuguan' sij. Ni gataj sij:

—Gan'anj ni'ya ni é re' gahuin ni
é re' castigo. Man'an &n re' da'ui
gaquin'. Sé rian man'anj huin ga
manj. Asij ne' rian nan gan'an rian
ni ngiii 'na' anéj chrej. —Daj gataj
Pablo gunun ni sij.

"Hué dan nj gahui Pablo chruhua
nuhui daj gan'anj sij ducud 'ngo
tsinj gu'naj Justo huin si' 'ngo

tsinj nico' Yan'anj xanga'. Ni nne
nichrun' si' xi'nij si-nuhui ni tsinj
israelita.

8Ni guxuman ruhua daran' ni
ducua 'ngo tsinj gu'naj Crispo ni'i ni
sij Sefior. Ni huin si' tsinj huin achij
chruhua si-nuhui ni tsinj israelita. Ni
guxuman ruhua nico ango ni ngiii
man xuman' Corinto ngaa gunun ni
sij si-nuguan' Yan'anj. Ni gata' nnee
ni sij nej.

9Ni 'ngo nj, ni digydn Sefior 'ngo
rasun guini'i Pablo. Nj xi'{ rasun daj
gataj Sefior gunun Pablo:

—Si guxu'ui' so' manj. Ni 'ngo
ga'mi so' si-nuguan' man'anj rian ni
ngiii. Ni si ganiquin' du'ud so' ga'mi
so' méanj. 1°Daj si huaj man'anj nga
so'. Ni nitaj 'ngo ni tsinj gui'yaj quij
nga so' manj. Daj si man nico ni
ngiii guinico' man'anj xuman' nan.
—Daj gataj Sefior gunun Pablo.

11 Ngaa nj gunéj Pablo 'ngo yo'
danej digyéan sij si-nuguan' Yan'anj
rian ni ngiii man xuman' Corinto
daj.

12Sanj ni giii gahuin tsinj gu'naj
Galién gobernado estado Acaya,
ni nahuin yu' ni tsinj israelita. Ni
uyan huin ruhua ni sij gui'yaj ni
sij letu nga Pablo. Ni guida'a ni sij
si' nicaj ni sij gan'anj si' ducuasun
rian nne gobernado. 13Nj gataj ni sij
gunun gobernado:

—Hué tsinj nan huin tsinj achéj
digyén rian ni ngiii daj gui'yaj
né' guinico' né' Yan'anj. Sani si
digyéan sij, ni ununj nga ley. —Hué
daj gataj ni tsinj unun' nga Pablo
gunun gobernado.

14Ni ngaa ruhua gaxi'i Pablo
ga'mi sij, ngaa ni gataj Galién rian
ni tsinj israelita daj:

—Sisi hua 'ngo gaquin' xxi gui'yaj
quij tsinj nan ga'mi gaquin' a ni é
re' xi' sij, ngaa ni ga'ue nagui'yaj
yyaj si-gaquin' a ni é re'. 15Sani sisi
unun' ni dugiii' a ni é re' xi'{ ni
nuguan' nga xi'f si-xugiii 'ngo tsinj
daj nej, xi'f si-ley a ni é re' nej, ngaa
ni nagui'yaj yya ni man'an 4n re'
si-gaquin' a ni é re' si nun aran'
ruhu3j digui du'uaj nga ni nuguan'
da ménj. —Daj gataj gobernado
gunun ni sij.

16Nj rani gobernado ne' chrej
xe' ni sij. 1”Ngaa ni guida'a ni tsinj
griego tsinj gu'naj Séstenes huin
si' tsinj a'nin' chruhua si-nuhui ni
tsinj israelita. Ngaa ni ga'ui' ni sij
man'an Séstenes rian nne ni tsinj
nicaj sun. Sani nitaj si nani ruhua
Galién nga si gui'yaj ni sij.

18Nj gundj Pablo ga'i giii xuman'
Corinto. Hué daj sij, ni gataj Pablo
sisi gan'anj sij. Ngaa ni gattj
nuguan'an sij nga yun'unj gu'naj
Priscila nga tsinj gu'naj Aquila
'ngo rio achéj rian nnee huaj ni sij
estado Siria. Ni xuman' Cencrea, ni
gaca can chra sij xi'{ si hua gui'yaj
yya sij 'ngo nuguan' rian Yan'an,j.
19Ni ngaa guisij ni sij xuman' Efeso,
ni dundj Pablo Priscila nga Aquila
xuman' daj. Ni gatij man'an sij
si-nuhui ni tsinj israelita. Ni ga'mi
gachej sij nga ni tsinj israelita
nahuin yu' nuhui daj. 2°Ni gachinj
jni'yaj ni si' rian sij sisi guna sij ga'i
giii. Sani nun ga'uej Pablo manj.
21Sanj gataj sij gunun ni si':

—Hua nian si gan'an 'ngo gui'yanj
gui'yaj ni sij xuman' Jerusalén. Sanj
sisi Yan'anj riqui, ni nanicaj yunj
ga'na' ni'ya rian man ni é re'. —
Gataj Pablo gunun ni si'.

Pablo regresa a Antioquia y

comienza su tercer viaje misionero

22Ni ngaa guisij sij xuman'
Cesarea, ni gan'anj ni'yaj sij sisi hua
sa' nne ni ngiii xuman ruhua ni'yaj
Jesucristo mén xuman' daj. Ngaa ni
gan'anj sij xuman' Antioquia. 23Nj
ngaa gachin 'ngo ni giii, ni gahui
ruhua' yin sij gan'anj sij da go'ngo
xuman' ngaj estado Galacia nga
estado Frigia nej. Ni gahuin njca
niman ni ngiii xuman ruhua ni'yaj
Jesucristo, gui'yaj sij.

Apolos predica en Efeso

24Ni ngaa daj ni guisij 'ngo tsinj
israelita gu'naj si' Apolos xuman'
Efeso. Ni huin si' 'ngo tsinj 'na’
xuman' Alejandria. Ni chrun sa' sij
nata' sij si-nuguan' Yan'anj. Ni ni'i
sa' sij si garun ni tsinj ga'mi si-
nuguan' Yan'anj asij hua né. 25Ni
hua chrun sa' sij si-chrej Sefior
nej. Ni ga'mi sa' sij digyan 'ueé sij
xi'f Sefior rian ni ngiij. Sanj gata'
nnee sij urin si-chrej Juan. 26Ni
gaxi'i Apolos ga'mi ran sij chruhua
si-nuhui ni tsinj israelita. Sani
ngaa gunun Priscila nga Aquila
si ga'mi sij, ni nicaj nini nungiiej
nica si' gan'anj si' man'an Apolos.
Ni digyan nica yya nungiiej nica si'
si-chrej Yan'anj rian Apolos.

27Ni gahuin ruhua Apolos gachin
sij gan'anj sij estado Acaya. Ni xi'{
daj chracuij ni tsinj nico' Yan'anj
man'an sij garun ni si' 'ngo yanj
carta gan'anj-an' rian ni tsinj nico'
Yan'anj man da' manj sisi nacaj sa'
ni si' man'an Apolos. Ni ngaa guisj
sij estado Acaya, ni chracuij sa' sij
ni tsinj xuman ruhua ni'i Jesucristo.

Hechos 18, 19

Daj si hua gui'yaj Yan'anj sinduyj
rian ni sij guxuman ruhua ni sij.
28Ni gui'yaj gana yya si-nuguan'
Apolos rian si-nuguan' ni tsinj
israelita ngaa gunun' ni si' nga sij
xi'f Jestis. Daj si digyan 'ueé sij

si garun ni tsinj ga'mi si-nuguan'
Yan'anj asij né xi'f Jests. Ni digyan
Apolos rian ni ngiij sisi hué Jests
huin Cristo.

Pablo en Efeso
1 Hué dan ni ngaa nne gue
tsinj gu'naj Apolos xuman'

Corinto, nj gachin Pablo riqui ni
quij xacan. Ni guisij sij xuman'
Efeso rian nari' sij go'ngo ni tsinj
nico' Yan'anj xanga'. 2Ni nachinj

snan'anj sij ni tsinj daj. Ni gataj sij:

—Ngaa guxuman ruhua 4 re', ni
ga'na' Espiritu Santo rian &n re' ni".
—Daj gataj Pablo.

Ngaa nj gataj ni sij:

—Ni nga urin xico' nun gunun Gnj
si hua Espiritu Santo ménj. —Daj
gataj ni sij gunun Pablo.

3Ngaa nji nachinj snan'anj Pablo
ni sij. Ni gataj sij:

—Ni un tsinj xi'i gata' nnee ani é
re' inj. —Daj gataj Pablo.

Ngaa ni:
Hué gata' nnee tnj daj rin' gataj
tsinj gu'naj Juan. —Gataj ni sij.
4Ngaa nj gataj Pablo:

—Duguata' nnee Juan ni tsinj hua
ganani ruhua xi'f si-gaquin' ni sij.
Sanj gataj man'an Juan gunun ni
sij sisi guxuman ruhua ni sij ni'i ni
sij 'ngo tsinj ga'na' ne' rucu man'an
sij huin si' Jesucristo. —Daj gataj
Pablo gunun ni sij.

5Ni ngaa gunun ni sij nuguan' daj

ngaa ni gata' nnee ni sij nga si-

xugiii Sefior Jests. ®Ni guta' Pablo
ra'a si' chra ni sij. Ni gatdj Espiritu
Santo chruhua niman ni sij. Ni
ga'mi ni sij 'ngo snan'anj naca. Ni
nata' ni sij nuguan' 'na' rian Yan'anj
gunun ni ngiii. “Ni guisij 'ngo si
xuhuij ran' ni sij huin.

8Ngaa nji gan'anj Pablo hua'nij
yahuj si-nuhui ni tsinj israelita nne
xuman' daj. Ni nitaj si xu'ui' sij
ga'mi sij. Ni ga'mi 'ueé sij nga ni
tsinj daj gataj sij sisi nicaj Yan'anj
sun rian né'. °Sanj hua so'o da'aj
ni sij nun guxuman ruhua ni sij ni'i
ni sij Jesds. Ni ga'mi quij ni sij rian
ni ngiij xi'f si-chrej Yan'anj. Ngaa ni
guxun Pablo man'an si' scanij ni sij.
Ni nicaj si' ni tsinj xuman ruhua ni'i
Yan'anj gan'anj si' 'ngo si-escuela
'ngo tsinj gu'naj Tiranno. Ni ya'yoj
ga'mi Pablo si-nuguan' Yan'anj
rian ni tsinj nahuin chre' chruhua
escuela daj. 1°Ni hué daj gui'yaj
sij guisij huij yo'. Xi'{ daj ni gunun
daran' ni tsinj man estado Asia
nuguan' xi'{ Sefior Jests huin ni si'
ni tsinj israelita nga ni tsinj griego
nej.

1INi gui'yaj Yan'anj si sa' nico
nga Pablo. 12Ni nicaj ni sij panuelo
nun chra Pablo nga ango si-gan'
sij gan'anj guta' ni sij rian ni ngiii
a'man'. Ni hué-é' ga'nej xi'i a'nan'
ni ngiii daj. Ni gahui ni nane xi'i
niman ni ngiii daj nej. 2¥Ni achéj
go'ngo ni tsinj israelita cayu ri ni sij
nane xi'i niman ni ngii. Ni gaxi'i ni
sij ga'mi ni sij si-xugiii Jesis rian ni
ngiii nun nane xji'i niman. Nj gataj
ni sij rian ni nane xi'i daj:

—A'nij sun rian re' sisi gahui re'
niman tsinj nan nga si-xugiii Jesis
tsinj xi'i a'mi Pablo. —Daj gataj ni sij.

14Ni hué daj gui'yaj ichij da'nij
'ngo tsinj israelita gu'naj si' Esceva.
Ni huin si' 'ngo chrej a'nin'. °Ni
ngaa hué daj ga'mi ni sij rian 'ngo
tsinj nun nane xi'i niman, ngaa ni
gataj nane xi'i daj gunun ni sij:
—Ni'inj Jesus. Ni ni'inj un tsinj
huin Pablo nej. Sani un sin huin in
re' Gnj. —Daj gataj nane xi'i daj.
16Ngaa ni tsinj nun nane xi'i
niman, ni giiéj si' guida'a nucuaj
si' ichij ni tsinj daj. Ni gui'yaj gana
si' rian ni sij. Ngaa ni hua nne ni sij
gundnj ni sij gahui ni sij hue' daj.
"Ni gunun daran' ni ngiii
israelita nga ni ngiii griego man
xuman' Efeso si guiran' ichij tsinj
daj. Ni guxu'ui' nin' ruhua ni sij,
gui'yaj nuguan' daj. Ni ga'mi sa' ni
sij xi'f si-xugiii Jests. 18Nj ga'na' ga'i
ni ngiii xuman ruhua ni'i Jesas. Ni
ganata' yya ni sij ni gaquin' gui'yaj
ni sij. 1°Ni ga'i tsinj gui'yaj stu'uaj
nicaj ni sij libro gui'yaj stu'uaj ni sij
ga'na' ni sij gari yan'an ni sij rian
daran' ni ngiii. Ni ngaa guiri ni sij
cuenta daj du'ue ni libro gaca daj, ni
guisij hujj xia chi' mi san'anj plata.
20Hué daj huaj gahuin nico ni ngiii
xuman ruhua ni'i si-nuguan' Sefior.
Ni xacaj ni ngiii cuenta sisi hua
fuerza nicaj si-nuguan’' Yan'an;.
21Hué daj sij ni gani ruhua Pablo
gan'anj sij xuman' Jerusalén gachin
sij estado Macedonia nga estado
Acaya nej. Ni gataj sij sisi ngaa
guisij sij Jerusalén, ngaa ni hua
nian si gan'anj sij xuman' Roma.
22Ngaa ni ga'nij sij huijj tsinj
chracuij sij gan'anj nungiiej si'
estado Macedonia huin nungiiej sij
Timoteo nga Erasto. Ni gahuin ran
man'an sij doj giii estado Asia.

El alboroto en Efeso

23Ngaa daj ni ducu chran' ni tsinj
man xuman' Efeso ni ngiii nico'
Yan'anj xanga'. 24Ni hué daj gui'yaj
ni sij si hua 'ngo tsinj gui'yaj sun
gaga' plata gu'naj si' Demetrio. Ni
nari si' nuhui le'ej daj rin' hua nuhui
nne yan'anj gu'naj Diana. Ni 'yaj
gana nico ni tsinj 'yaj sun nga si' nga
sun daj. 2°Nj gaquinj Demetrio daran'
ni tsinj 'yaj sun daj sisi nahuin chre'
ni sij. Ni gataj Demetrio gunun ni sij:

—Hua ni'f re' sisi 'yaj gana nico né'
nga sun nan. 26Sani guini'i né' daj
'vaj tsinj gu'naj Pablo. Daj si gunun
né' sisi achéj ataj sij sisi sé yan'anj
yya huin yan'anj 'yaj ra'a ni ngiii,
ataj sij. Ni sé urin xuman' Efeso nan
huin ataj sij nuguan' daj. Sani achéj
sij nin' gachra' chruhua estado Asia
nata' sij rian ni ngiii xi'i nuguan'
daj. Ni guisij gahuin nico ni ngiii
guxuman ruhua si gataj sij. 2’ Ni ni'i
né' sisi si ga cuidado né', ni guere'
si-sun né'. Ni hué daj guere' nuhui
nne yan'anj Diana nej. Daj si sisi
nitaj si gunun yan'anj ni ngiii rian
nuhui nne yan'anj daj, hué dan ni
guere' man'an yan'anj xana daj xi'{
si gani ruhua ni sij sisi nun ni'yanj
yan'anj da ga manj. Ni nico' ni
ngilii mén nin' gachra' estado Asia
yan'anj nari ra'a né' daj nga ni ngiii
nne nin' gachra' chruhua xungiii
nej. —Daj gataj Demetrio gunun ni
tsinj 'yaj ra'a yan'anj daj.

28Ni ngaa gunun ni sij nuguan'
daj, ni ducu ga'man ruhua ni sij. Ni
gagudj ni sij gataj ni sij:

—Huin achij yan'anj Diana nico'
né' huin né' tsinj man xuman' Efeso.
—Daj gataj ni sij gagudj ni sij.

Hechos 19

29Hué xi'{ daj ni nachej ga'mi ni
ngiii man xuman' daj gagudj ni sij.
Ni giiéj ni sij guida'a ni sij nungiiej
tsinj gu'naj Gayo nga Aristarco
ganucuaj ni sij gan'anj ni sij 'ngo
hue' xxi rian nahuin yu' ni ngiii.
Ni dugiii' Pablo huin nungiiej si'. Ni
'na' nungiiej si' estado Macedonia.
30Ni ruhua Pablo gatu sij rian man
ni ngiii daj. Sani nun ga'uej ni tsinj
nico' Yan'anj gatu sij ménj. 31Ni
man doj ni tsinj nicaj dugiii' nga
Pablo scanij ni tsinj nicaj sun 'na' ni
si' estado Asia. Ni ga'nij ni tsinj daj
nuguan' rian Pablo sisi si gattj sij
hue' xxi da manj.

32Diaj nahuin yu' ni ngiii, ni
gagudj go'ngo ni ngiii 'ngo nuguan'.
Ni gagudj ango ni sij ango nuguan'.
Sani nun acaj cuenta da'aj ni sij un
sin huin 'yaj ni sij nahuin yu' ni sij.
33Ni raj ra'a ni tsinj israelita 'ngo
tsinj gu'naj Alejandro sisi ga'mi si'
rian ni ngiii. Ni dugunun ra'a si' sisi
dinj ganiquin' du'ua ni ngiii. Daj si
ruhua si' nata' si' sisi nitaj gaquin'
da'ui ni tsinj nico' Yan'anj ménj.
34Sani ngaa xacaj ni sij cuenta sisi
tsinj israelita huin Alejandro, ngaa
ni da gagudj ni sij hujj hora. Ni
gataj ni sij:

—Huin achij yan'anj Diana nico'
né' huin né' ni tsinj man xuman'
Efeso. —Daj gataj ni sij gagudj ni sij.

35Hué dan ni gunucuaj sranun
gui'yaj si' sisi dinj ganiquin' du'ua
ni sij. Ni gataj si":

—Gunun a ni é re' huin in re' tsinj
man xuman' Efeso si ga'mi. Ni'i
daran' ni ngiii man chruhua xungiii
sisi dugumi xuman' Efeso nuhui
nne yan'anj Diana huin-in' yan'anj
guinij xata'. 36Ni rian na'ue gataj

'ngo tsinj daj sisi sé si xanga', ngaa ni
hua nian si dinj gane du'ua 4 re'. Ni
ga cuidado a ni é re' nga si gui'yaj
& re'. 37Ni tsinj nicaj & re' 'na' 4 re'
nan, nji nitaj si gui'yaj quij ni sij
rian nuhui ménj. Ni nitaj si ga'mi
quij ni sij xi'i dan'anj né' manj. 38Sisi
huin ruhua ni dugiii' Demetrio
ga'mi gaquin' xi'f go'ngo ni tsinj
daj, ni sun dan nne giiesi nga ango
ni tsinj nicaj sun. Ngaa ni ga'mi
gaquin' ni sij rian ni tsinj nicaj
sun. Ni gui'yaj yya ni si' si-gaquin'
go'ngo ni sij. 39Ni sisi hua ango
nuguan' achin ga'mi ni é re', ngaa ni
ga'ue gui'yaj né' 'ngo junta daj ran'
a'nin' si-ley né' sun. 4°Ga cuidado
né' nun sa' nun gataj ni tsinj nicaj
sun sisi man né' unun' né' nga ni sij.
Ni si gunucuaj né' guiri' né' nuguan'
danicaj né' rian ni si' sisi nachinj
snan'anj ni si' nga xi'i si 'yaj né'
nanj. —Daj gataj sranun daj.

4INi ngaa guisij ga'mi sij daj, ni
na'nij sij nan' ni sij ducud ni sij.
Viaje de Pablo a Macedonia y Grecia
2 Hué dan ni ngaa na'man

ruhua ni ngiii daj, ni

gaquinj Pablo ga'na' ni tsinj
digui'yun si-nuguan' Jesucristo
ga'ui' sij 'ngo chrej rian ni si'. Ngaa
ni nanan sij ni tsinj daj. Ni gataj
sij sisi gan'anj sij. ?Ni gachin sij
ni xuman' ngaj estado daj. Ni nin'
ruhua ga'ui' sij chrej rian ni ngiii
nico' Jesucristo man ni xuman'
daj. Da' sij da quisij sij 'ngo estado
gu'naj Grecia. 3Ni ngaa guisij
hua'nij yahui gane sij estado daj,
ni gani ruhua sij gahui sij rio achéj
rian nnee gan'anj sij estado Siria.
Sani gunun sij sisi ruhua ni tsinj

israelita dagahui' ni si' man'an sij.
Xi'f daj ni gani ruhua sij nanicaj

sij estado Siria gachin sij estado
Macedonia. 4Ni guinicaj dugiii'
ango ni sij nga Pablo gan'anj daran'
ni sij. Ni ni tsinj daj huin tsinj
gu'naj Sépater 'na' si' xuman' Berea.
Ni nungiiej tsinj gu'naj Aristarco nga
Segundo 'na' xuman' Tesalénica. Ni
tsinj gu'naj Gayo 'ma' xuman' Derbe.
Ni guinicaj dugiii' Timoteo nej. Ni
hué daj guinicaj dugiii' Tiquico nga
Tréfimo 'na' nungiiej si' estado Asia.
5Ni ni tsinj daj gata' dian gan'anj.
Ni man ni sij ana'uij ni sij xuman'
Troas. 6Ni ngaa gachin gui'yanj xa
ni ngiii israelita chrachrinj nitaj

si 'nij levadura, ni gat(j anin' inj
chruhua 'ngo rio chéj rian nnee
gahui inj gan'anj Ginj xuman'
Filipos. Ni un'un' giii guisij inj
xuman' Troas rian nacaj dugiii' Gnj
nga ango ni sij. Ni ichij giii gunéj
Gnj xuman' daj.

Visita de despedida de
Pablo en Troas
7Giii dacéj semana daj, ni

nahuin yu' ni 4nj xa nuguan'an
ni anj chrachridnj. Ni digyan
Pablo nuguan' rian ni ngiii nico'
Jesucristo mén yu'uj daj. Ni rian
gahui sij ango giii gan'anj sij, ni
gahuin sij ga'mi sij da da'aj yan'.
8Ni man tinj nahuin yu' 4nj 'ngo
chruhua cuarto nata' xata'. Ni man
nin' ruhua candil xiguinj. °Ni nne
'ngo tsinj hua lij gu'naj Eutico rian
ventana. Ni rian a'mi xacan Pablo,
ni ganun nin' ruhua nnej rian tsinj
hua lijj daj. Hué dan ni guinij sij
chra hua'nij piso hue' nata' xata'. Ni
gahui' sij nachi nicaj ni si'. 1°Ngaa ni

nanij Pablo gan'anj guitaj si' niman
tsinj hua lij daj. Ni nanan si' niman
daj. Ni gataj Pablo gunun ni tsinj
daj:

—Si guxu'ui' a ni é re' manj. Hua
ni'na' sij ndnj. —Daj gataj Pablo
gunun ni sij.

1'Hué daj sij ni nanicaj Pablo gahui
sij gan'anj sij chruhua hue' nata'
xata'. Ni gura' da'aj sij chrachrinj
xa ni sij. Ni gahuin sij ga'mi sij da'
guerenga'. Ngaa ni gahui sij gan'anj
sij. 12Ni gahuin nia' nico ruhua ni sij
xi'f si hua ni'na’' tsinj hua lij guinij
daj nicaj ni sij gan'anj sij.

Viaje de Troas a Mileto

13Nj gata' dian anin' inj gan'anj tnj
nga rio guisij inj xuman' Asén. Daj si
hua ga'mi né' si nacaj anin' Gnj Pablo
yu'yj daj xi'i si gahuin ruhua sij gache
sij guisij sij xuman' Asén daj. 14Ni
ngaa ganacaj dugiii' ni Gnj nga Pablo
xuman' Asén, nj gahui sij chruhua
rio nga anin' tinj xuman' Mitilene. Ni
gan'anj daran' uinj. 1°Ngaa ni gahui
unj chruhua rio. Ni ango giii guisij
unj nichrun' 'ngo yu'uj gu'naj Quio. Ni
ango giii guisij Ginj 'ngo yu'uj gu'naj
Samos. Ni gundj tinj xuman' Trogilio
'ngo yan'. Ni &ngo giii guisij tnj
xuman' Mileto. 16Nj hué daj gui'yaj
Unj si nun ga'uej Pablo gan'anj sij
xuman' Efeso. Daj si na'uej sij gahuin
ran sij gane sij estado Asia rian ngaj
xuman' daj si huin ruhua sij guisij
yoo sij xuman' Jerusalén giii huin
gui'yanj Pentecostés.

Discurso de despedida
de Pablo en Mileto
17Ngaa man ni tinj xuman' Mileto,
ni ga'nij Pablo 'ngo nuguan' gan'anj

Hechos 20

xuman' Efeso. Ni gaquinj sij ga'na'
ni tsinj huin achij man scanij ni
ngiii nahuin chre' nico' Jesucristo
xuman' daj. 18Ni ngaa guxuman ni
sij, ni gataj Pablo gunun ni sij:
—Ni'i sa' ni é re' daj gui'ya scanij
ani é re' asij giii ga'na' sinij estado
Asia. 19Ni daran' ni giii gan€j scanij
ni é re', ni gui'yaj stinj rian Sefior.
Ni nagui'yaj le man'anj. Ni gaco nin'
ruhudj nej. Ni guiran' nin' ruhudj
sayun, gui'yaj ni tsinj israelita
nej. 2Sanj nun duna si natdj rian
&n re' daran' si ni'yanj &n re'. Ni
digyanj rian ni é re' chruhua cayu
nga chruhua ducud ni é re'. 2INi
natdj rian ni tsinj israelita nga rian
ni tsinj 'na' anéj chrej sisi ganani
ruhua ni sij xi'f si-gaquin' ni sij.
Ni guxuman ruhua ni sij ni'i ni sij
Jesucristo huin Sefior nico' né'.
22’Yyaj ni a'nij Espiritu Santo
gan'an xuman' Jerusalén. Ni nun
ni'inj ni' daj guiran'anj gan'an
xuman' daj. 23Urin si ni'inj huin
sisi ngaa aché daran' ni xuman',
ni ataj Espiritu Santo rianj sisi
ana'uij ducuaga' yiinj. Ni guiran'
nin' ruhuaj sayun nej. 24 Giiendaj
ni nitaj si gahuin si gahuij. Ninanj
huin ruhujj gaché guj'yaj siinj da
ganahuij sun duguta sun Jests yiinj
nataj ni nuguan' sa' daj 'yaj Yan'anj
sinduj rian né'. 2°Ni yyaj ni ni'inj sisi
scanij a ni é re', ni 'ngo ni ango ni é
re' si guini'i ytinj ga manj. Ni huin
in re' ni tsinj gunun nuguan' ga'mi
xi'f sun nicaj Yan'anj rian né'. 26Xi'{
daj ni huin ruhuaj gataj yyaj gunun
a ni é re' yyaj sisi nitaj gaquin'
da'ujj sisi gan'anj 'ngo dugiii' ni é
re' rian yan'an. 27Daj si hua nat3j
rian an re' daran' si huin ruhua

Yan'anj si gui'yaj a ni é re'. Ni nitaj
si huaj si garij huij ni a 'ngo nuguan'
man;j.

28°Xi'{ daj ni daj run' dugumi 'ngo
tsinj daj dénj sij xachij, ni hué daj
dugumi ni é re! man'an 4n re' nga
daran' ni ngiii nico' Yan'anj nej. Ni
huin in re' tsinj huin achij niquin'
scanij ni sij, gui'yaj Espiritu Santo.
Xi'f daj dugumi a ni é re' niman ni
sij. Ni naru'ue man'an Sefior si-tun
man'an sij guirdnj sij ni ngiii nico'
Yan'anj xanga' daj. 2°Ni ni'inj sisi
ngaa gan'an, ni ga'nma' ango ni tsinj
digya' yun'unj. Ni ran' 'yaj 'ngo
xd'yanj da'a xachij, hué daj gui'yaj
ni si' ngaa ga'ma' ni sij rian ni é re'.
30Nj hué scanij ni man'an ni é re', ni
gahui ni tsinj ga'mi nuguan' yya xi'i
si gahuin ruhua ni sij sisi guinico'
ni ngiii nico' Yan'anj ni si'. 31Xi'{ daj
ni nj'yaj sa' & re'. Ni nanun ruhua ni
é re' sisi hua'nij yya yo' nun duna si
riqui 'ngo ducudnj rian daran' ni é
re' nugiii nigan'. Ni da gacoj xi'f ni
é re' nej aj.

82’Yyaj ni naga'uij ni é re' rian
Yan'anj. Ni duna nuguan' rian ni é
re' sisi ga'ue gui'yaj Yan'anj sinduyj
rian 4n re'. Ni nicaj nuguan' daj
fuerza sisi sa' doj guinico' a ni é re'
Yan'anj. Ni nuguan' daj nicaj fuerza
si ga'ue guiman sa' nuguan'an 4n re'
nga daran' ni ngiii gahuin sa' rian
Yan'an,j.

33’Nitaj si gahuin ruhudj nica
san'anj plata nga san'anj oro nej,
si-gan' go'ngo ni ngiii ménj. 34Sani
hua ni'i sa' ni é re' sisi gui'yaj stinj
nga ra'dj daj da guiri'ij si achin
rianj nga si achin rian ni tsinj nicaj
dugiii' ngaj nej. 3°Ni digyanj rian
ni é re' nga daran' si gui'ya sisi hué

daj gui'yaj sun daran' né'. Ngaa
ni ga'ue chracuij né' ni ngiii yaco
ran'. Ni gananun ruhua ni é re' si-
nuguan' Sefior Jesus. Ni gataj sij:
“Huin nia' ruhua doj tsinj a'ui' ra'a
dugiii' sij daj nga tsinj nahuin ra'a
ni rasun 'yaj ni dugiii' sij.” Daj gataj
Sefior Jestis gunun né'. —Gataj
Pablo gunun ni tsinj 'na' xuman'
Efeso.

36Ni ngaa guisij ga'mi Pablo
nuguan' daj rian ni si', ni ganiquin'
rdj dacoj sij nga ni si'. Ni gachinj
jni'yaj daran' ni sij rian Yan'an;.
37Ni gaco nin' ruhua daran' ni sij. Ni
nanan ni sij Pablo. Ni garun du'ua
ni sij si'. 38Ni ganani nico ruhua
ni sij xi'f si hua gataj Pablo sisi si
guini'i ni sij si' ga ménj. Ngaa ni
gata dugiii' ni sij gan'anj nicaj ni sij
gatu si' chruhua rio achéj rian nnee

gan'anj si'.
2 Hué dan ni ngaa dundj ni
Unj ni sij, ni gahui anin'
Unj chruhua rio gan'anj nica ni Gnj
da' yu'uj gu'naj Cos. Ni ango giii
guisij Gnj 'ngo yu'uj gu'naj Rodas.
Ngaa ni guisij inj xuman' Patara.
2Ni hué xuman' daj, ni nari' anin'
Unj rio huaj xuman' Fenicia. Ngaa
ni gahui ni Gnj gan'anj Gnj. 2Hué
dan nj guini'i anin' 4nj yu'uj gu'naj
Chipre. Ni gachin nj chrej ra'a
sa' yu'uj daj guisij Gnj estado Siria
rian ngaj 'ngo xuman' gu'naj Tiro.
Ni yu'uj daj gahui 4nj chruhua rio
xi'f si huin ruhua ni tsinj dugumi rig
daj guiri ni sij carga man chruhua
rio.
4Ni nano' anin' Gnj ni tsinj xuman
ruhua ni'yaj Jesucristo. Ni nari' inj

Viaje de Pablo a Jerusalén

ni sij. Ni guna tnj ichij giii nga ni
sij. Ni hua ga'mi chrun Espiritu
Santo rian ni sij sisi si gan'anj

Pablo xuman' Jerusalén, gataj ni sij
gunun si'. °Sani ngaa guisij ichij giii
daj, ni gahui anin' inj gan'anj anj.
Ni gan'anj nicaj ni ducua ni tsinj
nico' Jesucristo daj anin' inj da'
du'ua xuman' daj. Ni ganiquin' r4j
dacoj daran' ni Ginj rian yo'6j chru
ngaj du'ua nnee yan'anj gachinj
jni'yaj ni Gnj rian Yan'anj. ®Hué dan
ni nanan daran' ni Gnj ni dugiii' ni
Unj. Ni natdj anin' tinj chruhua rio
achéj rian nnee. Ni nanicaj ni sij
guinan' ni sij ducud ni sij.

’Ni gahui anin' tinj xuman' Tiro
guisij Gnj xuman' Tolemaida. Ni
nacaj dugiii' inj nga ni tsinj nico'
Jesucristo xuman' daj. Ni guna tnj
urin giii nga ni sij. 8Ango giii gahui
Unj nga Pablo gan'anj tnj guisij
unj xuman' Cesarea. Ni gan'anj Ginj
ducué Felipe huin si' 'ngo tsinj chéj
a'mi si-nuguan' Yan'anj. Ni huin
si' 'ngo ni ichij ni tsinj chracuij ni
xuhuij ni tsinj apéstol huin ni tsinj
a'mi si-nuguan' Jesucristo rian ni
ngiii. Ni guna anin' inj nga si'. *Ni
nne yan gan'anj da'nj xana Felipe.
Ni huin ne ngiii a'mi nuguan' riqui
Yan'anj rian ne. 1°Ngaa guisij ga'i
glii gane Unj yu'uj daj, ni guisij
'ngo tsinj 'na' estado Judea gu'naj
si' Agabo. Ni huin si' 'ngo tsinj a'mi
nuguan' riqui Yan'anj rian si'. 11 Ni
ngaa guisij tsinj daj rian nne nj,
ni guida'a sij danij sincho Pablo.

Ni numij sij ra'a sij nga dacéj sij. Ni
gataj sij:

—Ataj Espiritu Santo sisi xuman'
Jerusalén, ni hué daj gunumi ni
tsinj israelita tsinj danij sincho nan

Hechos 21

naga'ui' ni si' ra'a ni tsinj 'na' anéj
chrej. —Daj gataj tsinj daj.

12Nij ngaa gunun tinj nga ni tsinj
man xuman' Cesarea nuguan' daj,
ni ga'mi yaco Gnj rian Pablo sisi si
gan'anj sij xuman' Jerusalén ménj.
13Sani gataj Pablo:

—Ni un sin huin nji aco a ni é re', ni
nani ruhuadj, 'yaj & re' Gnj. Hua nica
ruhudj sisi gumi ni sij ytinj xuman'
Jerusalén. Sani sé urin si gumi ni
sij, sani hua nica ruhuaj gahuij
xuman' daj xi'{ Sefior Jestis. —Daj
gataj Pablo gunun ni sij.

14Ni rian nun ga'ue gunun Pablo
si-nuguan' Gnj, ni ga'nin' ruhua Gnj,
gataj unj:

—Si gui'yaj Sefior si aran' ruhua
sij ndnj. —Daj gataj ni Unj.

15Ni ngaa guisij ni giii daj, ni
gui'yaj xugiii anin' 4nj. Ni gan'anj
Gnj xuman' Jerusalén. 16Ni
guinicaj dugiii' go'ngo ni tsinj nico'
Jesucristo 'ma' xuman' Cesarea
nga ni Gnj gan'anj inj. Ni nicaj ni
si' ni Gnj gan'anj ni si' ducué 'ngo
tsinj gu'maj Mnasén 'na' si' yo'6j
gu'naj Chipre huin si' 'ngo tsinj
nico' Jesucristo asij na. Ni guna anj
ducud si'".

Arresto de Pablo en el templo

17Ni ngaa guisij ni tinj xuman'
Jerusalén, ni gahuin nia' ruhua ni
tsinj xuman ruhua ni'i Jesucristo
guisij Gnj rian ni sij. ®Ni ango
giii, ni gan'anj ni'yaj Pablo rian
nne Jacobo nga ni tnj. Ni nahuin
chre' daran' ni tsinj huin achij yu'uj
daj. 1°Ni gachinj snan'anj Pablo sisi
hua sa' nne ni sij. Hué dan ni nata'
si' da' go'ngo nuguan' gui'yaj sa'
Yan'anj nga ni tsinj 'na' anéj chrej

ngaa nata' si' si-nuguan' Yan'anj
rian ni sij. 2°Ni ngaa gunun ni sij
si gataj Pablo, ni ga'mi sa' 'ueé ni
sij rian Yan'anj. Ni gataj ni sij rian
Pablo:

—Ni'yaj sa' re' jnanj. Scanij ni tsinj
israelita, ni man ga'i mi ni tsinj
xuman ruhua ni'i Jests. Sani huin
ruhua daran' ni sij dagahuin ni sij
si-ducuanj Moisés. 21Nj hua gunun
ni sij nuguan' sisi digydn man'an re'
rian ni tsinj israelita man scanij ni
tsinj 'na' anéj chrej sisi si xacaj ni
si' cuenta nga si ga'nin' Moisés sun
rian né'. Ni gunun ni sij si gatj re'
sisi si guta' ni sij da'nga' nnee ctj
da'nij ni sij. Ni si guinico' ni sij si-
chrej ni xi' guiman asij na. 22Ni un
sin gui'yaj Gnj, ruhud re' Gnj. Xanga'
sisi xacaj cuenta ni sij sisi guisij re'
yu'uj nan, ngaa ni nahuin yu' ni sij.

23°Xi'i daj ni gui'y4j re' ran' gataj
Unj nan. Niquin' gan'anj tsinj scanij
ni Gnj nan. Ni hua nian dagahuin
ni sij nuguan' gataj yya ni sij rian
Yan'anj. 24Ngaa ni guinicaj dugiii’
re' gan'anj re' nga ni sij. Ni naga'ui'
anin' é re' man'an an re' rian
Yan'anj. Ni naru'ue re' si gahuin si-
gasto ni sij dagahui' ni sij xucu rian
Yan'anj. Ngaa ni ga'ue gaca can
chra ni sij. Ni hué chrej daj guini'i
ni tsinj daj sisi sé si xanga' huin ni
nuguan' gunun ni sij xi'f man'dn
re'. Ni guini'i ni sij sisi dagahuin
man'an re' rian si-ley Moisés ne;j.

25°Sanj giienda ni tsinj 'na' anéj
chrej nico' Jesucristo huin ni tsinj
xuman ruhua ni'yaj Jesucristo, ni
guisij garun ni Gnj 'ngo yanj rian
ni si'. Ni hua gataj ni Gnj sisi nitaj
nunj huin sisi dagahuin ni sij si-
ducuanj Moisés manj. Maan si si xa

ni sij nnee xucu ga'ui' ni ngiii rian
yan'anj nari ra'a ni ngiii. Ni si xa
ni sij tun nga nnee xucu dugudj ni
sij x4 x0'". Ni si gui'yaj ni sij gaquin'
nga ango yun'unj xana manj. Hué
daj garun Unj rian ni sij. —Gataj ni
tsinj huin achij daj gunun Pablo.

26Ngaa ni nicaj dugiii' Pablo nga
gan'anj ran' tsinj daj. Ni ango giii
gan'anj nuguan'an ni sij naga'ui' ni
sij man'an ni sij rian Yan'anj. Asij
ni gatdj sij chruhua nuhui nata' sij
rian chrej un giii huin ganahuij
naga'ui' ni sij man'an ni sij rian
Yan'anj. Ni hué giii daj huin ngaa
ga'ui' go'ngo ni sij xucu rian Yan'anj
xi'i ni sij.

27Ni ngaa ruhua guisij ichij giii
daj, ni guini'i doj ni tsinj israelita
'na' estado Asia si niquin' Pablo
chruhua nuhui. Hué dan ni ga'man
ruhua daran' ni ngiii nahuin chre'
yu'uj daj, gui'yaj ni sij. Hué dan ni
guida'a ni sij Pablo. 28Ni gagudj ni
sij. Ni gataj ni sij:

—Ni tsinj israelita, chracuij ni é
re' ni Gnj si hué tsinj nan chéj sij
daran' yu'yj digyén sij rian ni ngiii
ni nuguan' unun' nga ni 4nj huin
ni inj ni tsinj israelita. Ni unun'
si-nuguan' sij nga si-ducuanj Moisés
nga nuhui nan nej. Ni gatdj go'ngo
ni tsinj griego chruhua nuhui nan,
gui'yaj sij nej. Ni xi'{ daj ni gahuin
quij ruhua nuhui nan. —Hué daj
gataj ni sij.

29Ni hué daj gataj ni sij si hua
guini'i ni sij guinicaj dugiii' Pablo
nga tsinj gu'naj Tréfimo riqui
xuman' daj huin si' 'ngo tsinj 'na'
xuman' Efeso. Ni gani ruhua ni sij
sisi gatu si' chruhua nuhui, gui'yaj
Pablo.

30Ni ga'man ruhua daran' ni
tsinj man xuman' daj. Ni gunénj
ni sij ga'na' guida'a ni sij man'an
Pablo ganucuaj ni sij guiri ni sij si'
ne' chrej xe' nuhui daj. Ni hué 'ngo
hora daj naranj ni sij rian nuhui.
3INj hua huin ruhua dagahui' ni
sij Pablo ngaa gunun snado huin
achij rian xi'nin' snado daj sisi
agudj daran' ni ngiii mén xuman'
Jerusalén. 32Ngaa ni nicaj snado
huin achij daj ni snado nico' sij nga
ni snado centurién nej. Ni gunénj
ni sij gan'anj ni'yaj ni sij rian man
ni ngiii daj. Ni ngaa guini'i ni ngiii
snado huin achij daj nga ni snado
nico' si', ngaa ni duna ni sij si
ga'ui' ni sij Pablo. 33Ngaa ni gahuin
nichrun' snado huin achij daj rian
nne Pablo. Ni guida'a sij si'. Ni
ga'nin' sij sun sisi gumi ni sij huijj
cadena si'. Asij ni nachinj snan'anj
sij ni ngiii un sin huin si', ni nunj
huin gui'yaj si".

34Ni nini huin nuguan' gaguéj
go'ngo ni ngiii daj. Ni gagudj ango
ni sij ango nuguan' gachej ga'mi
ni sij. Ni nun ri' ruhua snado huin
achij daj si gui'yaj yya sij xi'{ si
guixij ruhua sij si gagudj ni sij. Hué
dan ni ga'nin' sij sun sisi nicaj ni
snado gan'anj ni si' ducud ni si'
Pablo. 3°*Ni ngaa hua guisij ni snado
gahui ni sij rian scalera guisij ni sij
rian man ni sij, ni gata xata' ni sij
Pablo guisij ni sij. Daj si nin' ruhua
huin ruhua ni ngiii dagahui' ni sij
Pablo.

36Ni nico' ran ni ngiii huaj ne'
rucu ni sij. Ni gagudj ni sij. Ni gataj
ni sij:

—Dagahui' a ni é re' si'. —Gataj ni
sij ni'yaj ni sij Pablo.

Hechos 21, 22

Defensa de Pablo ante el pueblo
37Ni ngaa huaj gatu ni sij nga
Pablo rian man ni sij, ni nachinj
snan'anj Pablo snado huin achij daj.
Ni gataj sij:

—Ga'ue ga'mi dgj nga re' ni'. —
Daj gataj Pablo gunun snado huin
achij daj.

Ngaa nj gataj snado huin achij
daj:

—Chrun re' ga'mi re' sndnj griego
ni'. 38Ni sé re' huin tsinj 'na' ne'
Egipto gundn' re' nga gobierno,
ni gahui gan'anj mi snado nga re'
gan'anj quij qui'yanj naco asij ganij
mi'. —Daj gataj snado huin achij
daj nachinj snan'anj sij Pablo.

39Ngaa nj gataj Pablo:

—Hugj huin 'ngo tsinj israelita 'naj
xuman' Tarso huin-in' 'ngo xuman'
huin achij ngaj estado Cilicia. Sani
gui'y4j re' sinduj riqui re' si ga'mi
rian ni ngiii aj. —Daj gataj Pablo.

40Hué dan ni ga'ui' snado huin
achij permiso. Ngaa ni gan'anj
niquin' Pablo rian scalera daj. Ni
dugunun ra'a sij rian ni ngiii sisi
dinj gahuin du'ua ni si'.

Ni ngaa ganiquin' du'ua ni si', ni
ga'mi Pablo snénj hebreo rian ni sij.
Ni gataj sij:

2 2 —Gunun sa' 4 re' si gata
gunun a ni é re' xi'{

man'anj huin in re' jndnj né' nga

da'nun' né'. —Daj gataj Pablo.

2Ni ngaa gunun ni sij ga'mi Pablo
snanj hebreo, ngaa ni nani sa'
chraquij ni sij. Ni gataj Pablo:

3—Hugj huin tsinj israelita. Ni
ga'nga xuman' Tarso, estado Cilicia.
Sanj gachi xuman' Jerusalén nan.
Ni digui'yiinj nga maestro gu'naj

Gamaliel. Ni gahuin chrun sa'3j si-
ley ni xi' nej. Ni xanga' yya gui'yaj
siinj si-sun Yan'anj. Ni daj ran' 'yaj
ni é re' acuan', hué daj gui'ya nej.
4Asij sini ni chran' yun'iin ni ngiii
nicaj dugiii' nga Jestis. Ni gahuin
ruhu3j dagahuij ni sij. Ni gumi ni
sij. Ni gari ducuaga' ni tsinj nga
ni ngiii xana nej. °Ni chrej a'nin'
nga ni tsinj huin achij huin ni sij
testigo sisi hué daj gui'ya. Ni riqui
ni si' yanj carta nica gan'an rian
ni dugiii' né' ni tsinj israelita nne
xuman' Damasco. Ni huaj nangj
ni ngiii nico' Jests. Ngaa ni nica
ga'naj xuman' Jerusalén gahuin ni
sij castigo, ruhu3j aj.

6°Sani ngaa huaj gahuin
nichriinj xuman' Damasco gaxuj,
ni nasinunj chre ga'na' 'ngo yan'an
xata' guixiguin ganicaj rian huaj

man'anj. 'Ni 'ngo ganati rian yo'dj.

Ni guniinj 'ngo tsinj ga'mi ngaj. Ni
gataj sij: “Saulo, Saulo, un sin huin
ni chran' yun'tnj re' man'anj anj.”
Daj gataj tsinj daj guniinj. 8Ngaa
ni: “Ni un sin huin re', Senor.”
Gataj man'anj. Ngaa nj gataj sij:
“Hugj huin Jests 'na' Nazaret. Hué
man'anj huin chran' yun'anj re' aj.’
Daj gataj Jesus guniinj. °Ni guini'i
yya ni tsinj huan'anj ngaj yan'an
daj. Ni guxu'ui' ni sij. Sani nun
gunun ni sij nuguan' ga'mi Jesus

i

rianj ménj. 1°Ngaa ni gataj man'anj:

“Daj gui'ya, ruhud re', Sefior.” Gataj
man'anj. Ngaa ni gataj Senor
guniinj: “Nachica re' gan'anj re'
xuman' Damasco. Yu'uj daj gataj ni
sij gunun re' daran' si huin gui'y4j
re' aj.” Daj gataj sij guniinj. 1 Ni
rian gahuin durijj gui'yaj yan'an
xiguin nucuaj daj, ngaa ni guida'a

ni tsinj nicaj dugiii' ngaj ra'aj
gan'anj ni tinj guisij Gnj xuman'
Damasco.

12’Ni xuman' daj nne 'ngo tsinj
gu'naj Ananifas. Ni hua cuidado sij
dagahuin sij si-ley Moisés. Ni a'mi
sa' daran' ni tsinj israelita man
xuman' Damasco xi'f sij. 3Ni ga'na'
ni'yaj Ananfas man'anj. Ni ngaa
guisij sij, ni gataj sij guniinj: “Jnénj
Saulo, yyaj ni naxiguin ridn re'.”
Gataj sij. Ni 'ngo hora naxiguin
rianj guini'ya sij. *Ni gataj sij:
“Nacui Yan'anj nico' ni xi' man'4n
re' sisi guini'i sa' re' si huin ruhua
man'an Yan'anj. Ni huin ruhua
Yan'anj sisi guini'i re' tsinj hua nica
nin' ruhua huin si' Jesas. Ni gunun
re' si-nuguan' man'an Jests, ruhua
Yan'anj nej. °Daj si gahuin man'an
re' tsinj nata' xi'{ Jests rian daran'
ni xungiij. Ni gan'anj nata' re' si
guini'i re' nga si gundn re' rian ni
ngiii. 18Yyaj ni si gano'6 re' nachica
re'. Ni gan'anj gata' nneé re' nga
si-xugiii Sefior. Ni jnaruhui sij si-
gaquin' re' aj.” Gataj Ananias rianj.

17’Hué dan ni ngaa nanica xuman'
Jerusalén, ni gan'an nuhui gachinj
jni'ya. Ni digyan Yan'anj 'ngo rasun
rianj. 1Ni guini'inj man'an Sefior.
Ni gataj Sefior guniinj: “Yog gahui
re' xuman' Jerusalén. Daj si si garj
xina ni sij nuguan' nata' re' xi'jj
ménj.” Daj gataj Sefior guniinj.
19Hué dan ni gataj man'anj: “Sefior,
ni'i ni sij sisi gattj man'anj daran'
ni nuhui, ni garij man'anj ducuaga'
daran' ni ngiii xuman ruhua ni'i re'.
Ni gari nne' xirdj ni sij nej. 2°Ni ni'i
ni sij sisi ngaa gayanj si-tun man'an
Esteban huin si' tsinj gui'yaj sun
ridn re' ga'mi si' si-nuguan' man'dn

re', ngaa ni niquin' man'anj yu'uj daj.
Ni ga'ué sisi dagahui' ni sij si'. Ni da'
dugumij si-gan' ni tsinj dagahui' daj.”
Hué daj gata gunun Sefior. 21Sanj
gataj Senor: “Giijj si a'ni gan'anj gan'
re' rian ni ngiii man anéj chrej.” Daj
gataj Sefior guniinj. —Gataj Pablo
gunun ni tsinj nahuin yu' daj.

Pablo en manos del tribuno
22Ni gunun ni ngiij si-nuguan'
Pablo da' nuguan' daj. Sani ngaa
ga'mi sij xi'{ ni tsinj 'na' anéj chrej,
ni gaxi'i ni sij gagudj ni sij. Ni gataj
ni sij:

—Si gahui' naj tsinj nan. Si ga'ue
ga ni'na' sij rian xungiii manj. —
Hué daj gataj ni sij xi'{ Pablo.

23Ni rian agudj ni sij nagunan' ni
sij si-gan' ni sij dagaman' ni sij yo'6j
yaj xata', 2*hué dan ni ga'nin' snado
huin achij sun sisi na'nij ni snado
Pablo rian man ni sij. Ni gataj si' sisi
gari ni sij nne' xir4j Pablo sisi gataj
Pablo un sin xi'i huin agudj ni ngiii
ni'i ni sij Pablo. ?>Sanj ngaa guisij
gumij ni sij nga nnij, ni hua ruhua
ni sij ga'ui' sij nne', ngaa ni nachinj
snan'anj Pablo capitdn niquin' daj.
Ni gataj si":

—Nicaj sun ni é re' ga'ui' re' nne'
'ngo tsinj romano ni'. Ni achin si
ga'ui' ni sij gaquin' xi'{ man'anj. —
Daj gataj Pablo gunun capitén daj.

26Ni ngaa gunun capitdn nuguan'
daj, ni gan'anj nata' snan'anj sij gunun
snado huin achij daj. Ni gataj sij:

—@Ga cuidado si guj'y4j re' si tsinj
nan huin 'ngo tsinj romano. —Daj
gataj sij gunun snado huin achij daj.

2TNgaa ni gan'anj snado huin
achij daj rian niquin' Pablo. Ni
nachinj snan'anj sij. Ni gataj sij:

—Xanga' hué re' huin 'ngo tsinj
romano ni'. —Daj gataj sij.

—Hugj huin nénj. —Gataj Pablo.

28Ngaa ni gataj snado daj:

—Gutin' nin' ruhudj san'anj da
gahuinj tsinj romano. —Daj gataj sij.

Ngaa ni gataj Pablo:

—Hugj huin 'ngo tsinj romano
ga'nga ni nanj an. —Daj gataj Pablo.
29 Asij ni ni tsinj ruhua gari nne'
xirdj Pablo, ni guxun ni si' man'an
si'. Ni guxu'ui' snado huin achij daj
si hua numij sij Pablo huin si' 'ngo

tsinj romano.

Pablo ante el concilio

30Nj huin ruhua snado huin
achij daj guini'i sij un sin xi'i huin
a'mi gaquin' ni tsinj israelita rian
xi'f Pablo. Hué dan nj ango giii ni
ga'nin' sij sun sisi nachi ni snado
Pablo. Ni ga'nin' sij sun si nahuin
yu' ni chrej huin achij nga daran' ni
tsinj man junta nico. Ngaa ni guiri
sij Pablo gani sij rian ni tsinj man
junta nico daj.
2 Ngaa ni ni'yaj sa' Pablo
rian ni tsinj man junta daj.
Ni gataj sij:

—Jnénj né', da acuan' ni ninanj sa'
gui'ya rian Yan'anj. Ni nitaj gaquin'
nun nimanj manj. —Daj gataj Pablo.

2Hué dan ni ga'nin' Ananias sun
rian ni tsinj niquin' nichrun' nga
Pablo sisi ra'ui ra'a ni si' du'ua
Pablo. Ni Ananfas huin chrej a'nin'
rian ni chrej. 3Ngaa ni gataj Pablo
gunun sij:

—Ga'ui' Yan'anj man'an re' huin
re' tsinj digya' yun'unj. Hué nné re'
nagui'yaj yyéa re' si-nuguan'anj ran'
a'nin' ley sun. Ni sisi hué daj 'y4j
re', ngaa ni un sin huin, ni anin' re'

sun sisi ga'ui' ni sij man'anj tnj. Daj
si sé daj a'nin' ley sun manj. —Daj
gataj Pablo.

4Ngaa ni gataj ni tsinj niquin'
xi'nij Pablo gunun sij:

—Hué tsinj nan huin chrej huin
rian nin' rian Yan'anj. Ngaa ni un
sin huin nj a'mi re' daj rian si' Gnj.

—Daj gataj ni sij gunun Pablo.
5Ngaa ni gataj Pablo:

—Nun guini'inj sisi chrej huin rian
nin' huin si' man jnénj. Daj si hua
garun ni sij rian yanj asij hua na: “Si
ga'mi quij né' ni'yaj né' tsinj nicaj
sun rian ni dugiii' né'.” —Daj gataj
Pablo gunun ni sij.

6Ngaa nji xacaj sa' Pablo cuenta
sisi da'aj ni sij huin tsinj saduceo. Ni
ango da'aj ni sij huin tsinj fariseo.
Ngaa ni ga'mi nucuaj Pablo rian ni
tsinj man junta daj. Ni gataj sij:

—Jnénj né', hugj huin tsinj fariseo.
Ni tsinj fariseo huin chré nej. A'mi
gaquin' ni sij rianj xi'f si xuman
ruhudj sisi ga'ue gana'nij ni tsinj
gahui'. —Daj gataj Pablo gunun ni
sij.

"Ngaa ni ngaa gataj Pablo nuguan'
daj, ni gaxi'i gunun' ni tsinj fariseo
nga ni tsinj saduceo. Ni gura' da'aj
huijj xi'nin' man'an ni sij. 8Daj si
ataj ni tsinj saduceo sisi nitaj si
gana'nij ni tsinj gahui'. Ni ataj ni sij
sisi nitaj &ngel ménj. Ni nitaj niman
ni ngiii, ataj ni sij nej. Sani ni tsinj
fariseo xuman ruhua daran' ni
nuguan' nan.

9Ngaa nj gagtaj daran' ni sij. Ni
naxuman go'ngo ni tsinj digyan
si-ley Yan'anj rian ni ngiii huin ni sf'
tsinj fariseo. Ni gataj ni si":

—Nitaj si da'ui tsinj nan gaquin'
ruhua Gnj ménj. Si ruhuaj, ni ga'mi

'ngo niman nga sij, asi ga'mi 'ngo
angel nga sij, si ruhuaj. Si guntn'
nga Yan'anj ménj. —Daj gataj ni sij.

10Nj ducu gunun' ni tsinj man
junta daj. Xi'i daj ni guxu'ui' snado
huin achij daj sisi gutin' ni sij Pablo.
Hué daj ni gaquinj sij ga'na' go'ngo
ni snado guiri ni si' Pablo scanij ni
sij nicaj ni si' gan'anj si' chruhua
hue' rian man ni si'.

1INi ngaa guini ango giii, ni
narugiii' Sefior rian Pablo. Ni gataj
Sefor:

—Ga nucuaj nimén re'. Daj si
daj ran' ga'mfi re' rian xi'jj rian ni
tsinj man xuman' Jerusalén nan, ni
hué daj ga'mi re' rian ni tsinj man
xuman' Roma nej. —Daj gataj Sefor
gunun Pablo.

Complot contra Pablo

12 Ango giii ni daga'mi dugiii'
go'ngo ni tsinj israelita si dagahui'
ni sij Pablo. Ni gataj ni sij sisi si
guiri' ni sij dagahui' ni sij Pablo,
ngaa ni ga'ue gui'yaj Yan'anj
castigo ni sij. Ni gataj ni sij sisi si
xa ni sij si go'o ni sij da guiri' ni sij
dagahui' ni sij si'. Ni guta' nica yya
ni sij sisi hua yya si a'mi ni sij.

13Nj gachin chra hujj xia ni tsinj
daga'mi dugiii' daj.

14Hué daj sij ni gan'anj ni tsinj daj
rian ni chrej a'nin' nga ni tsinj huin
achij nej. Ni gataj ni sij:

—Hua guta' nica yya ni Gnj sisi
xa ni inj ngaa nun gunucuaj ni
Unj dagahui' ni tinj Pablo, ni ga'ue
gui'vaj Yan'anj castigo ni 1nj.
15Yyaj ni gachinj jni'yaj 4 re' nga ni
tsinj man junta nico nan rian snado
huin achij daj sisi guinicaj sij a'yoj
Pablo ga'na' sij rian &n re'. Ni gataj

4 re' sisi hua nian guini'i a ni é re'
doj xi'i Pablo. Ni ngaa achin guisij
sij nan, nj a hua chrun ruhua tnj
dagahui' Gnj sij chruhua chrej. —
Daj gataj ni tsinj daj.

16Sanj gunun da'nij xiga'uij Pablo
xi'f gaquin' daj. Hué dan nj gan'anj
sij gattj sij rian man ni snado. Ni
nata' sij nuguan' daj gunun Pablo.
17Ngaa nj gaquinj Pablo ga'na' 'ngo
snado centurién, nj gataj sij:

—Guinicaj re' tsinj le nan gan'anj
sij rian snado huin achij si hua 'ngo
nuguan' nata' sij gunun si'. —Daj
gataj Pablo.

18Ngaa ni nicaj centurién stucun'
Pablo gan'anj sij rian snado huin
achij daj. Ni gataj sij:

—Gaquinj Pablo guisij man'anj
rian si' huin si' tsinj nun ducuaga'.
Ni gachinj jni'yaj si' sisi guinica
tsinj hua le nan ga'naj rin re' si
hua 'ngo nuguan' nicaj sij nata' sij
gunun re'. —Daj gataj centurién daj
gunun snado huin achij.

19Ngaa ni guida'a snado huin
achij daj stucun' Pablo. Ni gan'anj
nini nungiiej sij nachinj snan'anj si'
man'an sij. Ni gataj si":

—Ni un sin huin ruhud re' gataj re'
guniinj Gnj. —Daj gataj si'.

20Hué dan nji gataj stucun' Pablo:

—Hua daga'mi dugiii' ni tsinj
israelita sisi gachinj jni'yaj ni sij
ridn re' nicaj re' Pablo gan'anj re'
a'yoj rian junta nico. Ni gataj ni sij
sisi ruhua ni sij guini'i ni sij doj xi'{
Pablo. 21Sanj si guxuman ruhud re'
si gataj ni sij si gachin chra huijj xia
tsinj m&n ana'uij hui du'ua chre;j.
Ni sisi xa ni sij go'o ni sij ngaa nun
dagahui' ni sij Pablo, ngaa nj ga'ue
gui'yaj Yan'anj castigo ni sij, ataj ni

sij. Ni hua guta' nica yya ni sij sisi
hué daj gui'yaj ni sij. Ni yyaj man
chrun ni sij ana'uij ni sij sisi ga'uej
ruhud re' nga si huin ruhua ni
sij. —Daj gataj stucun' Pablo gunun
snado huin achij.

22Hué dan ni na'nij snado daj
sisi nan' stucun' Pablo ducud sij. Ni
ga'nin' si' sun sisi si nata' sij rian ni
a 'ngo ni ngiii si ga'mi nungiiej sij.

Pablo es enviado a
Félix, el gobernador

28Ngaa nji gaquinj snado huin
achij daj sisi ga'na' huij snado
centurién. Ni ga'nin' sij sun sisi ga
chrun guj'yaj nungiiej si' nga hujj
ciento snado ga un ni nga hua'nij
xia chi' snado guitaj guayo nga
ango hujj ciento snado guinicaj
lanza gan'anj daran' ni sij xuman'
Cesarea. 24Ni ga'nin' sij sun sisi
gui'vaj xugiii sij guayo guitaj Pablo
gan'anj sa' si' rian gobernado gu'naj
Félix.

25Ni ga'nij snado huin achij
daj 'ngo yanj carta gan'anj-an' nga
nungiiej sij. Ni gataj carta daj:

26“Hugj huin Claudio Lisias. Ni
a'ni 'ngo carta nan huaj rian re'
huin re' gobernado Félix 'ngo tsinj
huin achij sa' nin' ruhua. Hua
sa' nné re' ni'. 27Cuan guida'a ni
tsinj israelita tsinj nan. Ni huaj
dagahui' ni sij si'. Sani ngaa guniinj,
ni gan'an nga ni snado. Ni guxiinj
Pablo ra'a ni sij. Ni hué daj gui'ya
si hué si' huin tsinj romano. 28 Nj
gahuin ruhu3j guini'inj un sin xi'i
huin a'ui' ni sij gaquin' si'. Ngaa
ni nica gan'an rian junta rian man
ni sij. 2°Hué dan ni guini'inj sisi
xi'f si-ley man'an ni sij a'ui' ni sij

gaquin' xi'f si'. Sani nitaj xi'f gahui'
si', ruhudj aj. Ni nitaj xi'f gunun si'
ducuaga' nej. 3%Sani ngaa guniinj
sisi daga'mi dugiii' ni tsinj israelita
si dagahui' ni sij si', hué dan ni
ga'ni guchi' si' ridn re'. Ni ga'ni sun
rian ni tsinj a'ui' gaquin' sisi guchi'
ni sij ga'ui' ni sij gaquin' xi'{ si' ridn
re'.” Hué daj gataj yanj ga'nij snado
huin achij daj rian gobernado.

31Ni daj rtn' ga'nin' snado huin
achij sun, nji nicaj ni snado Pablo
gan'anj ni sij ne' ni da' xuman'
Antipatris. 32 Ango giii ni dun4j ni
sij ni snado taj guayo gan'anj ni
si' nga Pablo. Ni nanicaj ni sij hue'
rian man ni sij. 33Ngaa guisij ni
snado taj guayo xuman' Cesarea,
ni ga'ui' ni sij carta ra'a gobernado.
Ni naga'ui' ni sij Pablo ra'a si' ne;j.
34Ni ngaa guisij gaya gobernado
yanj carta daj, ni nachinj snan'anj
sij ni a 'na' Pablo. Ni ngaa gunun
sij sisi estado Cilicia 'na' Pablo 3°ni
gataj sij:

—Ngaa guxuman ni tsinj a'ui'
gaquin' xi'f re', ngaa ni guniinj si-
nuguan' re'. —Daj gataj gobernado
gunun Pablo.

Hué dan ni ga'nin' sij sun sisi
dugumi ni snado man'an Pablo rian
si-palacio rey gu'naj Herodes.

Defensa de Pablo ante Félix

2 Ni ngaa gachin un'un' giii,

ni guxuman chrej a'nin'
xuman' Cesarea huin si' Ananias
nga doj ni tsinj huin achij nej,
nga 'ngo tsinj a'mi nataj gu'naj sf'
Tértulo. Ni hué ni tsinj daj gan'anj
rian gobernado sisi ga'ui' ni sij
gaquin' xi'i Pablo. ?Ngaa nji nicaj ni
sij ga'na' sij Pablo. Ni gaxi'i ga'ui'

Tértulo gaquin' xi'f si'. Ni gataj sij
gunun gobernado Félix:

—Hué man'én re' huin gobernado.
Ni guruhua man'dn re' sisi hua
din'inj ruhua x4nj Gnj. Ni nahuin
'ueé mén sa' inj xanj tnj 'yaj si ni'i
sa' man'an re'. 3Daran' ni yu'uj,
ni ninanj huin nia' ruhua 4nj nga
sindyj gui'yaj man'an re' rian anj
huin re' Félix tsinj sa' nin' ruhua.
4Ni rian hua chruyj ridn re', ni nitaj
si huin ruhudj ga'mi xacanj gunun
re'. Ngaa ni gui'y4j re' sinduj gunun
sa' re' ga'mi chre' ni Gnj.

5’Hué dan nj xacaj ni inj cuenta
sisi tsinj nan huin 'ngo tsinj letu nin'
ruhua. Ni unun' ni dugiii' ni tsinj
israelita nne nin' gachra' chruhua
xungiii, 'yaj sij nej. Ni hué sij huin
tsinj chra rian ni tsinj nazareno ne;j.
6Ni gui'yaj xi'i sij chruhua nuhui
nico, ruhua sij. Xi'i daj ni guida'a ni
Unj man'an sij. Daj si ruhua ni 4nj
nagui'yaj yya anj xi'i sij rin' ataj
si-ley Gnj. “Sanj ga'na' snado huin
achij gu'naj Lisias. Ni ga'na' si', ni
guxun nin' ruhua si' tsinj nan ra'a
anj. 8Ni ga'nin' si' sun rian ni tsinj
huin ruhua ga'ui' gaquin' xi'f tsinj
nan sisi ga'na' ni si' rian man'an
re'. Ni ngaa nagui'yaj yya re' xi'f sij,
ni ga'ue gara da'nga' ruhud re' un
sin xi'i huin a'ui' Gnj gaquin' xi'f sij
rian man'dn re'. —Daj gataj tsinj
gu'naj Tértulo gunun gobernado.

9Ni uyan ga'mi ango ni tsinj
gataj ni sij sisi hua yya si-nuguan’
Tértulo.

10Ngaa ni digyan ra'a gobernado
sisi ga'ue ga'mi Pablo. Ngaa ni gataj
si":

—Ni'inj sisi sij ga'i yo' nagui'yaj
yya re' rian ni tsinj man xanj tnj.

Xi'f daj huin nia' ruhudj ga'mi
xi'f man'anj rian re'. 1*Ga'ue gara
da'nga ruhud re' si da sij xuhuij giii
asij guisi xuman' Jerusalén ga'mi
sa'aj rian Yan'anj xanga'.

12’Ni nun nari' ni tsinj israelita
guniinj nga ni a 'ngo ngiii manj. Ni
nun gui'ya si ga'man ruhua ni ngiii
chruhua nuhui nico nga chruhua
ango hue' digui'yun tnj si-nuguan'
Moisés mdnj. Ni nitaj si duguniinj ni
ngiii chruhua cayu manj. 13Ni na'ue
guiri' ruhua ni sij sisi da'uij gaquin'
daj rtn' a'ui' ni sij gaquin' xi'ij.

14°Sanj gataj yyaj ridn re' sisi
hua yya nicoj Yan'anj xanga' huin
Yan'anj guinico' ni xi Gnj. Ni ataj
ni sij sisi chrej xi'i huin chrej
achéj ni Gnj. Sani xuman ruhuaj
daran' si hua njca 'na' rian si-ley
Moisés nga si garun ni tsinj ga'mi
si-nuguan' Yan'anj asij hua né. 1°Ni
uyan ana'uij man'anj nga ni tsinj
israelita sisi gana'nij ni niman,
gui'yaj Yan'anj huin ni tsinj sa' nga
ni tsinj sé si sa' aj. 16Xi'{ daj ya'yoj ni
hua cuidaddj si ga sa' nimanj rian
Yan'anj nga rian ni ngiii nej.

17’Ngaa gachin ga'i yo', ni gahuin
ruhudj nanica xan gui'ya caridad
rian ni ngiii niqui, ni ga'uij ofrenda
rian Yan'anj nej. 18Ni hué daj gui'ya
ngaa nari' ni sij man'anj chruhua
nuhui nico. Ni hua gahuin sa'aj
rian Yan'anj daj ran' a'nin' ley
sun rian Gnj. Ni nitaj nico ni tsinj
guimdan ngaj manj. Ni nun gunun'
ni tsinj man, gui'ya méanj. Ni ni
tsinj nari' yiinj, ni 'na' ni si' estado
Asia. 19Hué ni tsinj daj hua nian
ga'na' ridn re' ga'mi gaquin' ni sij
sisi hua si da'uij rian ni sij. 20Ni sisi
nitaj, ngaa ni gataj ni tsinj man nan

Hechos 24

sisi nari' ni sij 'ngo gaquin' gui'ya,
ngaa niquinj rian junta nico rian
ni tsinj israelita. 2! Ni' xanga' sisi
gui'ya gaquin' ngaa gagua scanij ni
sij sisi xuman ruhu3j sisi gana'nij
ni niman gahui'. Xi'{ daj ga'ui' ni sij
gaquin' rianj, si ruhuaj. —Daj gataj
Pablo gunun gobernado.

22Ni ngaa gunun tsinj gu'naj
Félix nuguan' daj, ni duna acuan' si'
nuguan' daj. Daj si ni'i sa' sij xi'f si-
ducuanj Jesucristo. Ni gataj sij:

—Asa' ga'na' snado huin achij
gu'naj Lisias, ni ganahuij guini'inj
si-gaquin' ni é re' aj. —Daj gataj
Félix.

23Ni ga'nin' sij sun rian snado
centurién sisi dugumi ni snado
Pablo. Sanj si dugumi ran ni si'. Ni
gataj sij sisi ga'ue ga'na' ni dugiii'
Pablo chracuij ni si' man'an sij.

24Ni ngaa gachin doj giii, ni guisij
tsinj gu'naj Félix nga nica sij gu'naj
Drusila huin tn' yun'unj israelita.
Ni ga'nin' Félix sun sisi gaquinj ni
sij ga'na' Pablo rian sij. Ni gunun sij
si gataj Pablo xi'{ si xuman ruhua sf'
ni'i si' Jesucristo. 25Nj ga'mi Pablo
xi'f si hua nian gui'yaj nica né' si-
ducuanj né". Ni hua nian dugumi né'
man'an né' gui'yaj sa' né'. Ni ga'mi
sij xi'{ si gui'yaj yya Yan'anj daran' ni
gaquin' ngaa ganahuij xungiii. Hué
dan ni guxu'ui' Félix, ni gataj sij:

—Giijj nan' re'. Ngaa hua ni'nij
rianj, ni gaquinj yinj ga'na' re' aj.
—Daj gataj Félix gunun Pablo.

26Nj gahuin ruhua Félix sisi ga'ui'
Pablo san'anj ra'a sij sisi na'nij ra'a
sij si'. Xi'{ daj ni nico' huaj gaquinj
sij ga'na' si' ga'mi si' nga sij.

27Ni ngaa gachin hujj yo', ni nun
gue Pablo ducuaga'. Ngaa ni gahui

Hechos 24, 25

Félix gobernado. Ni ganattj tsinj
gu'naj Porcio Festo rian sij. Ni nun
ga'nij ra'a Félix Pablo si huin ruhua
sij gui'yaj sij sindyj rian ni tsinj
israelita.

Pablo apela a César
2 Ni guisij hua'nij giii gatgj
Festo gobernado, ni gahui
sij xuman' Cesarea gan'anj sij
xuman' Jerusalén. 2Yu'uj daj, ni
ga'mi gaquin' ni chrej a'nin' nga
ni tsinj huin achij scanij ni tsinj
israelita xi'i Pablo rian Festo. 3Ni
nin' ruhua gachinj jni'yaj ni sij
sisi gui'yaj si' sinduj ga'nin' si' sun
ga'na' Pablo xuman' Jerusalén.
Ni hua daga'mi dugiii' ni sij sisi
dagahui' ni sij chrej Pablo. 4Sani
gataj Festo sisi hua gue dugumi
ni snado Pablo xuman' Cesarea. Ni
gani ruhua sij nanicaj rd'yanj sij
xuman' daj, gataj sij. °Ngaa nj gataj
Festo:

—Ga'ue gan'anj ni tsinj nicaj sun
man scanij ni é re' ngaj xuman'
Cesarea. Nj sisi hua yya da'ui tsinj
daj gaquin', ngaa ni ga'ue ga'mi
gaquin' ni é re' xi'{ sij yu'uj daj. —
Hué daj gataj Festo.

6Ni gahuin ran Festo 'ngo si itunj
chi' giii xuman' Jerusalén. Ngaa
ni nanicaj sij gan'anj sij xuman'
Cesarea. Ango giii natj sij gane
sij ducuasun. Ni ga'nin' sij sun sisi
ga'ma' Pablo rian sij. “Ni ngaa gatij
Pablo chruhua ducuasun, ni ganicaj
ni tsinj israelita 'na' Jerusalén xi'nij
sij. Ni ducu ga'ui' ni si' gaquin'
Pablo. Sanj nun ga'ue digyan yya ni
si' sisi xanga' gui'yaj sij ni gaquin'
daj. 8Ngaa ni gataj Pablo xi'i
man'an sij:

—Nitaj gaquin' gui'ya nga si-ley ni
tsinj israelita, ni nga nuhui nico nej,
ni nga rey gu'naj César ménj. —Daj
gataj Pablo gunun Festo.

9Ni rian huin ruhua Festo gui'yaj
sij sinduj rian ni tsinj israelita, ngaa
ni nachinj snan'anj sij Pablo. Ni
gataj sij:

—Huin ruhué re' gan'anj re'
Jerusalén sisi da' ménj gui'yaj yyaj
xi'i re' ni'. —Daj gataj Festo.

10Sanj gataj Pablo:

—Hugj niquin' nan ridn re' huin
re' tsinj nicaj sun, gui'yaj rey gu'naj
César. Ni hué nan hua nian gahuin
yya xi'[j. Ni'i sa' man'dn re' sisi
nitaj si gui'ya gaquin' rian ni tsinj
israelita ménj. 11 Sisi hua yya gui'ya
'ngo gaquin' xxi, ni hua nian gahujj
xi'f gaquin' daj. Ni ga'ue gahuij nanj.
Sanij sisi nitaj si hua yya gui'ya
gaquin' daj ran' a'mi gaquin' ni
sij xi'lj, ngaa ni nitaj chrej huaj si
naga'ui' yun man'an re' yiinj ra'a
ni tsinj israelita ménj. Hué dan ni
achinj jni'ya rién re' sisi man'an rey
César gui'yaj yya xi'lj. —Daj gataj
Pablo gunun Festo.

12Hué dan ni ngaa guisij ga'mi
Festo nga ni tsinj a'ui' chrej rian sij,
nj gataj sij:

—Xi'i si achinj jni'y4j re' sisi
gui'vaj yya rey César xi'i re', ngaa ni
gan'anj re' rian si'. —Daj gataj Festo.

Pablo ante Agripa y Berenice
13Ngaa gachin doj giii, ni gan'anj
rey gu'naj Agripa nga yun'unj gu'naj

Berenice xuman' Cesarea gan'anj
ni'yaj nungiiej xiga'uij sij rian nne
Festo. *Ni rian gane nungiiej xiga'uij
sij ga'i giii nga Festo, ni nata' Festo
rian rey daj xi'{ Pablo. Ni gataj sij:

—Duna tsinj gu'naj Félix tsinj nan
dugumi ni snado. °Ni ngaa gan'an
xuman' Jerusalén, ni gui'yaj fuerza
ni chrej a'nin' nga ni tsinj huin
achij rian ni tsinj israelita xi'i Pablo,
gachinj ni si' sisi dagahui' ni snado
Pablo, gui'ya. 16Ni gatd gunun ni
sij sisi nitaj si hua si-chrej ni Gnj
ni tsinj romano si naga'ui' inj 'ngo
tsinj da'ui gaquin' gahui' si' ngaa
achin ga'mi si' xi'{ man'an si' rian
ni tsinj ga'mi gaquin' xi'f si".

17°Xi' daj ngaa ga'na' ni sij nan,
ni nun gahuin ranj ménj. Sani ango
glii ganatidj ganéj ducuasun. Ni
gaquin ga'na' tsinj daj. 18Ni ngaa
niquin' ni tsinj ga'na' ga'ui' gaquin'
daj, sani nini hua gaquin' ga'ui' ni
sij xi'f si' daj gani ruhuaj. °Urin
si xi'i unun' ni sij huin xi'f daj nico'
ni sij ducuénj ni sij nga 'ngo tsinj
gahui' gu'naj Jests. Ni ataj Pablo sisi
hua nj'na' si'.

20°Nj rian nun ri' ruhuaj si gui'ya
nga nuguan' daj, ni nachinj snan'an
Pablo sisi huin ruhua sij gan'anj
sij xuman' Jerusalén, ni da' ménj
gui'yaj yyaj xi'i sij. 2! Sani gachinj
jni'yaj Pablo rianj sisi gui'yaj yya
rey gu'naj Augusto César xi'{
sij. Hué dan ni ga'nij sun sisi ga
gue dugumi ni snado si' da ga'nij
man'anj gan'anj si' rian rey daj. —
Daj gataj Festo gunun rey Agripa.

22Ngaa ni gataj rey Agripa gunun
Festo:

—Huin ruhua man'anj guniinj
nuguan' gataj tsinj da aj. —Daj
gataj sij.

Ngaa ni:

—A'yoj gunun re' ga'mi sij nanj. —

Daj gataj Festo.

Hechos 25, 26

28Ngaa nji ango giii ni guxuman
rey Agripa nga yun'unj gu'naj
Berenice ducuasun. Ni sa' nin'
ruhua nungiiej xiga'uij sij gatdj sij
nga ni snado huin achij nga ni tsinj
huin achij man xuman' daj. Ngaa
ni ga'nin' Festo sun sisi ga'na' Pablo
rian ni sij, gui'yaj ni snado. 24Ni
ngaa gatij Pablo, ni gataj Festo
gunun Agripa:

—Gunun re' rey Agripa nga ni
tsinj huin achij m&n nahuin yu' nan
nga ni Gnj. Hué tsinj nan huin Pablo
'na' rian ni é re'. Ni daran' ni tsinj
israelita man xuman' Jerusalén nga
xuman' Cesarea nan, ni ga'na' ni sij
rianj. Ni nun duna ni sij si gagudj
ni sij gataj ni sij sisi si ga'ue ga
ni'na' doj Pablo ménj. 2°Sani xacaj
man'anj cuenta sisi nitaj 'ngo si
gui'yaj sij sisi gahui' sij manj. Sani
gachinj jni'yaj sij rianj sisi gui'yaj
yya rey Augusto xi'{ sij. Ngaa ni
gani ruhuaj ga'ni gan'anj sij rian
si'. 26Sani rian nun ri' ruhuaj un
nuguan' gariinj huaj rian rey xi'{
tsinj nan, ngaa ni ga'na' si' rian ni
é re' nga rian man'an re' huin re'
rey Agripa, gui'ya. Hué dan ni ngaa
guisij xacaj sa' né' cuenta xi'i si',
ngaa ni nari'ij 'ngo nuguan' ga'ue
gariinj rian yanj xi'i si'. 2”Daj si
ani ruhudj sisi nitaj si ni'yanj ga'ni
gan'anj 'ngo tsinj dugumi ni snado
rian rey César, ni nun gata gunun
sij un sin xi'i huin a'ui' ni sij gaquin'
xi'f si'. —Daj gataj Festo gunun ni
sij.

Defensa de Pablo ante Agripa

26

Hué dan ni gataj rey
Agripa gunun Pablo:

Hechos 26

—Ga'ue ga'mi re' xi'i man'an re'. —
Daj gataj sij.

Ngaa nj nachica Pablo ra'a sij, ni
gaxi'i sij ga'mi sij xi'{f man'an sij. Ni
gataj sij:

2—Huin nia' ruhudj ga'ue ga'mi
ridn re' huin re' rey Agripa xi'i
daran' ni nuguan' a'ui' ni tsinj
israelita gaquin' xi'fj. 3Ni ni'i
man'an re' daran' si-ducuanj ni tsinj
israelita nga daran' nuguan' unun'
ni dugiii' ni Gnj. Ngaa ni achinj
jni'ya rin re' sisi gahuin ninaj
nimdn re' gunun re' nuguan' a'mi aj.

Vida anterior de Pablo

4’Ni'i daran' ni tsinj israelita daj
gui'ya ngaa gangej scanij ni sij xuman'
Jerusalén asij ngaa hua I&. °Ni sisi
ga'uej ruhua ni sij, ni ga'ue nata' ni
sij sisi tsinj fariseo huinj. Ni nica
nico' ni Ginj si-ducuanj ni Gnj daj nga
ango ni sij. 6Yyaj ni ga'ui' ni tsinj
israelita gaquin' rianj. Ni niquinj
rian ducuasun nan xi'{ si gahuin yya
ruhudj sisi gui'yaj sa' Yan'anj nga ni
Unj ran' gataj yya Yan'anj gunun
ni xi Gnj. ’Ni xuhuij xi'nin' huin ni
Gnj ni tsinj israelita. Ni gahuin yya
ruhua ni 4nj sisi gui'yaj sa' Yan'anj
nga Gnj daj rin' gataj yya sij gunun
ni xi ni Gnj. Xi'f daj nugiii nigan'
unénj guitsi Ginj rian Yan'anj. Ni xi'i
si hué daj gahuin yya ruhua tnj, ni
a'ui' ni tsinj israelita gaquin' xi'ij,
ata gunun re' huin re' rey Agripa.
8Ni un sin huin ni nun xuman ruhua
& re' sisi ga'ue gana'nij ni niman,
gui'yaj Yan'anj tnj.

Pablo, el perseguidor
9’Asij sini yan, ni gani ruhu3j
guniinj nga ni tsinj nico' Jesis huin

tsinj 'na' xuman' Nazaret. 19Nj hué
daj gui'ya riqui xuman' Jerusalén.
Ni riqui ni chrej a'nin' permiso

sisi garij man'anj ducuaga' nico ni
ngiii sa' xuman ruhua ni'i Jesuds. Ni
hua nica ruhu3j sisi dagahui' ni sij
nej. 1'Ni guisij ga'i gui'ya castigo
ni ngiii xuman ruhua daj. Ni hué
daj gui'ya daran' si-nuhui ni sij. Ni
gui'yaj fuerzaj sisi ga'mi quij ni sij
xi'f Jestis. Ni ducu ga'man ruhuaj
guini'ya ni sij xi'{ daj. Ni guinicoj
guisi da' xanj ni tsinj 'na' anéj chre;j.

Pablo relata su conversién

12’Ngaa ni hué daj gui'ya. Ni 'ngo
giii gaché gan'an xuman' Damasco.
Ni hua riqui ni chrej a'nin' sun rianj
gataj ni sij sisi da'nga' daj gui'ya.
13Ngaa ni gunun sa' re! nuguan'
ga'mi huin re' rey. Ngaa hua gaxuj
chrej xuman' Damasco, ni guini'inj
'ngo yan'an guixiguin xata'. Ni
xiguin sa' nin' ruhuaj si xiguin gii.
Ni guixiguin ganicaj ytnj xi'ni rian
huaj ni dugiii' ni nj. *Ni guinij
daran' Ginj rian yo'éj. Ni guniinj
ga'mi 'ngo tsinj ga'mi snanj hebreo.
Ni gataj si': “Saulo, Saulo, un sin
huin nj chran' yun'anj re' yiinj dnj.
Ni 'yaj man'dn re' sayun man'an
re'. Ran' 'yaj sicuj ngaa a'ui' xuj
canj rian chrun chra sia da' 'y4j re'
nénj.” Daj gataj si' guniinj. °Ngaa ni
gata gunun sij: “Ni un tsinj huin re',
Senor.” Daj gata gunun sij.

"Ni gataj Sefior: “Hugj huin Jests
huin si chran' yun'tinj so'. 6Sanj
nachica so', ni gani so' dacéj so'.
Daj si gurugiii' man'anj rian man'dn
so' sisi gui'yaj sun so' rianj. Ni
gui'ya sisi gahuin so' 'ngo tsinj nata'
rian ni ngiii si guini'i so' yyaj nga

si digyanj ridn so' ni giii ga'na' nej.
17Ni naca so' rian ni tsinj israelita
nga rian ni tsinj 'na' anéj chrej nej.
Ni a'ni gan'anj man'dn so' rian ni
si'. 18Ngaa nj naxiguin rian ni sij,
gui'véj so' sisi si gachéj ni sij rian
rumi' hua. Sani gache ni sij rian
xiguin yan'an. Ni si guinicaj sichre
Satanés fuerza rian ni sij ga ménj.
Sani guinico' ni sij Yan'anj xanga'
aj. Ni guxuman ruhua ni sij ni'yaj
ni sij man'anj, gui'y4j so'. Ngaa ni
guinicaj Yan'anj 'ngo niman nico
rian si-gaquin' ni sij. Ni gane ni
sij scanij ni ngiii hua sa' chruhua
niman rian Yan'anj xi'{ si xuman
ruhua ni sij ni'i ni sij ytinj.” Daj
gataj Jesis guniinj.

19’Hué daj ni nataj gunun re' huin
re' rey gu'naj Agripa sisi dagahuinj
nuguan' ga'na' xata' daj. 2°Asij sini
ni nataj si-nuguan' Yan'anj rian ni
ngiii man xuman' Damasco. Ngaa ni
gachin xuman' Jerusalén nga daran'
ni xuman' ngaj estado Judea nej.
Ni hué daj gan'an rian ni ngiii 'na’
anéj chrej nej. Ni ga'mi si-nuguan'
Yan'anj rian ni sij sisi nani ruhua ni
sij xi'{ si-gaquin' ni sij. Ni nanico' ni
sij Yan'anj xanga'. Ni gui'yaj sa' ni
sij digyan ni sij sisi hua yya nanicaj
ruhua ni sij xi'f si-gaquin' ni sij.
21Xi'f nuguan' da huin, ni guida'a ni
tsinj israelita yiinj chruhua nuhui
nico. Ni ruhua ni sij dagahui' sij
man'anj.

22’Sanj chracuij Yan'anj man'anj.
Ni da yyaj hua nica ruhudj aché
a'mi si-nuguan' Yan'anj rian ni tsinj
nasinunj nga ni tsinj huin rian nej.
Ni daran' nuguan' digyanj rian ni
ngiii huin 'ngo gue nga nuguan'
ga'mi ni tsinj ga'mi si-nuguan'

Hechos 26

Yan'anj asij n4 nga si ga'mi Moisés
nej. Ni gataj sini ni sij daj gahuin
ni giii ga'na'. 28Ni gataj ni si' sisi
hua nian guiran' Cristo sayun. Sani
guisij gahui' sij, ni hué sij gahuin
tsinj gana'nij sini yan. Ni ga'mi sij
nuguan' sa' xi'{ yan'an xiguin rian
ni ngiij israelita nga rian ni ngiii
'na' anéj chrej nej. —Daj gataj Pablo
gunun rey Agripa.

Pablo insta a Agripa a que crea
24Ni ngaa ga'mi Pablo ni nuguan'
daj xi'f man'an sij, ngaa ni gagudj
Festo, gataj si' gunun sij:

—Si sintinj so' nan, Pablo. Gachin
digui'ytn so' yanj, ni nanica
disintin so' aj. —Daj gataj Festo.

25Sanj gataj Pablo:

—Sé si siniin manj a'mi gunun re'
huin re' 'ngo tsinj huin achij. Sani
nuguan' a'mi nan huin nuguan' sica'
yya nga nuguan' xanga' nej. 26Ni
ni'i sa' rey daran' ni nuguan' nan.
Xi'f daj nitaj si xu'uij a'mi rian si'
si xanga' yy3j sisi ni'i si' daran' ni
nuguan' nan. Daj si nitaj si hua hui
ni nuguan' nan manj. —Daj gataj
Pablo.

27Ngaa nj gataj Pablo rian rey
Agripa:

—Hué re' huin rey Agripa. Ni
xuman ruhud re' si-nuguan’' ni tsinj
ga'mi si-nuguan' Yan'anj asij né ni'.
Ni'inj sisi xuman ruhud re' aj. —Daj
gataj Pablo gunun rey Agripa.

28Hué dan nj gataj Agripa:

—Doj achin ni gahuinj 'ngo tsinj
guinico' Cristo, ruhué re' aj. —Daj
gataj rey Agripa.

29Ngaa nj gataj Pablo:

—Ga'ue si dgj si nico nej, ni sé

urin re', sani ruhua Yan'anj si daran'

Hechos 26, 27

ni tsinj man nahuin yu' unun nan
gahuin a ni é re' daj ran' huin
man'anj. Urin si nun huin ruhuaj si
ganumi cadena ni é re' ménj. —Daj
gataj Pablo gunun ni sij.
30Ni ngaa guisij ga'mi Pablo, ni
naxuman rey nga gobernado nej,
nga Berenice nej, daran' ni tsinj
nahuin yu' da nej. 3INi gan'anj nini
ni sij ga'mi dugiii' ni sij xi'f nuguan'
daj. Ni gataj ni man'an ni sij:
—Nitaj si gui'yaj tsinj daj gaquin'
si gahui' si' manj. Ni nitaj gaquin'
gui'yaj si' si gunun si' ducuaga' nej.
—Daj gataj ni sij rian dugiii' ni sij.
32Nji gataj rey Agripa gunun Festo:
—Sisi nun gachinj jni'yaj tsinj daj
gan'anj sij rian rey romano, ni ga'ue

na'nij ro'd' sij gan'anj sij.
Hué dan ni gani ruhua

2 ni sij ga'nij ni sij Pablo
gan'anj si' estado Italia. Ni naga'ui'
ni sij Pablo nga ango ni tsinj nun
ducuaga' ra'a 'ngo capitan gu'naj
Julio. Ni nne capitdn daj batallén
gu'naj Augusta. 2Ni guida'a ni dnj
'ngo rio achéj rian nnee 'na' xuman'
Adramitio si hua chrun gahui-{'
gan'anj-a4n' ni xuman' ngaj du'ua
estado Asia nichrun' du'ua nnee
yan'anj. Ngaa ni gahui inj gan'anj
Gnj nga tsinj gu'naj Aristarco 'na' si'
xuman' Tesaldénica huin-in' estado
Macedonia. 3Ango giii guisij ni
Gnj xuman' Sidén. Ni gui'yaj 'ueé
capitdn gu'naj Julio rian Pablo si
ga'ui' s{' permiso sisi gan'anj ni'yaj
Pablo rian man ni dugiii' si'. Ngaa ni
ga'ui' ni si' si achin rian Pablo aj.
4Ni gahui ni Gnj xuman' Sidén.
Ni huaj rio daj ne' ra'a sa' ni 4nj

Pablo es enviado a Roma

'ngo yu'uj gu'naj Chipre. Ni hué daj
gui'yaj ni Gnj si a'ui' nane rian ni
Unj. °Ngaa ni gachin ni tinj dani
nnee yan'anj rian hua nichrun'
estado Cilicia nga estado Panfila
nej. Ni guisij ni inj xuman' Mira
huin-in' estado Licia. ®Ni yu'uj daj
nari' capitdn 'ngo rio 'na' xuman'
Alejandria hua-4' estado Italia. Ni
gat(j ni Gnj chruhua rio daj, gui'yaj
capitan. "Hué dan nj ga'i giii
gan'anj ni Ginj nanaj. Ni ga'ui' sun
Unj guisij Gnj nichrun' rian ngaj
xuman' Gnido. Ni rian hua a'ui'
gue nane rian ni Gnj, ni gachin anj
rian ngaj xuman' gu'naj Salmén.
Ni ngaa guisij ni tinj yo'6j gu'naj
Creta, ni nanicaj ni Gnj gachin anj
ne' rucu Creta. 8Ni ga'ui' sun tnj
gan'anj Gnj nichrun' du'ua yo'éj daj.
Ngaa ni guisij inj 'ngo xuman' ngaj
du'ua nnee yan'anj gu'naj-&' Buenos
Puertos. Ni nichrun' ngaj xuman'
Lasea.

9Ni guere' ga'i giii huaj ni Gnj.
Ni hua yaij gachin Gnj rian nnee
yan'anj si hua gahuin nichrun'
gahuin nuhuij. Ni hua gachin
gui'yanj ngaa gui'yaj ni tsinj
israelita ayuno. Xi'i daj ni ga'ui'
Pablo chrej rian ni sij. 1°Ni gataj si":

—Jnanj né', ani ruhuaj sisi hua
yaij gan'anj né' nga rio nan. Ni ga
ni'ya rasun nga rio, si ruhuaj. Ni
hua yaij sisi gahui' doj né' nej. —
Daj gataj Pablo.

11Sanj guxuman ruhua centurién
si gataj tsinj dugudj nga tsinj si'yaj
daj nga si gataj Pablo. 12Ni rian
nitaj si hua sa' guitaj rio yu'yj daj
glienda yahui nuhuij huin, ni gani
ruhua nico ni sij sisi ga'ue gan'anj
ni sij xuman' Fenice guisij ni sij, si

ruhuaj. Ni Fenice huin 'ngo xuman'
ngaj chruhua yo'6j Creta. Ni aranj
quij ne' rian at(j giii. Ni gani ruhua
ni sij sisi gane ni sij yu'uj daj ni
yahui nuhuij.

La tempestad en el mar

13Ngaa ni gaxi'i ga'ui' nanaj 'ngo
nane 'na' ne' sur. Hué dan ni gani
ruhua ni sij sisi ga'ue gan'anj ni sij.
Ngaa ni gan'anj ni sij huaj nichrun'
ni sij du'ua yo'éj Creta. 14Sanj ngaa
gachin doj, ni ga'ui' 'ngo nane
nucuaj xxi. Ni 'na' nane daj ne' sij
giii nga ne' xichraj nej. Ni gu'naj
nane daj Euroclidén. Ni ducu ga'ui'
nane daj rian rig. 1°T4j yaco yun rig
daj rian nnee, gui'yaj nane nucuaj
daj. Ni rian nun ga'ue gunucuaj Ginj
gan'anj rio daj ne' rian a'ui' nane,
hué dan nj ga'nin' ruhua ni Gnj
gan'anj rio nga nane. 1°Ni gachin
ni 4nj ne' rucu 'ngo yu'uj ngaj dani
nnee yan'anj gu'naj-a' Clauda rian
nitaj si a'ui' nucuaj nane. Ni ga'ui'
sun nin' ruhua ni Gnj nagui'yaj ran
ni Gnj ango rig le'ej huaj nga ni Gnj.
Ni rio daj ni'yanj giienda ganani ni
ngiii. 1"Ni ngaa guisij dagahui ni
sij rio le'ej daj ga'nij ni sij chruhua
rig xxi, ngaa nj gudutdj ni sij reta
mmanj xirdj rio xxi daj nagui'yaj
ran ni sij. Ni rian xu'ui' ni sij sisi
gagan' rio rian ngaj yo'6j chru riqui
nnee 'ngo yu'uj gu'naj Sirte, ni dinij

ni sij atsij manta nico' xata' chra rio.

Ni ga'nin' ruhua ni sij sisi nicaj nane
gan'anj rio daj.

18 Ango giii ni hua gue nucuaj
niquin' nane. Xi'{ daj ni gaxi'i ni sij
guere'ej ni sij ni rasun ata rio daj
chruhua nnee yan'anj. 1°Ni giii
hua'nij, ni guere'ej ra'a man'an

Hechos 27

ni 4nj ni rasun chruhua nnee
yan'anj huin ni rasun garasun ni

sij chruhua rio daj. 2°Ni guisij ga'i
glii nun rugiii' gii nga yati' guini'i
ni anj. Ni hua gue nucuaj niquin'
nane. Xi'f daj ni gani ruhua ni 4nj
sisi ga ni'ya ni tinj. 2! Ni ngaa guisij
ga'i giii huin nitaj si xa ni anj chra,
ngaa ni naxuman Pablo scanij ni si".
Ni gataj sij:

—Jnénj né', sa' huin si nun gunun
ni é re' si-nuguan' man'anj. Ni si
gahui ni é re' yo'6j Creta. Ngaa
ni si guiran' né' sayun nan manj.
Ni si ga ni'ya ni rasun nej ménj.
22Yyaj ni gunun a ni é re' chrej
naga'ui' man'anj rian 4n re'. Ni ata
gunun a ni é re' sisi nagui'yaj nia'
& re' niman &n re'. Daj si si gahui'
ni a 'ngo a ni é re' manj. Urin rio
ga ni'ya nanj. 23Ni ne' ni gurugiii'
'ngo dngel ga'nij Yan'anj ga'na' rianj.
Ni nicoj Yan'anj xanga'. Ni unénj
guitsij rian Yan'anj nej. 2 Ni gataj
angel guniinj: “Pablo, si guxu'ui' re'
manj. Daj si hua nian si guiniquin'
re' rian rey gu'naj César. Ni gui'yaj
Yan'anj si nani daran' ni tsinj man
chruhua rig nga re'.” Hué daj gataj
dngel guniinj. 2°Xi'i daj nagui'yaj
nia' 4 re' niman an re' huin in
re' jndnj né'. Daj si xuman ruhu3j
ni'inj Yan'anj xanga'. Ni gahuin
yya ruhuaj sisi daj rn' gataj dngel,
ni da'nga' daj gahuin. 26Sanij hua
nian si guere' rio du'ua 'ngo yu'uj
ngaj dani nnee yan'anj. —Daj gataj
Pablo gunun ni sij.

2THué dan nj guisij xinun' giii
huaj ni Gnj rian nnee yan'anj gu'naj
Adriéatico. Ni da'aj yan', ni gani
ruhua ni tsinj 'yaj sun chruhua
rio sisi huaj guisij rio daj du'ua

'ngo yo'dj. 28Ngaa nj dinij ni sij 'ngo
nne' chruhua nnee daj guiriun ni
sij undaj metro nicaj-a'. Ni xacaj
cuenta ni sij sisj ico xinun' yan
metro nicaj-a' huin rian gunun. Ni
ngaa gachin ni sij doj ne' rian, ni
dinij ruhua' yan ni sij nne' nicaj-4'
ico ichij gue metro. 2°Nj rian xu'ui’
ni sij sisi gagan' rig rian huej, ni
dinij ni sij gan'anj gaga' xxi anumi
reta ne' rucu rig guinij-{' gu'nun'-an'
da' rian yo'6j daqui nnee. Ni nin'
ruhua gana'uij ni sij sisi guixiguin
guini'yaj ni sij. 3°Sani gani ruhua ni
tsinj 'yaj sun chruhua rio sisi guisij
hui ni sij yo'6j. Hué dan ni gaxi'i ni
sij dinij ni sij rio le'ej daj ne' rian
rio. Ni maan si 'yaj ni sij sisi dinij
ni sij gaga' xxi anumi reta chruhua
nnee digya' yun'unj ni sij. 31Sanj
gataj Pablo gunun centurién nga
ango ni snado:

—Sisi si gunj ni tsinj daj chruhua
rio, ngaa ni si ga'ue ganani a ni é
re' manj. —Daj gataj Pablo rian ni
snado daj.

32Hué dan ni ga'nin' ni snado reta
anumi rio le'ej daj. Ni 'ngo guini
gan'an.

33Ni ngaa ruhua guixiguin, ni
gui'yaj fuerza Pablo sisi xa daran'
ni sij. Ni gataj si' gunun ni sij:

—Yyaj guisij xinun' giii nitaj si
xa ni é re' xi'{ si ana'uij ni é re' daj
guiran' ni é re' aj. 34Achinj jni'ya
rian 4n re' sisi xa 4 re' dgj nari'
fuerza 4 re'. Daj si ni a 'ngo né' si
ga ni'ya 'ngo hueé chra manj. —
Hué daj gataj Pablo gunun ni sij.

35Ni ngaa guisij ga'mi sij, ni
guida'a sij chrachrinj. Ni naga'ui'
sij guruhua Yan'anj rian daran' ni
si'. Ni gura' da'aj sij chrachrinj.

Ni gaxi'i sij xa sij. 36Hué dan ni
gahuin nia' ruhua daran' ni sij, ni
xa ni sij nej. 3" Ni guisij huij ciento
t4j hua'nij xia xinun' yan ran' ni
inj méan chruhua rio. 38Nj ngaa
guisij xa ni sij si garan' ruhua ni
sij, ni guiri ni sij strigo gayu ni sij
chruhua nnee sisi nahuin yoo rio
doj.

El naufragio

39Ni ngaa guixiguin ango giii,
ni nun nani'i ni sij yo'éj daj. Sani
guini'i ni sij 'ngo yu'uj hua niun
doj du'ua nnee. Ni hua yo'6j chru
yu'uj daj. Ngaa ni gani ruhua ni sij
duguachin ni sij rio rian yo'6j chru
daj. Sani nun ni'i ni sij sisi ga'ue
gachin-in'. 4°Hué dan ni ga'ne' ni sij
ni reta anumi ni gaga' xxi gu'nun'
yo'6j da' daqui nnee. Ni gunj ni
gaga' daj chruhua nnee. Ni nachi ni
sij reta anumi nungiiej ruguecha' si
'yvaj achéj nica rig. Hué dan nji nachi
nicaj ni sij atsij ne' rian rio sisi ga'ui'
nane riqui atsij manta, ni gache rio,
gui'yaj-4'. Ni huaj guisi rio rian hua
niun rian yo'6j daj. 4'Sanj gagan'
rio rian yo'éj man riqui nnee. Ni
gu'nun' rio daj. Ni gu'nun' da'aj rian
rio daj du'ua yo'éj. Sani da'aj ne'
rucu, nj gaxi'i xitin' da'aj, gui'yaj
si-fuerza nnee yan'anj. °Ngaa ni
huin ruhua ni snado dagahui' ni sij
ni tsinj nun ducuaga'. Daj si xu'ui’
ni sij sisi ga'ui' ni si' xitaj chruhua
nnee gan'anj ni si'. 3Sani nun
ga'uej centurién daj xi'{ si huin
ruhua sij si ganani Pablo. Xi'{ daj
ga'nin' sij sun sisi giiéj sini ni tsinj
chrun a'ui' xitaj chruhua nnee
gan'anj ni sij guisij ni sij du'ua yo'é;.
44Ni gataj sij sisi guida'a ango da'aj

ni sij ruguecha' nga chrun giiéj
garan' rio daj, guida'a ni sij gan'anj
ni sij, gataj sij. Hué daj nj guisij
daran' ni Ginj du'ua yo'éj daj.

Pablo en la isla de Malta

2 Ni ngaa guisij sa' daran' ni

nj man ni Gnj rian yo'dj
daj, ni xacaj inj cuenta sisi yo'6j
gu'naj Malta huin yu'uj ngaj rian
nnee yan'anj daj. 2Ni ga'mi sa' ni
tsinj man yo'6j daj nga daran' ni
anj. Ni rian aman' ni nuhuij nej, ni
naran' ni sij 'ngo yan'an. Ni gaquinj
ni sij gan'anj nichi ni tinj. 3Ngaa
ni naran' Pablo chrun naco gara sij
rian yan'an. Ni rian ga'ui' gachi!,
ni gahui 'ngo xucudj scanij chrun
daj. Ni gani xuj ra'a Pablo. 4Ni ngaa
guini'i ni tsinj man yu'uj daj nico'
xucudj ra'a Pablo, nj gataj ni sij rian
ni dugiii' ni sij:

—Xanga' tsinj nan huin tsinj
dagahui' niman. —Daj gataj ni sij
gunun ni dugiii' ni sij.

5Sanj nagunan' Pablo ra'a sij. Ni
guinij xucudj daj rian yan'an. Ni
nitaj si guiran' sij ménj. 6Ni ana'uij
daran' ni sij sisi gu'man ra'a si' si
ganatu si' gahui' si' nej. Sani ngaa
guisij ana'uij nin' ruhua ni sij,
ni guini'i ni sij sisi nitaj 'ngo si
guiran' si'. Hué dan ni naduna ni sij
ango chra ni sij gataj ni sij sisi 'ngo
yan'anj huin Pablo.

“Ni nichrun' rian man ni inj ngaj
do'éj 'ngo tsinj huin achij rian yo'6j
daj. Ni gu'naj si' Pablico. Ni nicaj
dugiii' si' nga ni Gnj guimén sa' inj
nga si' hua'nij giii. ®Ni ngaj chrej
Piblico rian nna a'nan' si' 'ngo xi'i
gan nga xi'i tun. Ni gan'anj ni'yaj
Pablo tsinj a'nan' daj. Ni ngaa guisij

Hechos 27, 28

gachinj jni'yaj sij rian Yan'anj xi'{
si', ni guta' sij ra'a sij rian tsinj
a'man' daj. Ni nahuin si', gui'yaj

sij. 9Ni ngaa gunun ango ni tsinj
a'man' man yu'yj daj, ni ga'na' ni sij
rian Pablo. Ni ganahuin ni sij nej.
10Ngaa ni gui'yaj 'ueé sa' ni sij rian
ni 4nj. Ni ngaa gan'anj inj chruhua
rio, ni riqui yun ni sij daran' si
ni'yanj ni Gnj rian Gnj gan'anj tnj.

Pablo llega a Roma

1INi ngaa gachin hua'nij yahui
guimdn ni Gnj yu'uj daj, ni gahui
ni Gnj chruhua 'ngo rig 'na' xuman'
Alejandria huin 'ngo rio gundj
yu'uj daj ni yahui nuhuij. 12Ni ngaa
guisij ni Gtnj xuman' Siracusa, ni
gundj inj hua'nij giii yu'yj daj.
13Hué dan ni huaj ni Gnj gachin
Gnj nichrun' du'ua yo'éj guisij Gnj
xuman' Regio. Ni ango giii ni gahui
nane 'na' ne' sur. Ni guisij anj giii
hujj xuman' Puteoli. #Ni xuman'
daj nari' ni Ginj ni tsinj nico' Yan'anj
xanga'. Ni gaquinj ni sij gan'anj tnj
guiman 1nj 'ngo semana nga ni sij.
Hué daj sij ni guisij ni inj xuman'
Roma. ®Ni hua gunun ni tsinj nico
Yan'anj man Roma sisi huaj ni anj
chruhua chrej. Hué dan ni gahui
ni sij gan'anj ni sij da' rian gu'naj
Foro de Apio, ni da' rian gu'naj Tres
Tabernas nej, nacaj dugiii' ni sij nga
Gnj. Ni ngaa guini'i Pablo 'na' ni sij,
ni naga'ui' si' si guruhua Yan'anj. Ni
nari' nucuaj niman si' nej.

16Ni ngaa guisij tinj xuman'
Roma, ni naga'ui' centurién ni tsinj
man ducuaga' ra'a tsinj huin achij
dugumi ducuasun. Ni ga'uej ruhua
si' sisi gane nini Pablo dugumi 'ngo
snado.

Pablo predica en Roma
17Ni ngaa gachin hua'nij giii guisij
anj, ni gaquinj Pablo ga'na' ni tsinj
huin achij scanij ni tsinj israelita
man xuman' Roma. Ni ngaa naran'
ni sij, ni gataj Pablo:

—Jnénj ne', nitaj gaquin' gui'ya
rian ni ngiii israelita nga rian ni
si-ducuanj ni xi' guimdn asij na. Sani
guida'a ni dugiii' né' man'anj xuman'
Jerusalén naga'ui' ni sij ra'a ni tsinj
romano. 8Ni ngaa gunun ni si' si-
nuguan'anj, ngaa nj ruhua ni si' ga'nij
ra'a ni si' man'anj si nitaj gaquin'
gui'ya sisi gahuij ménj. 1°Sanj ngaa
na'uej ni tsinj israelita, ngaa ni hua
nian gachinj jni'ya rian rey César sisi
nagui'yaj yya si' xi'ij. Sani nun ga'ngj
ga'mi gaquinj xi'{ ni dugiii'lj ménj.
20Xi'{ daj aquin ga'na' a ni é re' sisi
ga'mi né'. Ni ran' ana'uij né' huin né'
ni tsinj israelita sisi gui'yaj sa' Yan'anj
nga ni man'an né', ni hué xi'i daj
anumi cadena yiinj. —Daj gataj Pablo
gunun ni tsinj israelita daj.

21Ngaa nj gataj ni sij:

—Nun ga'nij ni tsinj nne estado
Judea 'ngo yanj carta xi'{ re' ménj. Ni
nun ga'na' ni a 'ngo jndn' ga'mi quij
sij xi'{ re' rian Gnj manj. 22Sanj huin
ruhua Gnj gunun Gnj si ani ruhud re'.
Daj si nin' gachra', ni a'mi quij ni sij
xi'f ducudnj digyan re' rian ni ngiii.

—Daj gataj ni sij gunun Pablo.

23Ni gani ni sij 'ngo giii gan'anj ni
sij rian nne Pablo. Ni giii daj nahuin
yu' nico ni sij. Ni asij nigan', ni da'
di'ni ga'mi Pablo nuguan' sa' xi'{ si
nicaj Yan'anj sun rian né'. Ni rian
xi'{ si ataj si-ley Moisés nga si garun
ni tsinj ga'mi si-nuguan' Yan'anj asij
né, nj hué daj gui'yaj fuerza Pablo sisi

guxuman ruhua ni sij xi'i Jests. 2*Ni
gardj xina da'aj ni sij si gataj Pablo.
Sani ango da'aj ni sij nun gara xina
maénj. 2°Nj nitaj si uyan huin ruhua
daran' ni sij. Ni gaxi'i ni sij gan'anj sij.
Hué dan ni gataj Pablo gunun ni sij:

—Sa' ga'mi tsinj gu'naj Isaias rian
ni xi né', gui'yaj Espiritu Santo. Ni
gataj si":

26 Gan'anj re' rian ni ngiii daj ni
gataj re' gunun ni sij:

“Gunun chraquij ni é re', sanj si
ga'ue xacaj & re' cuenta manj.

Ni ducu ni'yaj ni é re', sani si
guini'i ni é re' manj.

27 Daj si so'o ni ngiii nan na'ue
gunun ni sij nga niman ni sij
si hua rénj chraquij ni sij si
atin ni sij.

Ni hué daj huin sisi si ga'ue
guini'yaj ni sij.

Ni si gunun ni sij nej.

Ni si xacaj ni sij cuenta xi'{ si
na'uej ruhua ni sij nanicaj ni
sij rianj.

Xi'i daj ni si nahuin sa' ni sij,
gui'ya manj.”

Daj gataj Yan'anj garun Isaias.

28Hué dan ni gunun sa' 4 re' sisi
ga'nij Yan'anj nuguan' sa' xi'f si
nacaj Yan'anj mun'an' rian ni ngiii
'na' anéj chrej. Ni gunun ni si'. —
Daj gataj Pablo.

29Ni ngaa gataj Pablo nuguan' daj,
ni gahui ni tsinj israelita chruhua
hue' daj. Ni huaj ni si' a'mi guitsi ni
dugiii' man'an ni si".

30Nj guru'ue Pablo 'ngo hue' gane sij

huijj yo'. Ni ga'mi sa' sij nga daran' ni
ngiii sij rian sij. 3 Ni ga'mi Pablo xi'{ si
nicaj Yan'anj sun rian né'. Ni digyén sij
xi'f Sefior Jesucristo rian ni ngiii nej. Ni
nun guirdnj ni si' si ga'mi sij ménj.

